
Lii Lolo Be'a néti Lamatua Yesus
madhutu sasuri

Lukas

Nga tao ka Lukas surti lii lolo ne

1-3 Ama Teofilus® dhu ja'a pakab'ua.

Lii maho'o néti ja'a.

Dhéu ae dhu suri seku le lii lolo neti mamuri
dénge sasab'a-la‘'a Yesus dhu j'aj'i etu talora aae
ji'l. Rengu suri lii lolo séra pake lii lolo dhu parai
reo neétiji'i asaji'i karéineti uru ka, dhu ji'i nge'a
neti dheu-dheu dhu déetu denge Lamatua Yesus,
aa neti dhéu leo dhu ladhe rédhi déenge musi
madha ra. Lii lolo se'e, leke mola-mola denge
mamoa Ama Lamatua karei neti uru kéna.

De ja'a parisa kore le toke lutu dénge be'a,

j'ara séra aa'i-aa'i ra, mulai neti j'aj'aj'i ra. Héia
ja'a pama'éte ho sena ka suri si paie-iie étu d'ara
sasuri ne'e karei néti j'aj'aj'i ra. Dénge j'ara ne,
ama bisa me'a meéu ngaa dhu j'aj'i le. 4 Aa ama
bisa parcaya ngaa dhu dheu lole séra, lii dhu
monya boe. Aa'i-aa'i se j'aj'i tare'al

Ana pajuu Lamatua neéti sorga peka téke
j'aj'aj'i Yohanis tuka sarani

> J'aj'aj'l lii lolo ne sémi ne'e: lod'o dhéu
aae Herodes néd'u paredha étu propensi Yudea,

1:1-3 Ngara Teofilus madhutu lii Yunani, sasoa na, ‘dhéu dhu
sue Lamatua’. Ne'e ne, sasuri Lukas dhu uru téka, na suri hia
Teofilus. Sasuri ka dua, nuka Lii Lolo néti Dhéu Pajuu-paleha.

abhu ca dheu, dhu ngara na Sakaria. Néngu ne,
ca dheu ama agama Yahudi. Aa néngu kahei,
ca dhéu neti kaboko ama agama Abia. Dheu
emu Sakaria, ngara na Elisabet, ca dhéu ana-épu
neéti ama agama kahéi. Te Elisabet ne, ana-épu
neti Harun, a'a Musa.® 6 Dua ra mamuri mola
madhutu paredha denge atora aa'i-aa'i neti Ama
Lamatua. Aa dheéu pakab'ua si kahéi. 7 Dua ra
dhu heka le, te ngaa dhu abhu boe kolo, te era
ana neti Elisabet dhu bedho meéno.

8 Ca teka, Sakaria dénge dheu d'ara kaboko
Abia léke lod'o réngu sab'a étu d'ara Emu
Kapua Manéngi-Mangaj'i etu kota Yerusalem.
9 Madhutu atora ama agama, hud'i ere lot, ho
re'a cee ka dhu maso asa Kama Mola-Méci dhu
éetu d'ara Emu Kapua Manéngi-Mangaj'i. Etu
era eena, dheu ne hud'i pasebu ai pake aj'u heu
mengi etu madha Ama Lamatua. Lod'o eéna,
Sakaria leke lot. 10 Heia la'e dénge ka asa d'ara.
Néngu dhu talora pasébu ai etu d'ara Kama
¢éna, dhéu ae-ae dhu sabaj'a étu madha Emu.
11 Cag'ag'a laa, ana pajuu Ama Lamatua ca dhéu
neti sorga titu re béka g'ana era tunu aj'u heu
meéngi ne.

12 Ropa ladhe neédhi, Sakaria madha'u titu
kéna, ka ne'a heka tao semi ngaa. 13 Te
ngaa ana pajuu ne lii, aku néngu na, “Sakaria!
Baku madha'u! Te Ama Lamatua tadeéengi le lii
manengi-mangaj'i eu. De beéli-camed'a, dheu
ému eu nara iisi ana mone ca dhéu. Eu hud'i
pangare ne, Yohanis. 14 Eéna na dhéu ae karej'e

% 1:5 1 Sejara néti Isra'el dénge Yahuda 24:10, Kalua néti Masir
77

kaheéi sama-sama dénge miu, lula miu abhu
ana. Beli-cameéd'a, ana ne pakarej'e d'ara eu.

15 Koasa neéti Roh Lamatua dhu Mola-Méci, bera-
bera dénge ne, karéi nétiina na kad'o néngu era.

Néngu ne hud'i luri ninu dhua ara-dhua ped'u.
Ropa na kapai, Ama Lamatua pake ne j'aj'i dheu
dhu dénge kolongara.» 16 Béli-camed'a ééna
pamako nare dheu Isra'el ae-ae, ho ra lepa hari
asa Ama Lamatua rengu. 17 Tatao denge koasa
na nuka sémi Elia, ca dheu dhu neti lii padhai
Ama Lamatua karei uru. Néengu ne mai uuru
neti Lamatua edhi. Nengu ne bisa kabeli d'ara
ina-ama, ho sue hari ana-ana ra. Aa dheu dhu
rai neti madha Lamatua, na ad'u si ho ra lepa

hari madhutu dad'éi Lamatua. Neti sémi ééna,
néngu tao dheu séna ka sadia d'ara ra sémi

mamai Lamatua.”® . ]
18 Te ngaa Sakaria karéi ana pajuu ne, aku

néngu na, “Bisa boe, sina ma?! Ja'a denge dheu
emu ja'a, d'ara heka semi ne'e ne! Tasamia ja'a
bisa ke'a, na, j'ara se bisa j'aj'i?”

19 Ka ana pajuu ne dhaa, peka na, “Séemi
ne'e! Ja'a ne Gabriel, dheu pajuu Ama Lamatua.
Néngu ka paleha ja'a mai, séna ka peka dénge eu
lii lolo dhu be'a ne.* 20 Te ngaa éu mo'o boe leka
lii padhai ja'a ne. De tadha dhu eu manengi,
semi ne'e! He'o éu €ééna na sakaa, ho éu bisa
heka padhai lii, néti deo ne'e ne, toke miu abhu
ana. Pe éu medhi unu mu. Te ngaa dhu ja'a peka
ne, beli-camed'a j'aj'i, leke dénge lod'o na.”

21 Dheu-dhéu dhu sabaj'a etu li'u sera, bingu
titu kéna, lula Sakaria tao bhodho boe. 22 Ropa

% 1:15 Sensus 6:3 ¥ 1:17 Meliaki 4:5-6 * 1:19 Daniel 8:16,
9:21

na kalua mai, néngu bisa heka padhai lii. Ka na
hia tadha re kacui-aai na, heka dhéu se'e re'a, na,
Lamatua hia tanila ropa nengu étu d'ara Kama
Mola-Meci eéna.

23 Ropa ele sasab'a ra, héia Sakaria lepa asa
ému na. 24-25 Nebhu boe ka Elisabet dénge babia.
Ka na pea dhoka etu d'ara emu toke lemi heru.
Na peka, aku néngu na, “Koa-kio Lamatua! Lod'o
d'ai kéna, Lamatua pad'elo d'ara hua iia Na mi
ja‘a. Ladhe ja'a ne denge ka kolo, dhéu pamakae
heka ja'a.”

Ana pajuu Lamatua neéti sorga mai paraga
denge Maria

26 Ropa Elisabet dénge babia d'ai éna heru,
héia Ama Lamatua pua ana pajuu Na neti sorga,
la'e asa rae cue etu propensi Galilea, ngara na

Nasaret. Ngara ana pajuu ne, Gabriel. 27 Etu
Nasaret, abhu ana bhéni ngéru ca dhéu, ngara
na Maria. Nengu ne dheu dhu lii d'ai le, ngara
na Yusuf. Yusuf ne, ana-epu dhéu aae Daud.
Gabriel la'e paraga dénge Maria.* 28 Ka na
pad'elo iisi na mi ana bheni ne, héia na lii, peka
na, “Salama, Maria, ee! Ama Lamatua dhu hag'e
nare le éu, ho neo ad'u j'ara hua iia eci hia eu.
Aa Nengu bera-bera denge eu kahei.”

29 Tadéngi nare sémi eéna, ka Maria bingu,
lula ne'a boe sasoa néti lii padhai ana pajuu ne.
30 Heia ana pajuu ne tuhu hari lii padhai na, aku
nengu na,

“Maria! Baku madha'u.

% 1:27 Mateos 1:18

Te Ama Lamatua neo pad'elo d'ara hua iia
Na mi éu.
31 Nebhu heka, éu denge babia,
ho eena na, eéu mora iisi ana mone ca dheu.
Eu hud'i pangare Ne, Yesus.t
32 Néngu ne, beli-cameéd'a j'aj'i Dhéu kapai.
Eéna na Lamatua pangare ne, ‘Néngu ne,
Ana d'élu Ja'a’
Nuka, Ana neti Ama Lamatua dhu
Dedha Risi Eele.
Pe Ama Lamatua ded'e Ne, séna ka ned'u
paredha,
nuka seémi baki Na, dheu aae Daud.
33 Néngu ka dhu ned'u paredha taa-taa mi dheu
Isra'el.}
Te paredha Na dhu denge boe too-lane.”*

34 Te ngaa Maria karei Gabriel, peka na, “Ja‘'a
ne j'unu kedhi meka denge dhéu mone éci sa!
Tasa mera mia ka ja'a dénge babia?”

35 Heia Gabriel dhaa, peka na, “Sémi ne'e! Roh
Lamatua dhu Mola-Méci puru mai asa eéu. Aa
koasa néeti Ama Lamatua dhu Dedha Risi Eele,
ééna na mai sarimu nare éu. Denge j'ara ne'e,
Ana dhu béli-camed'a eu more iisi ééna, tare'a-
re'a mola-meci, lula Néngu éeéna, Ana Ama
Lamatua.

36 Baku malaa! Te a'ari eu ca dheu, ngara na

Elisabet, denge le babia kahéi. Dheu peka na,

Jr 1:31 D'ara lii Ibrani, Yeshua sasoa na, ‘Ama Lamatua hia
mamuri mi dhew’. ‘Yeshua’ ééna, nuka Yesus madhutu lii Yunani.
Ladhe kahei étu d'ara Mateos 1:21. T 1:33 Etu lii Yunani peka
na, ‘Néngu ka dhu paredha ému Yakob’. Sasoa na, ‘Néngu ka dhu
paredha dheu Isra'el.’ % 1:33 2 Samuel 7:12, 13, 16, Yesaya 9:7

néngu eéena bisa heka nara iisi, lula nengu dhu
heka le. Te ngaa limuri ne, néngu dénge babia
éna heru kéna. 37 Te bagi Ama Lamatua, aa'i-aa'i
bisa j'aj'i!”#

38 Ka Maria dhaa, peka na, “Be'a. Ja'a ne
énu Ama Lamatua. Hud'i laa aa'i-aa'i se j'aj'i
madhutu semi lii éu eééna ka. Ja'a ke'a dhoka
madhutu dad'ei Lamatua di.”

Ele ka ana pajuu néti sorga ne lépa, teke eele
Maria.

Maria la'e ngad'o Elisabet

39-40 Ele péri-périlod'o, héia Maria paked'i néti
Nasaret, la'e lai-lai asa rae Sakaria, étu ledhe-
ledhe propensi Yudea. D'ai néi, la'e denge ka
asa d'ara ému Sakaria. Ka na hia lii maho'o mi
Elisabet.

41 Ropa Elisabet tadengi lii maho'o neti Maria,
heia ana etu d'ara kabake Elisabet paséja. Aa
Roh Lamatua dhu Mola-Méci, maso sa Elisabet.
42 Ka Elisabet pa'oo, peka na, “Maria! Beli-
camed'a dheu ded'e padedha-dedha kolongara
eu, risi neti dheu bheni aa'i-aa'i ra etu rai-haha
ne! Eéna na dheu aa'i-aa'i ra j'oke padedha-
dedha kahéi Ana dhu eéu kad'o eéna. 43 Ra
pakab'ua ja'a kaheéi, lula ina neéti Lamatua ja'a
mai pangad'o dénge ja'a. 4% Ropa eu meti lii
maho'o mi dedha ja'a, cag'ag'a laa ana dhu ja'a
kad'o ne paséja etu d'ara kabake ja'a, lula karae.
45 Ama Lamatua pad'elo le d'ara hua iia Na mi
éu, lula éu ne parcaya, peka na, Néngu tao
madhutu lii dhu Na moa téke.”

% 1:37 Lii Lolo dhu Uru Téka 18:14

Maria koa-kio kolongara Ama Lamatua
46 Maria bhoka héb'a, peka na,
“Neti d'ara iiki ja'a,
ja‘'a ded'e padedha-dedha Lamatual!
47D'ara ja'a karej'e-karae,
lula Ama Lamatua hia ja'a mamuri!
48 Nengu ne tao le madha-dhilu mi ja'a,
nuka ana pua-paleha Na dhu dénge boe
kab'ua ne.

Karei néeti deo ne'e, dhéu aa'i-aa'i ngee na, ja'a

ne,
bhéni dhu kalua méngi titu kena,*
49 Jula Lamatua tao j'ara malaa mi dedha ja'a.
Nengu ne, dhu Koasa Dedha Risi aa dhu
Mola-Meci Risi.

50 Ama Lamatua loe boe pad'elo sasue Na mi
dheu aa'i-aa'i dhu pakab'va aa dhu pa-
haha iisi ra mi Nengu,

neti lai ana-lai epu.
51 Na pake koasa Na,
sena ka tao pakaco dhéu-dhéu dhu padedha
iisi séra.

52 Na pamanahu dhéu aae-dhéeu kapai dhu réd'u

koasa,
lula ra padedha iisi.
Te ngaa Na j'oka padedha-dedha dhéu-
dhéu dhu pahaha iisi.»

53 Na panga'a dheu dhu manganga toke bécu,

te ngaa Na babége-laleta dhéu-dheéu kaja
ho lasi denge ai hua da'u-da‘'u.

54 Na soru-bara dheu Isra'el Na,

dénge loe boe pad'elo sasue Na mi réngu.

% 1:48 1 Samuel 1:11 % 1:52 Ayub 5:11, 12:19

55 Uru eena, Na pa'eki teke le lii pajaji dénge
béi-baki édhi,
nuka baki Abraham dénge ana-epu na aa'i-
aa'i ra.
D'ai sange ne'e, lii pajaji éena pa'éeki
meno.”s
56 Heia Maria pea dénge Elisabet toke telu
heéru, heka lépa asa emu na etu Nasaret.

Elisabet nara iisi Yohanis

57 Ropa d'ai heru, ka Elisabet nara iisi ana
mone ca dheu. 58 Lii ne'e, ra palolo d'ai a'ari
na dénge rae lesa, aku rengu na, Ama Lamatua
pad'elo le d'ara hua iia Na, ka Na hia Elisabet ana
mone ca dhéu. Heia rengu aa'i-aa'i ra karej'e
kahei.

39 Lod'o ana ne d'ai aru lod'o, ka ra suna ne,
madhutu atora dhéu Yahudi. Ra neo pangare ana
ne, Sakaria, madhutu ngara ama na.* 60 Te ngaa
ina na b'ala ra, aku néngu na, “Aad'o semi eena!
Ngara na hud'i Yohanis ku!”

61 Te ngaa ra b'ala ne, “Nga tao ka pili ngara
Yohanis? Neéti a'ari miu, ca dhéu sa dhu ngara
dhae, sémi meka ééna!” 62 Ka ra senen ho karei
Sakaria, séna ka neo pangare ana ne ngara na
ngaa.

63 Heia Sakaria senen ho manengi lei. Ra hia
ne lei, ka na suri peka na, “Ngara na Yohanis!”

Ka dheu aa'i-aa'i malaa titu kena. .
64 Cag'ag'a laa, he'o na dhu sakaa meno ééna,

mako denge ka. Ka na koa-kio kolongara Ama
Lamatua. 65 Heia dhéu aa'i-aa'i dhu pea padetu

% 1:55 Lii Lolo dhu Uru Téka 17:7, 1 Samuel 2:1-10 * 1:59
Atora néti Ama-ama Agama 12:3

etu sera sa, madha'u denge malaa. Ka lii ne'e
mulai ra palolo neti héb'a sa heb'a, toke dhéu-
dhéu etu ledhe-ledhe etu propensi Yudea re'a
aa'i kahei. 66 Dheu-dhéu dhu tadengi lii lolo
eena, ra pangee, peka na, “Tatu koasa neti
Lamatua bera-bera denge ana ne. Beli-camed'a,
ladhe na kapai mai, na j'aj'i dhéu sémi mia, 00?”

Sakaria koa-kio kolongara Ama Lamatua
67 Ele ka, Roh Lamatua dhu Mola-Méci maso
asa Sakaria. Ka na padhai lii, peka na,

68 “Koa-kio Ama Lamatua dhéu Isra'el!
Te Na mai le ho sui nare dheu unu Na,
sena ka rengu baku j'aj'i semi énu sa.
69 Lamatua ded'e le ca Dheu dhu koasa Na kapai
titu kena,
ho hia edhi mamuri.
Neéngu ne, ana-epu dhéu aae Daud.

70 Lamatua moa mema, karei néti uru ka,
re dhéu dhu maj'eni réti lii padhai Na.
71 Limuri ne Na neo patabuli edhi
néti musu-musu edhi,
aa neti dhéu dhu d'ara ped'a denge edhi.
72-73Na pad'elo d'ara hua iia Na mi bei-baki edhi,
lula Na sanéd'e taruu lii pajaji Na mi rengu,
dhu Na pa'eki denge baki Abraham.
74 Na patabuli le edhi neti musu-musu edhi,
sena ka ta pahaha iisi mi Néngu,
dhu dénge heka d'ara madha'u.
75 Na patalale le edhi,
séna ka édhi bisa mamuri mola-méci dénge
be'a taa-taa, etu katanga madha Na.

76 Yohanis, ee! Eu ne, ana ja'a.

Beli-camed'a dheéu tadhe eu, na, dhéu neti lii
padhai Ama Lamatua dhu Dedha Risi aa'i.
Eéna na, lamu peka-padhai dénge dhéu,
sena ka ra pakabhele kacui-aai ra ho soru
mamai Lamatua.®
77 Beli-camed'a, lamu paj'uj'u j'ara hia mi dhéu
unu Lamatua,
séna ka re'a, na, Ama Lamatua hia mamuri

mi rengu,
lula Nengu ka dhu saku eele sasala-
sasigo ra.
7879 Lula d'ara Lamatua taleo aa rasa kasia mi
dedha edhi,

neti ééna ka, Na hia eédhi taa-tebho dhu hiu,
. nuka semi lod'o hiu neti saraa dhu hiu.
Edhi dhu mamuri etu d'ara maroga,
aa edhi dhu pea denge d'ara madha'u éetu
sanabhu mamadhe,
lula pabe'a méka denge Lamatua,

béli-camed'a abhu saraa ho lere edhi asa
j'ara dhu neti mera-milu.”#

80 Ka Yohanis asa kapai noo-noo. Aa Roh
Lamatua pa'éra ne. Na kapai mai, heéia la'e pea
ka etu d'ara mamoo, toke d'ai lod'o na pakako
sasab'a mi dhéu Isra'el séra.

2

Maria nara iisi Lamatua Yesus
(Mateos 1:18-25)

1-2 Ca teka, étu d'ara Kirenius j'aj'i gubernur
étu Siria, dheu aae kapai Agustus, hia paredha,
dhu peka na, “Dhéu aa'i-aa'i etu paredha Roma,

% 1:76 Meliaki 3:1 % 1:78-79 Yesaya 9:2



Lukas 2:3 Xi Lukas 2:11

hud'i lepa asa rae eta-eésu ra ho madhutu sen-

sus!” Eeéna heka hiu-lai kéna, dhéu paredha
Roma ige ana kabarai na. 3Ka dhéu aa'i-aa'i 1épa
asa rai eta-esu ra, séna ka madhutu sensus.

45 Lod'o eéna, Yusuf pea eétu rae Nasaret, etu
propensi Galilea. Nengu dhu lii d'ai ana bheéni
ca dhéu, ngara na Maria, dhu dénge le babia.
Yusuf ne, ana-épu neti dhéu aae Daud. Ka nengu
hud'i lepa ku asa kota Daud, nuka Betlehem etu
propensi Yudea, séna ka madhutu sensus.

Neéti eéna ka, dua ra lasi asa kota Betlehem.
6 Ropa dua ra éetu nei, Maria d'ai lod'o nara iisi.
7 Te ngaa etu éena, dua ra abhu boe kama éetu
d'ara losmen. Neti eéna ka, dua ra maso lasi asa
d'ara oka badha. Heia Maria nara iisi Ana uuru,
mone ca dheu. Ka pasig'i Ne denge kaha'i bela,
aa paj'unu etu d'ara karab'a, era badha ra‘a-rinu.

Ama Lamatua peka dénge ana madhenge
badha

8 Méda eéna, abhu ana madhenga badha dheu
peri-péri dhu beke madhenge kahib'i-kalebho
étu d'ara pad'a étu li'u kota.

9 Kaca'a laa, rengu rédhi ana pajuu Ama
Lamatua neti sorga. Heia saraa Lamatua rai-reo
nare rengu, ka ra madha'u bia. 10 Te ngaa ana
pajuu ne peka,

“Baku madha'u! Nanene pabe'a-be'a! Te ja'a ne
mai ho peka lii lolo be'a éci hia miu. Cee
dhu tadengi lii ne'e, tatu réngu karej'e.

111,ii lolo be'a ne, sémi ne'e ka:

Deo ne'e, ca dheu ina nara iisi le Kristus etu
Betlehem, nuka kota dhéu aae Daud.

Kristus ne'e ka dhu Ama Lamatua pajaji

teke le karei neti uru ka. .
Lamatua hia Na mai, sena ka Na patabuli

dheéu neti koasa sasala-sasigo ra.
Néngu ne'e, éena na dheu paroa Na,
‘Lamatua’!

12 Pe miu tadhe Ne sémi ne'e ka: miu paraga
denge Ana rara iisi hiu ca dhéu dhu
pahutu denge sig'i. Ra paj'unu Ne etu
d'ara karab'a.”

13 Ropa na padhai lii nare, héia cag'ag'a laa,
ana pajuu Ama Lamatua ae-ae mai neti sorga.
Kara pa'éci dénge ne. Héia ra koa-kio kolongara
Ama Lamatua dénge lii sod'a, peka na,

14 “Ji'i ded'e padedha-dedha kolongara Ama

Lamatua! )
Néngu dhu néd'u paredha etu dedha-liru

dhu dedha risi.
Ama Lamatua neo hia dame dénge mera-milu mi
dhéu rai-haha,
dhu pakarej'e d'ara Na!”

15 Ele ka, ana pajuu se lépa hari asa sorga.
Héia ana madhenga badha se padhai lii, peka na,
“Mai lati ku asa Betlehem, ho ladhe ku Ana nei!
Te Lamatua pa'adhu le lii ne hia édhi.”

16 Heia lasi ka lai-lai asa Betlehem. Ka rengu
paraga Maria dénge Yusuf. Aa ladhe rédhi kaheéi
Ana dhu heka rara iisi, dhu bhej'i etu d'ara
karab'a.

17 Ropa réngu rédhi Ana ne, héia ra lolo, peka
na, “Deo na ana pajuu Ama Lamatua néti sorga
dhu peka le denge ji'i, lula-néti Ana ne'e ne!” Ka
ra lolo aa'i-aa'i toke éle.

18 Dheu aa'i-aa'i malaa-maloha, tadéngi lii lolo
ana madhenga badha se. 19 Te ngaa Maria
teke ka etu d'ara na, aa'i-aa'i dhu j'aj'i le.
Aa na pangee mau-mau, ho neo ne'a sasoa
na tasa mera mia. 20 Ele ka, ana madhenga
badha se lepa hari asa era kahib'i-kalebho ra.
Heéia ra ded'e padedha-dedha kolongara Ama
Lamatua. Ra manengi makasi mi Lamatua, lula
dhu réngu tadengi aa redhi déenge musi madha
ra, leke tare'a-re'a séemi ngaa dhu ana pajuu Ama
Lamatua peka sera.

Ana iiki ne, ra pangare Na, Yesus

21 Ropa Ana iiki ne d'ai aru lod'o, ka ra suna
Ne madhutu atora Musa. Héia ama denge ina
Na pangare Ne, ‘Yesus’. Ngara ne, ngara dhu ana
pajuu neti sorga peka le denge rengu, lod'o ina
Na denge meka babia.»

Reéti Ana iiki ne, asa Emu Kapua Maneéngi-
Mangaj'i

22 Atora eci neti baki Musa peka na, bhéni dhu
rara iisi rare, d'ai épa nguru lod'o hud'i madhutu
ku ad'a, pameu iisi ra étu Emu Kapua Maneéngi-
Mangaj'i. Dénge j'ara ne'e, réngu bisa maso
semi biasa asa d'ara emu sabaj'a. Neti ééna
ka, Yusuf denge Maria lasi asa kota Yerusalem,
sena ka tao madhutu ad'a. Lasi réti denge
Ana iiki ééna asa d'ara Emu Kapua Maneéngi-
Mangaj'i, ho saraka Ne, séna ka j'aj'i unu
Lamatua.» 23 Rengu madhutu atora Lamatua

% 2:21 Lukas 1:31, Atora néti Ama-ama Agama 12:3 % 2:22
Atora néti Ama-ama Agama 12:1-8

dhu peka na, “Bhéni dhu nara iisi ana mone
uuru, nengu hud'i saraka ana ne j'aj'l unu
Lamatua.”* 24 Madhutu atora Lamatua, ladhe
saraka ana eena mi Lamatua, ina-ama hud'i hia
ku koro iia ca pasa, do koro j'aha ngeru dua
ngi'u. Neti eéna ka, Yusuf dénge Maria tao
madhutu atora eéna.*

Baki Simeon peka na, Ana iiki dhu ngara Na
Yesus ééna, nuka Kristus, dhu Ama Lamatua jaji

téka le
25-26 Taa eeéna, abhu mone heka ca dheu ngara

na Simeon, dhu pea étu kota Yerusalem. Nengu
ne dheu d'ara mola, aa d'ei Lamatua. Roh
Lamatua dhu Mola-Meci peka le dénge ne, na,
néngu hud'i nedhi ku Kristus, heka na madhe
kéna. Kristus eena ka, dhu beli-camed'a hia

mamuri mi dheu Isra'el. .
27 Lod'o eena, Roh Lamatua lere Simeon la'e

asa Emu Kapua Manéngi-Mangaj'i. Lod'o ééna
kahei, ina-ama Yesus reéti Ne, ho saraka j'aj'i unu
Lamatua. 28 Ropa ladhe nedhi Ana ne, ka Simeon
sa'u nare Ne, heia na koa-kio kolongara Ama
Lamatua, aku nengu na,
29 “Koa-kio kolongara Lamatua!
Lamatua tao le madhutu lii pajaji Na mi
dedha ja'a.
De ne'e ne Lamatua bisa le patabuli ja'a,
séna ka ja'a madhe dénge mera-milu,
30te ja'a kedhi le Dhéu dhu Lamatua pua mai,
ho patabuli ji'i neti koasa sasala-sasigo ji'i!
31 Lamatua neo pake Ana ne'e,

& 2:23 Kalua néti Masir 13:2,12 * 2:24 Atora néti Ama-ama
Agama 12:6-8

sena ka hia mamuri mi suku aa'i-aa'i.
32 Néngu nuka semi saraa,

dhu pakab'ua suku-suku Isra'el, dhéu
Lamatua sera.
Néngu kahéi éci éena ka denge saraa,
dhu pad'elo j'ara Lamatua,
pala mi suku-suku leo kahei.”*

33 Ropa tadengi sémi eéna, heia Yusuf denge
Maria malaa lula lii padhai dhu Simeon peka
lula-néti Ana réngu ne. 34 Ele ka Simeon padhai
lii hia si mengi-nale. Heéia na peka denge
Maria, aku nengu na, “Ina Yesus! Beli-camed'a

dhéu ae etu Isra'el tule eele Ana éu ne. Te
ngaa tatao rengu mi dedha Nengu ne, ééna na

pamanahu hari réengu. Ana ne'e, beli-camed'a
pakarej'e d'ara dhéu ae kahei. 35 Dénge j'ara
eena, Lamatua bhoke patalele d'ara dhéu. Te
ngaa eéu, Maria, pe mu paraga dénge j'aj'éra ae-
ae, nuka sémi samala dhu lose adhe-usu éu.”

Béi Hana manéngi makasi mi Ama Lamatua,
lula Yesus

36-37 Etu Emu Kapua Manéngi-Mangaj'i, abhu
kaheéi bhéni heka ca dhéu, ngara na Hana. Umur
na, aru nguru épa téu kéna. Ngara ama na
Fanuel, neti suku Aser. Na leo-emu pidhu teu,
ka dhéu ému na madhe. Hana ne, dhéu neéti
lii padhai Ama Lamatua. Néngu loe boe sabaj'a
dénge puasa étu Emu Kapua Manéngi-Mangaj'i,
ho pahaha iisi mi Ama Lamatua meéeda-meu.

38 Lod'o Simeon padhai lii déenge Yusuf denge
Maria era, heia Hana mai padetu-detu. Ka

< 2:32 Yesaya 42:6, 49:6, 52:10

nanene si padhai lii, heia na koa-kio kolongara
Ama Lamatua. Ka na padhai lii lula-néti Yesus

mi dhéu ag'i-aa'i dhu tatae mamai Dhéu Aae dhu
Lamatua lii dhu moa téke neo pua mai, sena ka

patabuli dheu Isra'el.

Ina-ama denge Ana ne léepa asa rae Nasaret
39 Ropa Yusuf denge Maria tao le madhutu
atora neti baki Musa etu kota Yerusalem, ka ra
lepa asa rae Nasaret, etu propensi Galilea.* 40Ka
Yesus asa kapai, asa era, asa d'elu-méu denge
ne'a madha j'ara ae-ae. Aa Ama Lamatua pad'elo
d'ara hua iia Na mi Yesus kahei.

Lod'o Yesus ana iiki era, la'e d'ara Emu Kapua
Maneéngi-Mangaj'i
41 Yusuf denge Maria dhu tema le, teu mai-teu

mai lasi asa kota Yerusalem ho madhutu kalela
Paska etu nei.» 42 Ca téka, ropa umur Yesus

canguru dua teu, hela la'e palere denge ina-ama
Na asa Yerusalem, lasi ra'a kalela Paska semi
biasa. 4344 Lod'o éle Paska, Yusuf denge Maria
mulai lepa lasi asa Nasaret palere-lere dénge
dheu ae dhu lepa asa Galilea. Te ngaa rengu re'a
boe, na, Yesus etu Yerusalem era. Ra pangee, na,
Néngu palere déenge mone aanga-angalai Na. Te
ngaa ropa d'ai lod'o nihia, Yusuf denge Maria
redhi boe Ne. Ka dua ra mulai patangi-tenge
kéna. Lasi pakaréi mi a'ari ra, aa mone aanga-
angalai ra. 45 Lula rage boe Ne, heia dua ra lepa
hari sa Yerusalem, lasi tenge Ne etu nei.

% 2:39 Mateos 2:23 ¥ 2:41 Kalua néti Masir 12:1-27, Lole Hari

46 D'ai nei, ra patangi-tenge Ne toke telu
lod'o kateme, heka paraga dénge Ne kena, etu
d'ara Emu Kapua Manéngi-Mangaj'i. Néngu
dhu madhedi padhue-padhai denge mese agama

Yahudi séra. 47 Dheu aa'i-aa'i dhu nanene lii
dhaa Na, malaa-maloha, lula Nengu tare'a-re'a

ne'a meu isi Sasuri Mola-Méci Ama Lamatua, aa
Na ne'a dhaa lii karei déenge mola. 48 Rédhi semi
eena ka, ina-ama Na malaa kahei. H(‘gia ina Na
lii, aku nengu na, “Yesus! Nga tao ka Eu paj'era
ji'l semi ne'e? Ama Mu dénge ja'a patangi-tenge
Eu heo d'¢lu!”

49 Te ngaa Yesus dhaa, peka na, “Nga tao ka
ina dénge ama paj'era iisi tenge Ja'a? Me'a, si?
Ja'a dénge urusan étu Emu Ama Ku.” 50 Te ngaa
réngu re'a rare boe sasoa lii Na.

51 Heia aa'i-aa'i ra lépa asa Nasaret. Ka Yesus
madhutu kahei dad'éi ina denge ama Na. Ka
ina Na téke aa'i-aa'i se'e etu d'ara na. 52 Heia
Yesus asa tabha kapai, asa tabha d'élu-meéu, asa
pakarej'e d'ara Ama Lamatua, denge dheéu rai-
haha asa tabha d'ei Ne.»

3

Yohanis tuka sarani pakako sasab'a-la'a na

(Mateos 3:1-12, Markus 1:1-8, Yohanis 1:19-28)

12 Taa eéna, Tiberius j'aj'i dhéu aae kapai
dhu néd'u paredha etu Roma, canguru lémi
téu kéna. Pontius Pilatus j'aj'i gubernur étu
propensi Yudea. Herodes j'aj'i gubernur etu
propensi Galilea. A'a Herodes ka Pelipus, j'aj'i

% 2:52 1 Samuel 2:26, Lii Hini 3:4

gubernur étu propensi Iturea dénge propensi
Trakonitis. = Aa Lisanias j'aj'i gubernur etu
propensi Abilene.*

Taa éena kahei Hanas déenge Kayafas, dhu j'aj'i
kétu kapai risi agama Yahudi étu kota Yerusalem.

Lod'o eéna, Yohanis, ana Sakaria, dhu pea
etu era kaj'éu neéti rae. Etu era ne'e, Lamatua
pangéd'u ne lii. 3 Ropa tadéngi nare, heéia
Yohanis la'e asa d'ara rae dhu detu denge loko
Yarden, ho peka dénge dhéu-dhéu étu séra, aku
néngu na, “Miu hud'i ele-ho'a ku, aa teke eele
sasala-sasigo miu aa'i-aa'i, sena ka Ama Lamatua
saku eele sasala séra. Ele ééna, miu sarani uuru
ku, séna ka j'aj'i mi tadha, peka na, miu pabe'a
le denge Lamatua.”

4 Uru-uru sera, baki Yesaya, dhéu neti lii
padhai Lamatua, suri teke le lula-neti Yohanis
ne, peka na,

“Abhu dheu dhu etu d'ara mamoo, pa'oo, peka
na:

* 3:12 Dheéu paredha Roma pake dhéu Yahudi ca dhéu, ngara
na Yosefus, sena ka suri j'aj'aj'i Isra'el etu d'ara taa ne'e. Nengu
suri kahei lula-neti dheu dhu red'u paredha dénge a'ari ra.
Neti eéna ka, edhi te'a, na, Herodes ne, ngara leo neti Herodes
Antipas. Ama na, nuka Herodes Kapai (Mateos 2:1-22, Lukas 1:5).
Pelipus étu ne'e, nuka a'a néti Herodes Antipas. Ama Pelipus,
nuka Herodes Kapai; ina na, ngara na Kleopatra néti Yerusalem.
Pelipus ne, leo dénge Salome, nuka ana Herodias. Etu pasal
télu ayat canguru ceo (3:19), abhu Pelipus dhu leo. Néngu ne,
ari neti Herodes Antipas. Ama na, nuka Herodes Kapai ééna
kahei; te ngaa ina na, ngara na Mariamne. Pelipus ne, leo dénge
Herodias. Ana ra, ana bhéni, ngara na Salome. Te ngaa a'a na,
nuka Herodes Antipas, parame nare dhéu emu nengu. (Mateos
14:3, Markus 6:17, Lukas 3:19).

‘Dheu aa'i-aa'l pa'éra, séna ka tao paie-iie
j'ara, ho sémi mamai Lamatua!
Pamola j'ara séna ka lami soru Ne.
> Dhénu pamera era kajélo aa'i-aa'i.
Tao pamera-mera ledhe aa'i-aa'i.
Tao pamola j'ara dhu koe-kaleko,
tao pamilu j'ara dhu ako kabhuku.
6 Séna ka dheéu néti suku aa'i-aa'i ra .
bisa re'a, na, Ama Lamatua neo pakaj'éu
dheu .
neti sasala-sasigo ra.’”#

7 Dheu ae mai neti mia-mia, manengi ho
Yohanis sarani si. Te ngaa na jéke si, peka na,
“Miu se dhéu kapod'e-kabeli! Miu eci eéna ka
mege dhu dénge raco! Mage miu pangee na
miu bisa pakaj'éu néti hahuku Lamatua, sad'i

dhoka ele-ho'a di! Aad'o! Nébhu heka Lamatua
huku dhéu aa'i-aa'i dhu tare'a-re'a ele boe ho'a.»
8 Mage miu pangee na, ‘Ja‘'a ne leke boe huku,

lula ja'a ana-épu baki Abraham. Abhu etu mia
semi éena? J'aj'i ana-epu Abraham bisa boe tao
miu j'aj'i dheu mola-méci. Lamatua bisa tao
hadhu se, séna ka j'aj'i ana-epu Abraham. Ja'a
peka kéna! Pad'elo etu d'ara mamuri miu, dhu
peka na, miu téke eele le sasala-sasigo miu, aa

mai ho madhutu Lamatua.* 9 Miu hud'i tao ku
j'ara be'a. Ladhe aad'o, na, hahuku Lamatua dhu

bia, bébhe mai leke miu, nuka sémi dhéu pake
kataka ho patue aj'u neti amo na. Nuka sémi
eena ka! Aj'u denge boe guna, ladhe hua-hela

% 3:6 Yesaya 40:3-5 * 3:7 Mateos 12:34, 23:33 < 3:8 Yohanis
8:33

na néti boe babe'a! De be'a risi patue ne, aa core
eele asa d'ara ai la'e.”#

10 Heia dhéu ae kareéi Yohanis, “Ladhe sémi
eéna, ji'l se tasamia?”

11Ka na dhaa, peka na, “Ladhe éu denge kodho
dua bela, hia eci sa dheu dhu dénge boe kodho.
Aa ladhe éu dénge nganga'a, bagi hia dhéu dhu
denge boe nganga'a.”

12 Heia dhéu roro bea mai manéngi kahei,
sena ka Yohanis sarani si. Ka ra karei, peka na,
“Ama mese! Ji'i se hud'i tao semi ngaa ku?”#

13 Ka na dhaa, “Miu se d'ei kapod'e-kabeli. De
neti deo ne'e, miu hud'i sab'a ku déenge mola.
Baku roro bea risi néti atora paredha. Hud'i laa
kabarai b'ae madhutu atora na.”

14 Abhu kaheéi sordad'u peri-péri étu séra. Ra
karei, na, “Ji'i se hud'i tao ku sémi ngaa?”

Heéia Yohanis b'ala, peka na, “Baku parama

doi-dhari dhéu madhutu dad'ei miu. Aa baku
galaa leli dhéu. Ladhe sémi mere gaji, miu hud'i

manengi makasi mi Lamatua, aa rasa d'ai le
dénge gaji eéna.”

15 Ropa ra tadengi rare, dheu se mulai pagagai
aa paka'uu eci denge eci, peka na, “Eeh! Tao-
tao Yohanis ne, Kristus, dhu Lamatua peka kareéi
neti uru ka, neo hia mai eena!”

16 Te ngaa Yohanis b'ala si, peka na, “Nanene
paie! Beli-camed'a, Dheu eci mai dhu kapai risi
netija'a. Masika j'aj'i ana pua-paleha Na, ja'a ne

% 3:9 Mateos 7:19 ¥ 3:12 Lukas 7:29

bisa boe sa héi.T Ja'a ne sarani miu dhoka pake &i
di, te ngaa béli-camed'a Na tao risi eele néti ja'a,
te Na papénu d'ara miu denge Roh Lamatua dhu
Mola-Méci. Aa Na pameu d'ara miu nuka semi
dhéu pake ai ho tunu maruru. 17 Na huku dhéu
dhu ad'u-ue sasala, tao si cakaraa dheu sab'a
oka, dhu patiri are ho ngeélu tiu eele ketu na.
Ele ku, heka soli are dhu méu asa d'ara soka,
aa ketu denge kaj'alu are séra, tunu pakepu

si. Nuka semi eena kahei, beli-camed' a Kristus
huku dhéu dhu ad'u-ue sasala, déenge j'ara peéci

si asa d'ara ai dhu heo robhe- robhe dhu madhe
nedhi boe.”

18 Denge j'ara ne'e Yohanis pasaned'e dheu
néti rupa-rupa madha j'ara, aa lole dénge ra Lii
Lolo Be'a Lamatua.

19-20 Taa eena, Yohanis padhai lii pahuni
heka, j'ara-j'ara dhu Herodes ad'u-ue. Lii langu
Herodes nuka sémi ne'e ka: Herodes ne, gu-
bernur etu propensi Galilea. Sasala na udhu
semi kadhéna heéru hadhu sa. Sasala na eci ka,
parame nare Herodias, dheu ému ari na, masi
ka ari na mamuri era, dhu dhae pa'ia meka.
J'ara mamuri Herodes sémi ne'e, ka Yohanis kai
denge madha na, toke Herodes nasa denge ne.
Neéti éena ka, Herodes képe ne, héia pamaso asa

d'ara ému bédho.i

T 3:16 Sasuri lii Yunani dhu uru-uru sera, peka na, ‘Neo lecu
dhari salapa Na hei, ja'a nia boe.’ Sasoa na, Yohanis ne dheu
haha seli, de masi ka j'aj'i dhéu pajuu neti Lamatua Yesus, leke

boe sa hei. i 3:19-20 Baca catatan kaki étu Lukas 3:1-2. Ladhe
kaheéi eétu Mateos 14:3-4, Markus 6:17-18.

Yohanis sarani Lamatua Yesus
(Mateos 3:13-17, Markus 1:9-11)

21 Uru eéna, lod'o dhu ra képe méeka Yohanis
ne, nengu sarani dheu ae le. Aa na sarani Yesus
kahei. Sarani éle, ka Yesus sabaj'a, kabédhi laa,
liru bhoka eele. 22 Héia Roh Lamatua dhu Mola-
Meci puru mai sa Yesus. Roh ne rupa na sémi
koro j'aha sa. Heia lii néti dedha-liru peka na,

“Eu ne, Ana pasue Ja'a.
Eu ne, loe boe pakarej'e d'ara Ja'a.”#

Bei-baki Lamatua Yesus madhutu neti béi-baki
Yusuf
(Mateos 1:1-17)

23 Lod'o Yesus mulai lole dénge dheu j'ara
mamuri Lamatua, umur Na pe d'ai telu nguru
teu sa. Dheu tadhe Yesus ne, Ana neti Yusuf. Bei-
baki Yusuf sémi ne'e:

Yusuf, ama na, Eli.

24 Eli, ama na, Matat.
Matat, ama na, Lewi.
Lewi, ama na Melki.
Melki, ama na, Yanai.
Yanai, ama na, Yusuf.

25 Yusuf, ama na, Matatias.
Matatias, ama na, Amos.
Amos, ama na, Nahum.
Nahum, ama na, Hesli.
Hesli, ama na, Nagai.

26 Nagai, ama na, Maat.
Maat, ama na, Matatias.
Matatias, ama na, Semein.

% 3:22 Lii Lolo dhu Uru Téka 22:2, Lii Sod'a Koa-Kio 2:7, Yesaya
42:1, Mateos 3:17, Markus 1:11, Lukas 9:35

Semein, ama na, Yosek.
Yosek, ama na, Yoda.

27 Yoda, ama na, Yohanan.
Yohanan, ama na, Resa.
Resa, ama na, Serubabel.
Serubabel, ama na, Sealtiel.
Sealtiel, ama na, Neri.

28 Neri, ama na, Melki.
Melki, ama na, Adi.

Adi, ama na, Kosam.
Kosam, ama na, Elmadam.
Elmadam, ama na, Er.

29 Fr, ama na, Yosua.
Yosua, ama na, Elieser.
Elieser, ama na, Yorim.
Yorim, ama na, Matat.
Matat, ama na, Lewi.

30 Lewi, ama na, Simeon.
Simeon, ama na, Yahuda.
Yahuda, ama na, Yusuf.
Yusuf, ama na, Yonam.
Yonam, ama na, Elyakim.
31 Elyakim, ama na, Melea.
Melea, ama na, Mena.
Mena, ama na, Matata.
Matata, ama na, Natan.
Natan, ama na, Daud.

32 Daud, ama na, Isai.

Isai, ama na, Obet.

Obet, ama na, Boas.

Boas, ama na, Salmon.
Salmon, ama na, Nahason.
33 Nahason, ama na, Aminadab.
Aminadab, ama na, Admin.
Admin, ama na, Arni.

Arni, ama na, Hesron.
Hesron, ama na, Peres.
Peres, ama na, Yahuda.

34 Yahuda, ama na, Yakob.
Yakob, ama na, Isak.

Isak, ama na, Abraham.
Abraham, ama na, Tera.
Tera, ama na, Nahor.

35 Nahor, ama na, Seruk.
Seruk, ama na, Rehu.
Rehu, ama na, Pelek.
Pelek, ama na, Eber.

Eber, ama na, Sela.

36 Sela, ama na, Kenan.
Kenan, ama na, Arpaksad.
Arpaksad, ama na, Sem.
Sem, ama na, Noh.

Noh, ama na, Lamek.

37 Lamek, ama na, Metusalak.
Metusalak, ama na, Henok.
Henok, ama na, Yared.
Yared, ama na, Mahalalel.
Mahalalel, ama na, Kenan.
38 Kenan, ama na, Enos.
Enos, ama na, Set.

Set, ama na, Adam.

Adam ne'e ka, pa'ue-ai Ama Lamatua.

4

Dheu aae nidhu séku Lamatua Yesus
(Mateos 4:1-11, Markus 1:12-13)

1 Ropa Yohanis sarani nare Yesus, heéia Yesus
la'e, teke eele loko Yarden. Roh Ama Lamatua
bera-bera denge Ne, ka pakako Ne asa d'ara
mamoo éci. 2 Ka Yesus pea etu eééna toke epa

nguru lod'o. Etu era ne'e, na'a-ninu boe ngaa-
ngaa, ka Na manganga titu kéna. Aa dheu aae
nidhu mai seku Ne.

3 Na peka déenge Yesus, aku néngu na, “Ladhe
Eu ne tare'a Ana Ama Lamatua, Eu dénge koasa.
De tao hadhu se j'aj'i roti, ho mu'a si.”

4 Te ngaa Yesus b'ala ne, peka na, “Eu hari!
Me'a boe, do? Dhu suri teke le etu d'ara Sasuri
Ama Lamatua, peka na,

‘Mamuri dheéu rai-haha, mesa boe dhoka neti
nganga'a-nganginu dil’”#

5-6 Ele ééna ka, dhéu aae nidhu néti hari Yesus
asa era éci dhu dedha aae, heia na paj'uj'u dénge
Yesus a'era dénge koasa paredha aa'i-aa'l etu
rai-haha ne. Heéia na pamako Yesus, na, “A'éra
dénge koasa paredha aa'i-aa'l sera, etu d'ara
kacui-aai ja'a. De ja'a dénge hak ho panged u
mi cee eéna ka, sad'i ja'a ko'o. 7 Aa'i-aa'i se, ja'a
neo hia mi Eu. Te ngaa sad'i Eu tao ku ca j'ara,
heka ja'a hia Eu kéna. Mud'a iiki-iiki! Eu pahaha
iisi mi ja'a! Dhoka éena di.”

8 Te ngaa Yesus dhaa, peka na, “Abhu étu mia
j'ara na sémi eéna? Te etu d'ara Sasuri Ama
Lamatua, dhu suri, na,

‘Eu dhoka pahaha iisi mi Ama Lamatua di.
Aa eu sogo-tagu dhoka mi Néngu di.’”#

9 Fle ka, dhéu aae nidhu neéti hari Yesus asa
kota Yerusalem. D'ai era ne'e, na paca'e Yesus
asa era dhu dedha risi étu Emu Kapua Manéngi-
Mangaj'i. Ka na peka, “Ladhe tare'a-re'a Eu ne

% 4:4 Lole Hari J'ara-j'ara Mamuri 8:3, Mateos 4:4 % 4:8 Lole
Hari J'ara-j'ara Mamuri 6:13

Ana Ama Lamatua, na, ridhu asa haha nei! 10 Te
dhu suri étu d'ara Sasuri Ama Lamatua, peka na,
‘Pe Ama Lamatua pua ana pajuu Na néti sorga,

ho mai j'aga Eu.
11 Eéna na ra sibhe Fu,

séna ka haga Eu goi léke boe hadhu sa

heéi.”%
12 Te ngaa Yesus b'ala lii nidhu ne, “Eu baku

karihu kahadhu dénge Ja'a ne. Lula dhu suri
teke etu d'ara Sasuri Ama Lamatua, na,

‘Baku seku Ama Lamatua.’”®
13 Dheu aae nidhu ne tenge j'ara rupa-rupa ho

seku Yesus, te ngaa tao nare boe. Ka la'e téke
eele Yesus, na mate hari lod'o dhu be'a.

Lamatua Yesus la'e Galilea ho lole Lii Lolo Be'a
Ama Lamatua
(Mateos 4:12-17, Markus 1:14-15)

14 Ele eena ka, Yesus lepa hari asa propensi
Galilea, te Roh Lamatua dhu Mola-Meci hia Ne
koasa. Neébhu boe ka dheu-dhéu etu d' ara rai
eéna, mulai tadhe kolongara Na. 1> Na a] ‘a-nori

dhéu eétu d'ara ému manengi-mangaj'i dheu
Yahudi étu mia-mia. Ka dheu koa-kio Ne, peka
na, “Yesus ne dhu ele madha, nga!”

Dheéu ro'o boe semi rare Lamatua Yesus étu
Nasaret
(Mateos 13:53-58, Markus 6:1-6)

16 Ca teka, Yesus mai asa rae Na Nasaret. Leke
dénge lod'o manengi-mangaj'i dhéu Yahudi,
dhu ra pangare na ‘sabat’, héia la'e asa d'ara emu
sabaj'a semi dhu tema Na tao. Ka Na ked'i titu ho

% 4:11 Lii Sod'a Koa-Kio 91:11-12 ¥ 4:12 Lole Hari J'ara-j'ara
Mamuri 6:16

neo baca neti Sasuri Ama Lamatua. 17 Ka ra j'ole
hia Ne sasuri neti baki Yesaya. Heia Na bhoke
tenge ayat, ka Na baca, peka na,
18 “Koasa Roh Ama Lamatua abhu étu Ja'a.
Neéti eéna ka, Na paj'uj'u Ja'a,
ho peka-padhai Lii Lolo Be'a Ama
Lamatua mi dhéu-dhéu dhu wunu
aad'o.
Néngu pua le Ja'a mai,
ho lole, na,
dhu ana bedho, ééna na patalala si;
dhu bedhu, eena na bisa redhi hari;
dhu leke enyi neti dheu, ééna na patab-
uli eele.
19 Te limuri ne d'ai le lod'o Lamatua,

séna ka pala mamuri mi dhéu unu Na.”*
%

20 Baca nare sasuri ne, ka Yesus lulu hari,
héia Na j'ole asa ama dhu néd'u kasasi, ka Na
madhedi. Dhéu aa'i-aa'i etu d'ara ému sabaj'a
eéna ladhe patae Ne. 21 Heia Na peka denge ra,
“Dhu miu tadéngi néeti Sasuri Ama Lamatua deo
na, ne'e ne, j'aj'i le!”

22 Ka dhéu séra mulai padhai lii padedha
Yesus, aku rengu na, “Waa! Ngaa dhu Na padhai
lii deo na, be'a titu kena! Te ngaa Nengu ne Ana
Yusuf, si? Tasamia ka Na bisa semi ne'e ne?”

23 Heia Yesus lole dénge si, “Tatu miu tadengi
le lii dhu peka na, ‘Wee, dote! Puri uuru ku
ngi'u éu!” Miu neo pake lii ééna, ho kabeli hari

* 419 Ayat dua ra étu ne'e madhutu sasuri lii Yunani asli.
Alkitab lii Idhonesia (TB) tao nomer 19 etu era dhu léke boe.
% 4:19 Yesaya 61:1-2

sa Ja'a, peka na, ‘Nga tao ka Eu tao boe tadha
malaa &ci hia ji'i &tu ne'e, sémi dhu Eu tao le étu
kota Kapernaum néi?’ 2¢ Mamola na sémi ne'e:
dhéu ro'o boe semi rare dhéu reéti lii padhai Ama

Lamatua néti d'ara rae unu na.* 25-26 Tare conto
nuka sémi baki Elia, ca dheu neéti lii padhai Ama

Lamatua. Ca teka, €j'i mai boe télu teu catenga.
Taa eéna, abhu bheni balu ae etu Isra'el. Te ngaa

Lamatua hia boe Elia ho soru-bara si étu Isra'el
sera. Lamatua dhoka pua la'e asa ca dheu bhéni

balu etu rae Sarfat, dhu detu denge kota Sidon.
Masi ka bhéni ne dhéu Yahudi boe, te ngaa na
parcaya koasa Ama Lamatua.»

27 Tare hari conto leo néti Elisa, dhéu néti lii
padhai Ama Lamatua. Taa eéna, dheu Yahudi ae
dhu leke ei paped'a kusta etu Isra‘'el. Te ngaa
Lamatua pa'ele boe si neti papéd'a ra. Ama
Lamatua dhoka pua Elisa la'e puri-pa‘'éle dheu
kusta éci, ngara na Naaman, masi ka nengu ne
dheu Siria, dheu Yahudi boe. Te ngaa na parcaya
koasa Ama Lamatua.”®

28 Ropa ra tadéngi lii padhai lii Yesus ne, héia
aa'i-aa'i ra nasa titu kena dénge Ne. 29 Ka ra
ked'i aa'i-aa'i, ra babege eele Ne néti d'ara ému
sabaj'a eéna. Heéia ra nuni reti Ne asa karasa
rae, ho neo tule Ne neti dedha tébhi etu eéna,
asa haha la'e. 30 Te ngaa Na kako asa li'u la'e re
talora aae réngu, ka teke eele si eétu era eéena.

Lamatua Yesus babége eele nidhu néti dheu eci
(Markus 1:21-28)

% 4:24 Markus 6:4, Yohanis 4:44 % 4:25-26 1 Dhéu Aae séra
17:1,8-16 % 4:27 2 Dhéu Aae séra 5:1-14

31 Fle ééna ka, Yesus puru la'e asa kota
Kapernaum étu sebhe dano Galilea. D'ai lod'o-
lod'o sabaj'a, Na aj'a-nori dheu etu d'ara ému
manengi-mangaj'i. 32 Dheu séra malaa ladhe ra
nanene lii padhai Na, te ne'a meéu isi lii holo-nori

sera.s
33 Ca teka, ropa Yesus aj'a-nori etu d'ara ému

manengi-mangaj'i, abhu ca dheu dhu nidhu tao,
na pa'oo-parodha, peka na, 3¢ “Ee! Yesus, Dheu
Nasaret! Eu neo tao ngaa mi ji'i? Eu mai séna
ka palaho ji'i, do? Ji'i se tadhe Eu. Eu ne, Dhéu
Mola, dhu uru éena Ama Lamatua pajaji teke ho
hia mai.”

35 Te ngaa Yesus jeke ne, peka na, “Réno laa!

Hutu heb'a eu na! Kalua ka neti dhéu ne'e!”
Cag'ag'a laa, nidhu ded'e kalabhe dhéu ne asa

rai, etu talora aae dheu sera. Ropa pabébhe
nare, heia nidhu ne kalua teke eele aa paped'a

boe isi dheu ne hei.
36 Dheu aa'i-aa'i malaa-maloha, ka ra peka na,

“Ira ii! Lii padhai Dheéu ne'e, dénge koasa kapai
bia! Toke nidhu madhutu paredha Na kaheéi, ka

kalua neti dheu!” 37 He1a lii lolo lula-neéti Yesus
pale-leme rai ééna aa'i-aa'i.

Lamatua Yesus pa'éle papéd'a ina dhéu ému
Petrus, dénge paped'a dhéu-dhéu leo
(Mateos 8:14-17, Markus 1:29-34)

38 Lod'o réngu kalua néti ému sabaj'a, Yesus
la'e asa ému dheéu &ci, ngara na Simon.t Lod'o
ééna, teto na dhu péd'a maringi-sagoro isi pana
bia. Heéia ra manengi Yesus, peka na, “Amal!

% 4:32 Mateos 7:28-29 T 4:38 Simon ne, ngara leo na, Petrus.

Puri-pa'éle ku bhéni heka ne, laa!” 39 Ka Yesus
la'e titu etu sebhe koi, ka puri papéd'a bheéni
heka ne. Cag'ag'a laa, éi paped'a na ele dénge
ka. Heia na ked'i la'e lalau nganga'a hia si ra'a-
rinu.

40 Etu d'ara lod'o nihia ééna kahei, ropa lod'o
oe céna, dhéu lere reti dheu ped'a ae-ae mai
asa Yesus. FEi papéd'a ra rupa-rupa. Heia Na
bane ai mi dhéu ped'a se'e, ka aa'i-aa'i ra éle
neti paped'a-taregu ra. 41 Neti dhéu péd'a se
abhu kahei dhu nidhu tao. Héia Yesus paredha
nidhu se, sena ka kalua neti dhéu‘ sera. Ra
rai kalua dénge lii taraa, peka na, “Eu ne, Ana
Ama Lamatua!” Te nidhu se re'a, na, Nengu ne
Kristus, dhu Ama Lamatua pajaji karéi neti uru
ka, ho hia mai. Neti eena ka, Yesus kai si sena ka
bisa boe ra padhai ca heb'a sa, lula-neti Nengu.

. Lamatua Yesus la'e lole Lii Lolo Be'a étu ému-
emu sabaj'a
(Markus 1:35-39)
42 Asa beli d'ara oe meéu sa, Yesus keéd'i, ka la'e

asa era dhu kaliu eci étu li'u kota. Heéia dhéu
tenge Ne asa mia-mia. Ropa paraga denge Ne,

ka ra pamako Ne, aku rengu na, “Ama pea ka
denge ji'i laa! Lamu iia ka asa era leo!”

43 Te ngaa Na dhaa, aku Néngu na, “Ja‘'a hud'i
laku asa rae-rae leo, ho peka-padhai Lii Lolo Be'a
neti paredha Ama Lamatua. Te Ama Lamatua
pua Ja'a mai ne, séna ka pakako sasab'a ééna.”

44 Heéia Na kako neéti rae eci asa rae leo, ho
aj'a-nori dhéu etu d'ara emu-ému sabaj'a etu
propensi Yudea.

Réngu péku, ka abhu i'a ae-ae
(Mateos 4:18-22, Markus 1:16-20)

1 Ca téka, Yesus aj'a dheu étu sebhe dano
Galilea. Dhéu ae mai séna ka neo nanene Lii
Holo-Nori Ama Lamatua. Rengu mai toke ra
kalibhu rare Yesus. 2 Padetu dénge era eéna,
abhu dheu dhu pameu peku ra etu dedha nebhe.
Ka Yesus nedhi koha dua bua dhu panahu etu
era eéna. 3 Cue néti koha se, unu Simon. Ele ka,
Yesus ca'e asa dedha koha ne, ka Na manéngi

séna ka Simon tob e asa era marema ciki. Heia
Na madhedi ho aj'a dheu ae séra.=

4 Aj'a nare, héia Na padhai lii denge Simon,
peka na, “Simon! Padedha hari ku asa d'ara
marema, ho core peku la'a. Te eena na miu abhu
1'a ae.”

5 Ka Simon dhaa, peka na, “Te ngaa, Ama. Ji'i

sab'a d'ai madhe d'ara caméd'a kateme kéna, te
abhu boe ci'u sa hei! Te ngaa lula Ama ku peka

le semi ééna, ja'a madhutu! Ja'a papuru seku.”
6 Heia ra papuru peku. Ropa ra neo ere paca'e
hari, re'a boe na péku ne dhu pénu dénge i'a, ka
mulai mae.* 7 Heia Simon rodhe angalai na etu
koha leo séra, ho mai bara réngu ere peku. Kara
da'ui'a tao asa d'ara koha, toke koha dua bua se
pénu dénge i'a, ka oe ceéne. 8-10 Angalai Simon se,
nuka Yakobis denge Yohanis, ana neti Sabadeus,
etu era eena kahei. Rengu se malaa, lula ra abhu

* 5:1 Alkitab lii Yunani peka na, ‘etu sebhe dano Genesaret.’
Ngara leo néti dano Genesaret, nuka dano Galilea. < 5:3
Mateos 13:1-2, Markus 3:9-10, 4:1 ¥ 5:5 Yohanis 21:3 ¥ 5:6
Yohanis 21:6

i'a ae titu kena. Ropa Simon Petrus ladhe nedhi
ngaa dhu j'aj'i ne, héia na patitu denge ka, ketu
urutuu na etu madha Yesus, heia na peka, “Ja'a
ne, ca dhéu dhu ue le sasala ae-ae. De be'a risi,
Lamatua padétu ia ka dénge ja'a.”f

Te ngaa Yesus dhaa, peka na, “Simon! Pangee
ia ka j'ara ne'e, te Ja'a neo pake miu se. Miu
tema le tenge i'a. Te ngaa deo ne'e ne, Ja'a aj'a
miu séna ka tenge dheu ho madhutu Ja'a.”

11 Ele ka, réngu nuni dénge ka koha ra asa
dedha nebhe. Ka lasi téke eele ka ngaa-ngaa ra
aa'i-aa'i, lasi madhutu Yesus.

Lamatua Yesus puri-pa'éle ca dhéu dhu ped'a

kusta
(Mateos 8:1-4, Markus 1:40-45)

12 Ftu rae éci, Yesus paraga dénge ca dhéu
dhu ngi'u na pénu dénge éi paped'a kusta. Ropa
dhéu ne nédhi Yesus, ka la'e patitu kétu urutuu
na, aa na pacud'u d'ai rai. Heéia na lii, aku néngu
na, “Ama! Sue ku ja'a laa! Te ja'a ke'a, na, Ama
bisa puri-pa‘ele paped'a ja'a ne, séna ka dheu
madenge ia ka dénge ja'a. Sad'i Ama mo'o.”

13 Ka Yesus j'ole kacui-aai Na ho g'ag'e ne.
Aa Na peka, “Ja'a ko'o! Eu éle dénge kéna!”
Ropa Na padhai lii nare, éi paped'a dhéu ne éle
dénge. 14 Heia Yesus pasanéd'e ne, peka na,
“Baku bhelu, ee! Eu éle le, te ngaa baku peka
dénge dhéu éci sa! Eu hud'i madhutu uuru ku
paredha baki Musa. De lamu asa ama agama, ho
na parisa ngi'u eu, séna ka ne'a éi paped'a ne ele

Jr 5:8-10 Simon, do Petrus, do Simon Petrus, ngara néeti ca dhéu
di.

tare'a, do dhae. Ele ééna na, éu hia médha éci
semi tadha makasi, séna ka dheu aa'i-aa'i re'a,
eu ne ele tare'a le neti paped'a.”=

15 Masi ka Yesus kai, te ngaa lii lolo néeti koasa
Na, pale-léme néti dhéu éci asa éci d'ai mia-mia.
Ka dhéeu mai semi tao ceci sa, ho ra nanene Na
aj'a-nori. Heia Na puri-pa‘éle dhéu ae neti rupa-
rupa ei paped'a ra. 16 Te ngaa catéka-cateka,
Yesus d'ei kahei patalele iisi, ho la'e manengi-
mangaj'i asa era dhu kaliu.

Lamatua Yesus pa'éle dhéu karuku eci
(Mateos 9:1-8, Markus 2:1-12)

17 Ca lod'o, Yesus aj'a dheu étu d'ara emu
cue. Lod'o éena, abhu kahei dheu néti partei
agama Parisi, denge peri-peri mese agama, mai
ho nanene lii padhai Na. Dhéu se mai neti rae-
rae étu propensi Galilea, propensi Yudea, dénge
kota Yerusalem. Ama Lamatua hia Yesus koasa,
sena ka pa'ele dheu-dheu ped'a. 18-19L0d'o ééna,
dheu peri-péri ded'e réti dhéu karuku éci éetu
dedha karad'a. Réngu tenge-tenge j'ara, séna
ka Yesus puri-pa‘ele ne. Te ngaa etu d'ara ému
ne, dheéu semi tao caceci sa, ka rengu bisa boe
pasuki asa d'ara. Neti eéna ka, ra ded'e dhéu
ne asa kolo emu. Rare dedha, ka ra beédi eele
reu emu, sena ka tao ro'a, ho dulu dheu karuku
ne dénge karad'a kateme asa haha la'e. Ra dulu
dhéu ne'e asa talora aae dhéu ae-ae se, léeke
mola-mola etu madha Yesus. 20 Ropa nédhi sémi
éena, héia Yesus ne'a, na, rengu se parcaya, na,
Néngu bisa pa'ele angalai ra neti karuku na. Ka

% 5:14 Atora néti Ama-ama Agama 14:1-32

Na lii denge dhéu karuku ne, aku Nengu na,
“Ana, ee! Ja'a saku pameéu le sasala eu.”

21 Ropa tadeéngi Yesus padhai lii sémi eéna, ka
dheu Parisi dénge mese agama séra, pakarei, na,
“Eeh! Dhoka Ama Lamatua dhu dénge hak di, ho
saku eele sasala-sasigo dheu. Cee ka Néngu ne,

ka Na tao iisi Na nuka semi Ama Lamatua! Ne'e
ne pa'ele iie kolongara Lamatua!”

22 Te ngaa Yesus dhu ne'a d'ai d'ara réngu.
Heéia Na peka, “Nga tao ka miu se ngee, na,
Ja'a ne padhai lii pa'‘ele iie kolongara Lamatua?
23-24 Ja'a ne Dheu Rai-haha Tare'a-re'a. Aa Ja'a
ne dénge hak kahei, ho abho sasala-sasigo dheu.
Ladhe Ja'a lii denge dhéu karuku ne, Ja'a abho
le sasala éu,” miu medhi boe koasa Ja'a étu rai-
haha ne. Te ngaa ladhe Ja'a peka na, ‘Ked'i ka!
Ded'e karad'a eu, ho lepa ka.” Ladhe nengu ked'i
denge ka, na, miu heka medhi koasa Ja'a. Neti
eena ka, Ja'a neo puri-pa‘'éle dheu karuku ne,
sena ka miu me'a, na, Ja'a denge hak ho abho
sasala-sasigo dhéu.”

Ka Na piku asa dhéu karuku ne, aa lii, peka na,
“Titu ka! Ded'e karad'a eu, ho lepa ka!”

25 Cag'ag'a laa, dhéu ne ked'i titu etu madha
dheéu ae sera, ka kepe nare karad'a na. Heia na
lepa ka dénge koa-kio kolongara Ama Lamatua.
26 Redhi semi éena, ka dheu aa'i-aa'i se malaa.
Ka ra ded'e padedha-dedha kolongara Ama
Lamatua, peka na, “Lamatua kapai risi eele! Deo
ne'e ne, edhi tedhi le denge musi madha edhi
unu ti, tadha malaa dhu kapai!”

Lamatua Yesus paroa Lewi ho madhutu Ne
(Mateos 9:9-13, Markus 2:13-17)

27 Nebhu boe ka Yesus kalua neti d'ara emu,
héia ladhe nedhi dhéu roro bea ca dheu, dhu
madhedi etu era roro doi bea. Ngara dheu
ne, Lewi.i Ka Yesus peka dénge ne, “Mai ka
madhutu Ja'a!” 28 Ropa tadengi lii paroa ne, heia
Lewi ked'i denge ka, teke eele aa'i-aa'i sera, la'e
madhutu Yesus.

29 Ele ka, Lewi tao tatao kapai etu emu na, ka
na neéru Yesus. Aa na néru kaheéi angalai na dheu
roro bea sera, denge tamu-tamu dhu leo ho lasi
ra'a-rinu. 30 Te ngaa peri-péri dheu neti partei
agama Parisi, denge mese-mese agama, ka'uu-
kamuki mi ana madhutu Yesus, aku réngu na,
“Tasamia ka miu mi'a-minu pa'éci dénge dhéu
dhu laku boe, nuka dheéu roro bea, déenge dheu
karehe sera? Dheu be'a bisa boe pa'eci dénge
dhéu semi sera sa!”#

31 Ka Yesus lii dénge réngu, peka na, “Dheéu
ped'a parluu dote-matarii. Te ngaa dhu ped'a
boe, parluu boe. 32 Mamai Ja'a ne, ho lalau-lalo'o
dhéu karehe séra. Te ngaa Ja'a mai boe ho uri
dheu dhu ngee na, ngi'u ra mola le.”

Mese-mese agama pasisu dénge Lamatua

Yesus lula j'ara-j'ara puasa
(Mateos 9:14-17, Markus 2:18-22)

33 Heia dhéu neti partei agama Parisi denge
mese-mese agama ka'ugu mi Yesus, peka na,
“Semi ne'e, Ama! Ana madhutu Yohanis tuka
sarani dheu, réngu tema puasa dénge sabaj'a.

i 5:27 Ngara leo Lewi nuka, Mateos. % 5:30 Lukas 15:1-2

Ana-ana madhutu dheu Parisi semi ééna kahei.
Te ngaa tasamia ka, ana madhutu Ama séra, loe

boe denge ra'a-rinu? Rengu se re'a boe puasa,
do?”

34 Ka Na dhaa pake lii pakasame, aku Nengu
na, “Miu me'a le, ladhe dheu tao pesta kab'i,
dhéu-dhéu dhu ra néeru sera, bisa boe puasa,
te ngaa ra'a toke becu. Ladhe mone dhu kab'i
eéena, dénge rengu era, tatu rengu ra'a palere
aa'i-aa'i ra. 35 Te ngaa ropa dheu leo rai reti
mone dhu kab'i ne, heia angalai na susa, heka
ra puasa kéna.”

36 Heia Yesus padhai lii pakasame éeci hari,
peka na, “Abhu meka dhéu dhu rare bela hiu
ca'eta, ho kalape mi kodho dhui dhu mae. Te
ladhe base kodho ne, bela hiu dhu kalape la'a
eéna karuku, na kodho ne asa mae aae. 37-38 Semi
eena kahei, dhua dhu heka réeti neti kapua, dheu
bhori boe asa sabha dhui. Te aad'o na, sabha
madhore eele, aa dhua ééna soli soo-soo asa rai
la'e. De dhua dhu hiu, hud'i bhori ku asa d'ara
sabha hiu.§ [Sémi ééna ka, Yesus aj'a si, peka
na, lii aj'a Na dhu hiu bisa boe pab'ali denge lii
aj'a dhu dhui neti dhéu Parisi.] 39 Dhéu dhu rinu
rédhi le éi anggor dhui, d'éi boe rinu dhu hiu.
Te dhu re'a na, ‘Ei anggor dhu kee risi nuka &i
anggor dhuil’”

6

Dhéu pakaréi Lamatua Yesus lula-néti lod'o

§ 5:37-38 Madhutu lii Yunani uru séra peka na, “éi anggor dhu
hiu, baku soli asa d'ara tas ka'uri dhui, séna ka baku mae ho
bhori eele.”

a'ae sasab'a
(Mateos 12:1-8, Markus 2:23-28)

1 Ca teka, leke dénge lod'o a'ae sasab'a dheu
Yahudi, Yesus denge ana madhutu Na, kako re
j'ara etu sebhe oka dhéu. Ka ana madhutu Na
puru are-gandum dhu éetu madha réngu sera.
Heia ra sarod'e d'ara kacui-aai, ka ra'a.® 2 Etu
era eéna, abhu péri-péri dhéu neti partei agama
Parisi dhu kepe pa'éra ad'a Yahudi ra. Ropa
ladhe redhi ana madhutu Yesus tao semi eena,
ka ra kai Ne, peka na, “Tasamia ka ana-ana Eu se
sisu atora agama edhi? Rengu sab'a léeke denge
lod'o a'ae sasab'a! Ladhe ku laa! Réngu puru
are-gandum nei. Baku tao semi éena!”

3-4 Te ngaa Yesus b'ala, peka na, “Tasamia, ee?
Miu sanéd'e lii lolo baki Daud? Daud denge dheu
madhutu na lula manganga ae, ka maso lasi asa
d'ara Paleo Manengi-Mangaj'i Ama Lamatua.
Héia ra'e roti dhu ama agama hia le Lamatua.
Te ngaa roti se'e dhodhoka ama agama di dhu

bisa ra‘'e. Dhéu leo bisa boe. Ka baki Daud si
ra'e, te ngaa ca dheéu sa peka boe, na, réngu sale.

Miu se, sémi baca meédhi boe Sasuri Mola-Meci
Ama Lamatua!=

> Pasa dhilu ho nanene paie-iie! Ja'a ne,
Dhéu Rai-haha Tare'a-re'a. Ja'a dénge hak ho
pama'ete, na, dheu bisa sab'a ngaa, leke dénge
lod'o a'ae sasab'a.”

Dheu dhu ai madhe cabéeka
(Mateos 12:9-14, Markus 3:1-6)

% 6:1 Lole Hari J'ara-j'ara Mamuri 23:25 % 6:3-4 1 Samuel
21:1-6, Atora néti Ama-ama Agama 24:9

6 Ca teka, leke dénge lod'o a'ae sasab'a dhu
leo, Yesus la'e aj'a étu d'ara eému manengi-
mangaj'i. Etu era ééna, abhu dhéu mone éci,
dhu ai madhe cabéka. 7 Etu ééna, abhu kahei
peri-peri mese agama, denge dheéu neti partei
agama Parisi, dhu tenge j'ara ho pamanahu
Yesus. Ra tatae, tao-tao Na neo puri-pa‘ele dhéu
dhu ai madhe cabéka ne, leke denge lod'o a'ae
sasab'a. Dénge j'ara ne'e, rengu bisa abhu j'ara
ho galaa Ne etu madha dhéu ae. 8 Te ngaa Yesus
ne'a ngangee réngu. Neéti éena ka, Na paroa
dhéu dhu ai madhe cabeka ne, aku Nengu na,
“Angalai! Mai ku. Titu etu talora aae ne!” Heia
la'e titu dénge ka étu talora eéna. 9 Ka Yesus
karei dheu-dhéu etu sera, peka na, “Ja‘'a karei
ku miu laa. Madhutu atora agama edhi, ngaa
dhu édhi bisa tao étu lod'o a'ae sasab'a? Edhi
tao dhu be'a, do, tao dhu karehe? Hia mamuri
mi dhéu, do, pa ‘ele iie mamuri na?” 10 Heia Yesus
ladhe paleme réngu aa'i-aa'i ra, ka Na lii dénge
dheu dhu ai madhe cabéka ne, peka na, “J'ole ai
eéu mai!” Ka na soro ai na, heia ele denge ka.

11 Ropa rédhi séemi eéna, ka dheu kapai se nasa
titu kéna. Heia ra peka, na, “Edhi tenge hari ku
j'ara leo, séna ka pamanahu Ne!”

Lamatua Yesus hag'e nare ana madhutu Na
canguru dua dheu
(Mateos 10:1-4, Markus 3:13-19)

12 Nebhu boe ka, Yesus la'e sabaj'a asa ledhe
eci. Na sabaj'a étu eééna camed'a kateme. 13 Asa
beli mad'ae, Yesus paroa ana madhutu Na. Ka
neéti réngu aa'i-aa'i ra, hag'e nare canguru dua

dhéu ho j'aj'i dhéu pajuu-paleha Na. Dhéu dhu
hag'e nare sera, nuka:

14 Simon (dhu Yesus pangare ne, ‘Petrus’)

Anderias (ari Simon),

Yakobis,

Yohanis (ari Yakobis),

Pelipus,

Bertolomeos,

15 Mateos,

Tomas,

Yakobis (ana Alpius),

Simon (neéti partei politik Selot),*

16 Yudas (ana Yakobis), aa

Yudas Iskariot (dhu eééna na pahia Yesus).

Lamatua Yesus puri-pa‘éle dhéu péd'a ae-ae
(Mateos 4:23-25)
17 Ropa puru mai neti ledhe deo na, Yesus
denge ana madhutu Na, ae taha etu era mera

éci. Etu eeéna, abhu dhéu ae dhu pakaboko.
Dhéu se mai neéti propensi Yudea, neti kota
Yerusalem, aa néeti Tirus denge Sidon, nuka dua
kota etu sebhe dhasi. 18 Réengu mai ho nanene lii
padhai Yesus, aa abhu kahei dhu neo manengi
sena ka Na puri-pa‘'ele dheu ped'a. Ka Yesus
pa'éle si. Na pa'ele kahei dheu dhu nidhu tao,
denge magele eele nidhu neti dhéu sera. 19 Dheu
ae dhu neo goi Ne. Te ropa goi leke Ne, dhéu se
ele denge néti paped'a ra, lula abhu koasa dhu
kalua neti Nengu.

6:15 Partei Selot ne, dhu tenge j'ara, sena ka Roma paredha
heka ra. Ka ra pangare partei ne ‘Patriot’ kahei.

Dhéu dhu abhu a'oto, déenge dheu dhu abhu
mamadhe-mamopo
(Mateos 5:1-12)
20 Fle ka Yesus kabib'a asa ana madhutu Na,
héia Na aj'a si, aku Néngu na,
“Dhéu unu aad'o séra!
Miu abhu a'oto,
lula Ama Lamatua mesa Na, j'aj'i Dheu

. Aae miu dhu be'a.
21 Dheéu dhu kabake manganga séra!
Miu abhu a'oto,
lula Lamatua ka dhu hia miu becu-
. manesa. .
Dhéu dhu tangi dénge d'ara susa séra!

Miu abhu a'oto,
lula ééna na d'ara mi karej'e.
22-23 Ja'a ne, Dheu Rai-haha Tare'a-re'a.
Ka dhéu dhu abhu susa lula madhutu Ja'a,
miu abhu a'oto,
lula ééna na Lamatua b'ala rui-j'aj'éra
miu etu sorga.
Masi ka dheu téka d'ara denge miu,
do pakarehe kolongara miu,
do j'eli mareu miu,
do bata eele miu, tao séemi dhéu bhelu
sa,
miu abhu a'oto,
lula ééna na Lamatua bheélu boe miu étu
sorga.*

De ladhe dhéu paj'éra miu sémi ééna,
pakarej'e laa d'ara miu! Aa karae laa dénge
pasoa-pasoka! Mage malaa kahei, lula dheu
dhu paj'éra miu limuri ne, beéi-baki ra dhu uru

% 6:22-23 1 Petrus 4:14

éena, paj'éra le dhéu reti lii padhai Lamatua

sera kahei.

De ladhe miu paraga denge j'aj'éra sémi sera,
pakarej'e laa d'ara miu,

lula ééna na Lamatua b'ala hia miu ae-
ae etu sorga!=

24 Te ngaa dheu kaja!
Miu abhu mamadhe-mamopo,
lula mamuri karej'e miu, dhoka d'ai ne'e
di.
25 Dhéu dhu bécu-manesa!
Miu abhu mamadhe-mamopo,
lula héru manganga madéu dhu seli
eele, mai salake nare miu.

Dheéu dhu kea rae-rae séra!
Miu abhu mamadhe-mamopo,

lula j'aj'éra mai, tao miu tangi ngob'i-
ngob'i.
26 Dheu dhu d'ei dhéu koa-kad'iri!
Miu abhu mamadhe-mamopo,
lula uru sera béi-baki miu
d'éi pad'iri kahéi dhéu-dhéu dhu reti lii
leko-monya sera!”

Miu hud'i sue ku musu mi
(Mateos 5:38-48, 7:12)

27 Heia Yesus tuhu hari lii padhai Na, “Pasa
dhilu ho nanene paie-iie! Eu hud'i sue ku musu
éu, aa tao pabe'a laa mi dhéu dhu teka d'ara
dénge eu. 28 Sabaj'a ho manéngi Ama Lamatua,

séna_ka hia babe'a mi dhéu dhu dhoo éu. Aa
manengi séna ka Lamatua hia méngi-nale mi

% 6:22-23 2 Sejara neéti Isra'el dénge Yahuda 36:16, Lii Lolo neéti
Dhéu Pajuu-paleha 7:52

dheu dhu paj'eéra eu rupa-rupa. 29 Ladhe dhéu
téb'e ripi eu cabéka, soro hari ripi cabéka ho na
teb'e. Ladhe dhéu parame rare kodho pana eu,
na, hia hari laa kodho eéu dhu leo. 30 Ladhe dhéu
manengi médha eu éci, hia laa. Aa ladhe dheu
ded'e reti medha éu éci, soro teke séne. Mage
mu manéngi hari! 31 Eu hud'i tao ku dhéu leo,
nuka sémi éu neo dheu tao mi ngi'u éu.#

32 Eu d'ei pad'elo sasue mi dhéu éu mesa mu.

Eéna be'a. Te ngaa kolo-karisi na ngaa? Te
dheu bhelu sue dhéu réngu kaheéi. 33 Ladhe eu
pabe'a dhoka dénge dhéu dhu be'a denge eu dj,
kolo-karisi etu mia? Te dhéu bhelu sera, re'a

b'ala babe'a dhéu sémi eena kahei. 34 Ladhe éu
dhodhoka hia pija mi dhéu dhu bisa pula hari

doi eu, kolo-karisi na ngaa? Te dheu bhelu kahei
re'a hia dheu leo pija doi, sad'i beli-camed'a semi
aa'l hari dhu kateme iisi.

35Te ngaa dhu léke ka, sémi ne'e: sue la musu
éu séra! Aa tao la be'a mi réengu. Ngaa dhu ra
parluu, hia si pija. Baku pangee, na, ra pula hari
do aad'o. Denge j'ara ne, eéna na Ama Lamatua
b'ala eu. Pe eu j'aj'i ana neti Ama Lamatua dhu
Dedha Risi Eele. Lula mamuri éu sama semi Ama
mu, dhu d'ei ad'u-ue j'ara hua iia hia dheu bhelu.
Néngu d'éi kahéi tao j'ara hua iia hia dheu dhu
re'a boe manéngi makasi. 36 De eu hud'i pad'elo
ku kasia mi dhéu, nuka sémi Ama mu étu sorga
dhu pad'elo kasia Na mi éu.”

Baku kaheti leli dhéeu
(Mateos 7:1-5)

% 6:31 Mateos 7:12

37 Ka Yesus tuhu hari lii aj'a Na, peka na,

“Baku lee dhéu, séna ka dheu baku lee hari éu.
Baku kaheti leli Iii padhai dheu, te aad'o na

dhéu tao hari eu sémi ééna kahéi. Pabhelu eele
sasala dheéeu, sena ka réngu baku nui sasala éu.

38 Ladhe eu hia dheu ngaa dhu ra parluu, pe eu
abhu hari. Te beli-cameéd'a ra hia hari éu penu
ai. Eéna, nuka sémi dhéu isi kab'ui asa d'ara
balee a'uku, ka ra kareko ne, aa ceci ne, toke
bua lale eele. Dhu eu abhu, sama éci eéna ka.
Ladhe éu hia ciki, eu abhu hari ciki kahei. Te
ngaa ladhe éu hia ae, eu abhu hari ae-ae.”

39 Yesus aj'a pake lii upama kahei. Na lole,
peka na, “Dheu bédhu bisa boe pad'elo j'ara hia
dhéu bedhu dhuleo. Te aad'o na, dua ra manahu

asa d'ara ro'a lasi!* 40 Ana sakola bisa boe méu
risi neti mese na! Te ngaa ladhe na madhutu

denge be'a lii a'aj'a mese na, nengu bisa j'aj'i
sama semi mese na.®

41 Eu pa'eki more sasala dheu, masi ka ana iiki-
iiki eéna ka. Te ngaa sasala eu dhu kapai, éu
sémi pame'a boe sa. Eéna, nuka sémi éu meédhi

ahu ca kated'a eétu musi madha dhéu. Masi ka
agarii aae dhu pa'abhe nare musi madha éu, te

ngaa éu oe sémi pame'a boe sa! 42 Tasamia ka éu
bani peka dénge angalai mu, na, ‘Mai, ho ja'a tiu
eele ahu néti d'ara madha éu.” Te ngaa éu mesa
mu bisa boe ladhe meédhi ngaa-ngaa, te agarii
dhu pa'abhe nare musi madha éu! Weeh! Eu
ne, mema dheéu kapod'e-kabeli! Tao eele uru ku
agariineti d'ara madha eu, heka éu ladhe medhi,

% 6:39 Mateos 15:14 ¥ 6:40 Mateos 10:24-25, Yohanis 13:16,
15:20

ho tiu eele ahu ca kated'a éena, néti d'ara madha
angalai mu.”

Babe'a-karehe dhéu te'a néti tatao na
(Mateos 7:16-20, 12:33-35)

43 Ka Yesus tabha lii pakasame éci hari, peka
na, “Abhu étu mia, aj'u be'a, ladhe d'ai lod'o hua,
hua na karehe. Aa abhu boe ladhe aj'u karehe
na hua, hua na be'a. 44 Dhéu bisa tadhe ladhe
aj'u ca kapua, be'a do aad'o, mai neti hua na.
Dhéu aa'i-aa'l re'a, peka na, étu mia dhéu puu
lolobhangi, do, hua anggor néti aj'u padhudhu.f
@ 45 Semi eéna kahei dénge dheu dhu d'ara
mola-meci, ne'a tao j'ara-j'ara dhu be'a. Te ngaa
dhéu dhu d'ara kaj'alu, tao j'ara-j'ara dhu bhelu-
katub'a. Te neti lii padhai na, eédhi bisa tadhe
babe'a-karehe dheu.”=

Dheéu meéu denge dheu goa dhu patitu ému
(Mateos 7:24-27)

46 Heia Yesus tuhu lii padhai Na, aku Nengu
na, “Miu se loe boe paroa Ja'a, na, ‘Lamatua’. Te
ngaa tasamia ka miu mo'o boe tao madhutu lii
padhai Ja'a? 47 Dheu dhu mai nanene lii padhai
Ja'a, ho na tao madhutu, nengu ne eci ééna
ka 48 denge dhéu dhu neo patitu emu dhu éera.

Na keéi ro'a fanderen toke abhu hadhu. Heia
na padhedi fanderen, heka na patitu emu kéna.

Ladhe ei aae lala, ému ne gaged'o boe sa hei,
lula era padhedi na éra. 4° Te ngaa dhéu nanene

T 6:44 Alkitab lii Yunani suri, peka na, dhéu puu nare boe gbxov
(sukon) neéti dxavOa (akantha). Réngu abhu boe kahéi ota@uin
(stafulei) neti Batog (batos). Sasoa na, neti ana aaj'u eci, edhi
abhu hua madhutu rupa na. % 6:44 Mateos 12:33 ¥ 6:45
Mateos 12:34

dénge d'ara kajari, aa madhutu boe lii padhai
Ja'a, nengu ne éci ééna ka denge dheu dhu neo
patitu emu sad'i j'aj'i di. Na tao boe fanderen, te
ngaa na patitu ému na étu dedha rai étu sebhe
loko. Heéia ropa éi aae lala, ému na guri laho
mae-mae!”

7

Lamatua Yesus puri-pa‘éle ana sab'a ca dhéu

neti komedhaa sordad'u Roma
(Mateos 8:5-13)

1Ropa aj'a nare, ka Yesus lépa asa kota Kaper-
naum. 2 Ca dhéeu komedhaa sordad'u Roma pea
etu ne'e. Abhu dheu sab'a na eci dhu néngu
parcaya. Dhéu sab'a ne dhu péd'a oe madhe.
3 Lod'o eéna, komedhaa tadengi le tatao Yesus,
héia na pua dhéu heka Yahudi péri-peri lasi
manéngi Yesus mai puri dhéu sab'a ne. 4 D'ai
nei, ra pamako Yesus, sena ka Na la'e palere
dénge réngu. Ra manéngi, peka na, “Dheu
Roma ne, dhéu be'a!l Ama hud'i tolong ne. 5 Te
nengu ka patitu emu sabaj'a cue hia ji'i, lula
na sue édhi dhéu Yahudi.” ¢ Ka Yesus madhutu
dénge si.

Reéngu dhae rare méka emu, te ngaa komed-
haa ne pua le angalai na la'e peka dénge Yesus,
na, “Ama roca ia ka mai asa d'ara ému ja'a, teja'a
nia boe semi Ama asa d'ara ému ja'a. 78 Aa ja'a
nia boe kaheéi ara dhiu asa katanga madha Ama.
Ja'a ke'a Ama dénge koasa. De sad'i Ama padhai
lii neti eena, tatu dhéu sab'a ja'a ne ele dénge
neti papéd'a na. Ja'a ke'a j'ara ne'e ne, lula ja'a
denge dhéu paredha dedha kaheéi, dhu denge

koasa ho paredha ja'a. Aaja'a dénge koasa kaheéi
ho paredha sordad'uja‘'a. Ladhe ja'a hia paredha
mi sordad'u ja'a, peka na, ‘Lamu sa nei!’ tatu la'e
denge. Aa ladhe ja'a peka, na, ‘Mai sa ne'e’ tatu
na mai. Aa ladhe ja'a pua dhéu sab'a ja'a, ‘Sab'a
ne'e’ tatu na sab'a madhutu kahei. De sad'i Ama
padhai lii di, dhéu sab'a ja'a ne, éle denge.”

9 Ropa tadéngi sémi ééna, Yesus malaa. Ka Na
kabib'a sa dheu ae dhu madhutu Na sera, heia
Na peka, “Nia kahéi nga! Nébhu nare sange ne'e,
Ja'a paraga kedhi méka dénge dhéu Yahudi dhu
leka era sama sémi dheu Roma ne!”

10 De Yesus d'ai dhoka era éena di. Heéia
angalai komedhaa se lepa. Ropa d'ai emu

komedhaa, ladhe na, dheu sab'a ne ele le neti
paped'a na.

Lamatua Yesus pamamuri hari ana neti ca
dhéu bhéni balu

11 Asa beli eéna, Yesus denge ana madhutu Na,
pakéd'i lasi asa rae eci, ngara na Nain. Dheéu ae
kako palere dénge Ne. 12 Ropa rengu oe detu
denge héb'a tedhe maso asa rae ne, ra paraga
denge dheu ca nau lasi padhane dhéu madhe.
Dhéu madhe ne, ana mone mesa neti ca dheu
bhéni balu. 13 Ropa Yesus nedhi bhéni balu ne,
ka d'ara Na roe. Heia Na lii denge bheéni ne, aku
Néngu na, “Ina! Tangi ia ka!”

14 Heia Yesus la'e padetu-detu, ka Na g'ag'e
karad'a dhéu madhe ne. Ka dhéu dhu pasae
karad'a ne titu taha. Heia Yesus lii denge dheu
madhe, aku Nengu na, “Ana! Ked'i ka!” 15 Ka
ana ne mamuri hari, héia na kéd'i madhédi. Ele
éena ka, na padhai lii denge dhéu ae dhu titu

reo rare ne. Aa Yesus peka dénge bhéni balu ne,
aku Nengu na, “Ina! Ana mu ka ne'e.”

16 Dhéu aa'i-aa'i etu séra madha'u titu kéna!
Ka ra koa-kio Ama Lamatua, peka na, “Ama
Lamatua pua le ca dhéeu Na dhu kapai risi, dhu
neéti lii padhai Na hia edhi!” Abhu hari dhu leo,
peka na, “Ama Lamatua mai le etu talora aae
edhi, ho pad'elo d'ara hua iia Na!” 17 Heia lii lolo
ne, ra palolo d'ai mia-mia étu propensi Yudea
denge era leo kahéi.

Yohanis tuka sarani, pua dhéu dua lasi paraga
denge Lamatua Yesus
(Mateos 11:2-19)

18-20 Ana madhutu Yohanis tadéngi aa'i le ngaa-
ngaa dhu Yesus ad'u-ue. Ka lasi lole dénge
Yohanis etu d'ara bedho. Heia na pua dhéu dua
lasi, ho karei Ne, peka na, “Ama ne tare'a-re'a
Kristus dhu ji'i mate tae-tae, do? Do, ji'li mate
hari ku dheu leo?”

Ele ka ra paraga denge Yesus, ka ra karei semi
eena ka.

21 Lod'o ana madhutu Yohanis se etu eeéna,
Yesus puri-pa‘ele dhéu ae neti paped'a ra. Na
bata eele nidhu neti dheu. Aa Na pa'éle dhéu
bedhu, ka redhi hari.

22 Ka Yesus peka dénge ra, “Léepa ka ho mi
peka denge a‘'a Ku Yohanis, aa'i-aa'i dhu miu
tadengi denge medhi unu mi, semi dhu dheu
neti lii padhai Ama Lamatua, ngara na Yesaya,
suri téke,

‘Dheu bedhu redhi hari.
Dheéu karuku, ked'i ho kako hari.

Dhéu péd'a kusta, isi ra milu hari.

Dhéu katele-katipa, tadéngi hari.

Dheu madhe, mamuri hari.

Dheu dhu dénge boe unu, nanene Lii Lolo
Be'a.’#

23 Lami ho peka kahei dénge a'a Ku Yohanis,
na, ‘Dhéeu dhu makae boe semi rare Ja'a, rengu
abhu a'oto.””

24 Ropa ana madhutu Yohanis se lépa, heéia
Yesus peka denge dhéu ae séra lula-neti Yohanis,
na, “Lod'o miu lami tenge Yohanis etu d'ara
pad'a sod'a €ééna, miu pangee, na, paraga dénge
dheu dhu lalole na sémi ngaa? Tatu miu lami boe
ho paraga denge dhéu dhu roe aai-roe ééla, nuka
semi kalai eééu dhu bhabheu madhutu lai ngélu
di! 25 Tatu lami boe ho ladhe dheu dhu pake
medha-papake dhu kab'ua aae, te dheu semi
éena, era pea na dhodhoka etu d'ara emu dheu
aae di! 26 De miu lami tenge dheu cee étu nei?
Miu pangee na lami tenge dheu neti lii padhai
Ama Lamatua, do? Tare'a! Te néngu risi neti
ca dheu neti padhai lii Lamatua. 27 Te etu d'ara
Sasuri Mola-Meci dhu suri teke le, na,

‘Nanene! Ja'a pua dhéu Ja'a,
séna ka bhoke j'ara hia Eu.’»

28 Etu rai-haha ne, abhu boe ca dhéu sa dhu
kapai risi néti Yohanis. Te ngaa dhéu dhu ana
iiki-iiki etu talora aae dheu unu Ama Lamatua,
kapai risi néti Yohanis.”

29 Dheu dhu tadengi lii padhai Yesus, réngu
re'a le, peka na, j'ara Lamatua ééna, j'ara
mamuri dhu leke. Semi eéna kaheéi denge dheu

% 7:22 Yesaya 35:5-6, 61:1 % 7:27 Meliaki 3:1

roro bea séra. Lula réngu uru eéna abhu sarani
aa nanene kahei lii aj'a-nori néti Yohanis. 30 Te
ngaa dheu neti partei agama Parisi déenge dheu
d'élu-méu atora agama Yahudi séra, ro'o boe
madhutu dad'eéi Ama Lamatua. Neéti eéna ka, ra
manengi boe Yohanis sarani si.#

31 Heia Yesus karei dheéu se'e, aku Néngu na,
“Ja'a pakasame dheu-dhéu taa limuri se'e dénge
ngaa? Dhéu sémi ngaa ka see? 32 Réngu se, eci
eena ka dénge ana-ana dhu madhedi etu d'ara
pasa. Ra re'a dhoka pa'oo-parodha dénge ka'uu-
kamuki, peka na,

‘Ji'i aa'i-aa'i mi tiu sakino,

te ngaa miu roge boe dénge karej'e.
Aa ji'i sod'a lii beke dhéu madhe,

te ngaa miu tangi boe.’

33 Te, Yohanis tuka sarani ninu boe éi anggor,
aa na d'ei puasa, miu ka'uu-kamuki, peka na,
‘Nengu ne nidhu tao!” 34 Te ngaa limuri ne,
Ja'a, Dhéu Rai-haha Tare'a-re'a ne, tema kinu éi
anggor dénge ku'a roti. Ka miu ka'uu-kamuki,
peka na, ‘Dhéu ne, dheu gagoo-gagehu! Aa tema
mahu! Pa'angalai déenge dhéu roro bea! Aa
partei eci dénge dhéu dhu laku-laku boe! Dhu
ne'a heka ngi'u na!” 35 Te ngaa mi patadhe lii
Ja'a ne! Dhéu dhu re'a meu, tatu rengu madhutu
dad'éi Ama Lamatua.”

Lamatua Yesus na'a-ninu étu ému Simon
36 Etu d'ara kota ne, abhu dheu Parisi ca dhéu,
ngara na Simon. Ca lod'o, na neru Yesus si mai
ra'a asa emu nengu. Heia Yesus si lasi madhedi,

% 7:30 Mateos 21:32, Lukas 3:12

ka neo ra'a. 37 Lod'o €éna, bhéni kajeo ca dhéu
tadengi kahei, na, Yesus si neo ra‘'a-rinu etu
eena. Kanamasola'e, ned'u denge ei heu mengi
ca boto dhu kab'ua aae. 38 Na mai padétu dénge
Yesus re kabodho Na. Héia na patitu ketu urutuu
na etu haga Yesus. Na tangi d'ara ped'a dénge
roma iisi, toke éi madha na hae leke haga Yesus.
Ka na seka haga Yesus pake reu kétu na, aa na

loe boe uu haga Yesus kahei. Ele ka, na pasuti &i
héu mengi ééna mi haga Yesus.*

39 Simon ne'a meu j'ara mamuri bhéni ne. Neti
ééna ka, na pajiko etu d'ara na, “Ne'e j'aj'i mi
tadha, na, Yesus ne, dheu dhu neti boe lii padhai

Ama Lamatua! Ladhe tare'a-re'a Ama Lamatua
ka dhu pua Ne mai, tatu Néengu ne'a, na, bheni

dhu g'ag'e Néngu ne, bheni kajeo. Dheu reti lii
padhai Ama Lamatua, semi boe Néngu ne, lula
dhéu mola-méci bisa boe padétu dénge dheu
kaj'alu!”

40 Te ngaa Yesus ne'a ngaa dhu Simon ngee. Ka
Na peka, aku Néngu na, “Simon! Sémi ne'e. Ja'a
neo peka dénge éu ca j'ara.”

Heia Simon dhaa, aku nengu na, “Ama Mese,
peka laa.”

41 Ka Yesus core lii, peka na, “Abhu ca dheu
dhu tema hia dheéu pija doi na. Uru ééna, na hia
nédhi dheu dua pija doi na. Dhéu éci, abhu lémi
ngasu doi iia, aa ca dhéu hari lemi nguru di. 42 Te
ngaa d'ai lod'o pula doi se'e, dua ra bisa boe b'ae
rare. Ka dheu dhu hia pija, rasa kasia mi rengu
dua ra. Neti éena ka, na peka mi dua ra, séna

% 7.38 Mateos 26:7, Markus 14:3, Yohanis 12:3

ka b'ae ia ka kelu ra séra. De madhutu éu, neéti
dhéu dua se, cee ka dhu sue risi dhéu tema hia
dhéu pija doi ne?”

43 Etu d'ara ciki oo'e na kahei, Simon dhaa,
peka na, “Tatu dhéu dhu kélu na ae risi!”

Ka Yesus dhaa, na, “Mema tare'a!”

44 Ka Yesus ladhe bhéni ne, héia Na peka denge
Simon, aku Néngu na, “Eu ladhe séku bheéni ne.
Deo na Ja'a maso asa d'ara emu éu, eu téke boe
eéi sena ka rase haga Ja'a, madhutu ad'a edhi. Te
ngaa bhéni ne pabasa haga Ja'a denge ei madha
na, ka na seka pake reu ketu na. 4> Aa ropa eu
soru Ja'a maso asa d'ara ému eu, éu uu boe Ja'a,
madhutu ad'a édhi. Te ngaa karéi neti Ja'a etu
d'ara emu eu, bheni ne loe boe uu haga Ja'a.
46 Eu bhelu eele ad'a dhu palona @i héu meéngi mi
kéetu tamu, ropa Ja'a mai deo na. Te ngaa bheni
ne bhori le ei heu mengi dhu kab'ua titu kena
mi haga Ja'a. 47 Eu nanene paie! Sasala bhéni ne,
mema ae. Te ngaa Lamatua saku eele aa'i le, lula
na pad'elo le sasue na dénge manengi makasi
ae-ae mi Ja'a. Te ngaa bagi dhéu dhu rasa na tao
boe sasala ae, néngu ngee na parluu boe abhu
abho ae kaheéi. Neti eéna ka, néngu ne'a boe sue
aa ne'a boe manengi makasi mi Lamatua.”

48 Heia Yesus lii denge bhéni ne, peka na, “Ja'a
saku eele le sasala eu aa'i-aa'i ra!”

49 Dheu aa'i-aa'i dhu madhedi ra'a palere-lere,
paka'uu, aku réengu na, “Huuh! Na ngee na,
Néngu ne cee?! Na bani titu kena saku eele
sasala-sasigo dheéu! J'ara ne'e ne dhodhoka Ama
Lamatua mesa Na, dhu denge hak ho saku eele
sasala dhéu!”

50 Te ngaa Yesus peka dénge bhéni ne, aku
Néngu na, “Lula eu léka le Ja'a, néti éena ka
Lamatua hia le éu mamuri. Lepa ka dénge mera-
milu!”

8

v Dheu bheni-dhéu bhéni dhu madhutu Lamatua
esus
1 Nebhu boe ka Yesus dénge ana madhutu

Na, dheu canguru dua sera, kako paleme kota-
kota dénge rae-rae etu sera. La'e lolo dénge
dhéu dad'éi Ama Lamatua. Eéna ka dhu j'aj'i
lii lolo be'a hia réngu aa'i-aa'i ra. 2 Etu d'ara
kaboko réngu, abhu kahei peri-péri dheu bheni
dhu madhutu. Bhéni se dhu uru ééna abhu rupa-
rupa papéd'a, aa cahag'e dhu nidhu tao. Te ngaa
Yesus ka dhu puri-pa'ele aa'i si. Nuka semi Maria
neti rae Magdala, dhu uru ééna, Yesus bata eele
pidhu nidhu néti néngu. 3 Abhu kahei Susana,
denge mama Yohana. Yohana ne, dhéeu emu
Kusa. Kusa ne, kapala urusan néti ému dhéu aae

Herodes. Aa abhu ae kahei bheni leo dhu lasi
palere-lere denge Yesus si. Bheéni se pake doi-

dhari rengu mesa ra ho ogo Yesus si etu j'ara.*

Lii pakasame lula-néti dhéu ceb'e hini étu
rupa-rupa rai
(Mateos 13:1-9, Markus 4:1-9)

4 Ca téka, dhéu mai neti rae-rae ho tenge Yesus.
Ropa dheéeu ae se pakaboko, heia Na lolo dénge
ra pake lii pakasame éci, aku Nengu na, > “Abhu
ca dheu sab'a oka-tedhe, dhu la'e ceb'e hini asa

% 8:3 Mateos 27:55-56, Markus 15:40-41, Lukas 23:49

d'ara oka na. Hini se cahag'e leke étu j'ara.
Ropa dheu kako re ééna, j'éli leke hini se. Aa
manu-bhui mai ka tutu ra'e aa'i. 6 Hini cahag'e,
leke étu dedha rai dhu pénu dénge hadhu. Hini
se muri, te ngaa nebhu boe héia kamale dhae-
dhae, lula ei kura. 7 Hini cahag'e hari leke éetu
era aj'u padhudhu. Te ngaa ropa hini muri, aj'u
padhudhu hélu pamadhe aa'i si. 8 Aa hini dhu
leo léke étu dedha rai heu meéngi. Hini se muri
dénge sega, toke kapai ka hua. Hua ae titu kena,
d'ai cangasu hari.”

Lolo éle ka, Yesus pa'ele lii pakasame ne,
denge lii dhu medhu, aku Néngu na, “Miu dhu
pasa dhilu, na, ngee paie-iie!”

Lamatua Yesus peka na, nga tao ka Néngu d'ei
pake lii pakasame
(Mateos 13:10-17, Markus 4:10-12)

9 Ele eéena ka, ana madhutu Yesus karéei sasoa
neti lii pakasame deo na.

10 Na dhaa, peka na, “Sémi ne'e! Lula miu se
d'éi madhutu dad'éi Ama Lamatua dénge d'ara
kateme, neéti eena ka Ja'a peka paled'a, ho miu
me'a tasamia Lamatua neo paredha dheu unu
Na. Te ngaa dheéu leo ro'o boe pare'a dénge
dad'éi Lamatua. Neti ééna ka, Ja'a aj'a-nori si
pake lii pakasame di. Te dheu néti lii padhai
Lamatua dhu suri teke le, peka na,

‘Rengu se redhi le,

te ngaa ro'o boe re'a.
Réngu tadengi le,

te ngaa ro'o boe sémi.’”%

% 8:10 Yesaya 6:9-10

Lamatua Yesus peka sasoa neti hini deo sa
(Mateos 13:18-23, Markus 4:13-20)

11 Heia Yesus peka sasoa néti lii pakasame
ne, aku Nengu na, “Hini se, nuka Lii Holo-Nori
Ama Lamatua. 12 Hini dhu léke étu j'ara, nuka
dhéu dhu nanene Lii Holo-Nori Ama Lamatua,
te ngaa dhéu aae nidhu mai parame nare neéti
d'ara rengu. Deénge j'ara ne'e, réengu parcaya
boe Lamatua, aa abhu boe mamuri. 13 Hini dhu
leke dedha hadhu, nuka dhéu dhu nanene Lii
Holo-Nori Ama Lamatua dénge d'ara karej'e. Te
ngaa amo na marema boe. Réngu parcaya, te
ngaa ropa paraga denge j'aj'éra, réengu manahu.
14 Hini dhu léke era aj'u padhudhu, nuka dhéu
dhu tadéngi, ka ra sémi rare Lii Lolo Be'a.
Te ngaa nare nébhu boe, ka réngu bhelu eele
Lii Lolo Be'a, lula réngu bhute déenge laladhe
sasab'a-la'a rengu, meédha-panyau réngu, aa
dénge neo mamuri karej'e di. Neti eéna Kka,
parcaya rengu dénge boe kab'ua ngaa-ngaa.
15 Te ngaa hini dhu léke étu dedha rai héu
mengi, nuka dheu dhu mamuri mola dénge
d'ara hua iia. Ropa réngu tadéngi Lii Lolo
Be'a Ama Lamatua, rengu sele asa d'ara rengu.
Denge j'ara ne, rengu parcaya taa-taa, aa ad'u-
ue j'ara dhu be'a.”

Lii upama neti saguru labhu pake éru rai
(Markus 4:21-25)
16 Ka Yesus peka hari, na, “Abhu etu mia, dheu
paheo rare labhu iiki, ho ééna na saguru denge
eru rai. Aa abhu etu mia, dhéu tao labhu etu

ro'a koi. Te ladhe tao séemi eééna, dheu bisa boe
rédhi heo na. Labhu dhu guna, nuka padhedi

étu era dedha, séna ka heo na bhisa pasaraa dheu
dhu maso mai.* 17 Eci ééna kahei dénge aa'i-aa'i
dhu pahuni limuri ne, beli-camed'a pasabhoka.
Aa madha j'ara-madha j'ara dhu dhéu re'a boe
limuri ne, eena na dheu bisa re'a meu.#

18 De miu hud'i pangee paie-iie ku j'ara se'e.
Dheéu dhu neo tenge tare'a-re'a dad'ei Lamatua,
nengu asa d'eélu-meéu. Te ngaa réngu dhu pusi
pahae boe dad'ei Lamatua, réngu asa goa.”*

Cee ka dhu tare'a-re'a a'ari Lamatua Yesus?
(Mateos 12:46-50, Markus 3:31-35)

19 Ca teka, Yesus bhute denge dhéu ae. Héia
ina denge ari Na mai neo paraga denge Ne. Te
ngaa ra bisa boe lasi padétu, lula dhéu se, ae titu
kéna. 20 Ka abhu dheu la'e peka denge Yesus, na,
“Ama! Ina denge ari Ama, etu li'u sei. Ra neo
paraga dénge Ama.”

21 Ka Na dhaa, peka na, “Oo! Te ngaa sémi ne'e.
Ina denge a'ari Ja'a, nuka rengu dhu tare'a-re'a
d'ei nanene Lii Lolo Be'a Ama Lamatua, aa tao
madhutu.”

Lamatua Yesus pamau ngélu aae
(Mateos 8:23-27, Markus 4:35-41)

22 Ca lod'o, Yesus gale dheu pajuu-paleha Na,
aku Nengu na, “Mai lati ka asa cabeka dano.” Ka
ra ca'e koha cue, heia paked'i lasi. 23 Ropa réngu
etu talora dano, Yesus bhej'i. Nebhu boe cag'ag'a
laa, ngelu aae mai. Naha téb'e koha, heia ei maso
sa d'ara, ka oe molo.

% 8:16 Mateos 5:15, Lukas 11:33 = 8:17 Mateos 10:26, Lukas
12:2 % 8:18 Mateos 25:29, Markus 4:25, Lukas 19:26

24 Ropa redhi sémi eéna, heia ana madhutu se
pareéi Ne, peka na, “Ama! Ama! Ked'i ho tolong
ku laa! Te edhi madhe aa'i kena!”

Ka Yesus ked'i. Heia Na kai ngelu denge naha,
peka na, “Mau ka!” Kaca'a laa, ngelu dénge naha
mau denge ka.

25 Heia Na pasaned'e ana-ana madhutu Na,
aku Nengu na, “Nga tao ka miu parcaya meka
]ala?”

Réngu madha'u dénge malaa, ka ra pakarei
eci denge eci, aku réngu na, “Cee ka Yesus ne?
Tasamia ka Néngu bisa paredha ngelu dénge
naha, ka ra madhutu dad'ei Na?”

Lamatua Yesus babege eele nidhu neéti dhéu
huj'u
(Mateos 8:28-34, Markus 5:1-20)

26 Nebhu boe rengu d'ai rai Garasa, étu sebhe
dano Galilea.* 27-29 Etu era ne'e, dhéu éci dhu
nebhu ae le, nidhu ae pahuj'u ne. Dheu ne
dénge boe ému, ka na pea etu era ro'a dheu
madhe. Beéli-beli ééna kako la'e-mai, dhu pake
boe medha-papake. Te nidhu sera loe bhoe
paredha ne. Dhéu dhu éki le peri-péri hari
denge rate aa pakanau ne dénge kanau besi, te
ngaa na léku eta si. Ka nidhu se laka-seti ne ho
la'e asa era dhu kaliu.

Ropa Yesus si puru neti dedha koha, ka dheu

huj'u ne mai asa Yesus. Héia na pa‘'oo-parodha.
Ka na pabébhe iisi, aa na patitu ketu urutuu etu

* 8:26 Sasuri lii Yunani dhu be'a risi, peka na, ‘Garasa’. Abhu
kahei sasuri cahag'e dhu suri na, ‘Gadara’. Aa abhu kaheéi dhu
suri na, ‘Gergesa’.

haga Yesus. Héia Yesus paredha nidhu séra, aku
Neéngu na, “Ee, nidhu! Rai eele neti dhéu ne'e!”

Héia dhéu huj'u ne pa'oo, peka na, “Baku gagu
ja'al Te ja'a ke'a Eu ne Yesus, Ana néti Ama
Lamatua dhu Dedha Risi Eele! Eu baku paj'éra
]'ala!”

30 Ka Yesus karei ne, “Ngara eu cee?”

Heéia nidhu se dhaa, aku réngu na, “Legion, te
ji'l se ae, semi sordad'u riho-riho.” Na lii semi
éena, lula nidhu se ae-ae dhu maso étu d'ara
ngi'u dheu eéna.

31 Nidhu se loe boe pamako Yesus, sena ka
baku pua réngu lasi asa d'ara Ro'a J'aj'éra, nuka
era taha koasa bhabhelu-katub'a.

32 Te ngaa dhu padétu etu eéna, hahi canau
kateme dhu nyuu rai etu sebhe ledhe. Ka nidhu
se manengi Yesus, peka na, “Pua la ji'i maso asa
d'ara hahi sei!” Heia Yesus d'ei kahei. 33 Ka
nidhu se kalua ka neti d'ara dheu mone ne, lasi
maso asa hahi. Hahi se aa'i-aa'i ra huj'u, ka ra
rai paj'ala puru neéti sebhe ledhe ne, heia caroco
asa d'ara dano. Aa cene, ka madhe aa'i-aa'i ra.

34 Ropa rédhi sémi éena, dhéu madhenge hahi
se, rai lasi paleme rae-rae etu sera, lolo aa'i-aa'i
ngaa dhu j'aj'i. 35 Ropa dheu étu rae se tadéngi
lii lolo se, ka lasi ae-ae sena ka neo redhi unu
ra tatao dhu j'aj'i le. D'ai era eena, rengu ladhe,
na, dhéu dhu nidhu tao ééna, madhedi mau-mau
padetu etu haga Yesus. Nengu pake le médha-
papake, aa na huj'u heka. Ladhe rédhi sémi
ne'e, ka aa'i-aa'i ra j'aj'i madha'u. 3¢ Heia dheu-
dhéu dhu ladhe redhi ngaa dhuj'aj'i ne, ra palolo
denge dheu-dheu dhu heka mai séra, tasamia ka

dheu huj'u ne éle neti papéed'a na. 37 Ka dhéu
Garasa aa'i-aa'i ra manengi Yesus ho teke eele
rai réngu, te rengu madha'u titu kéna.

Heéia Yesus si ca'e lasi asa dedha koha, séna ka
lepa hari asa cabéka dano Galilea.

38 Te ngaa dheu deo na dhu nidhu tao, loe boe
pamako Yesus, aku néngu na, “Ama! Hud'i laa
ja‘a madhutu Ama kaheéi!”

Te ngaa Yesus dhaa ne, peka na, 39 “Semi ne'e
ku laa! Be'a risi eu lépa ka asa a'ari eu. Lamu
lolo aa'i denge ra, na, Ama Lamatua tao le j'ara

dhu be'a hia eu.”
Héia dheu ne kako paleme d'ara kota ne, na

palolo dénge dhéu aa'i-aa'i ra, peka na, Yesus ka
dhu pa'éle nengu.

Lamatua Yesus pamamuri hari ana bhéni neti
Yairus, aa pa'éle bhéni éci dhu leke paped'a bheéni
(Mateos 9:18-26, Markus 5:21-43)

40 Ele ééna ka, Yesus si lasi hari dénge koha
asa cabéka dano Galilea. Lod'o réngu puru neti
dedha koha, dheu ae dhu mate mema le Yesus.
Dheéu se mai ae-ae ho soru Ne. 41-42Etu ne'e abhu
ca dheu, ngara na Yairus. Nengu kapala emu
manengi-mangaj'i etu d'ara kota ne. Ana na
dhoka ca dheu di; ana bheni, umur na canguru
dua téu. Ana bheéni ne dhu ped'a aae, oe madhe.
Ropa Yairus nedhi Yesus mai, heia la'e patitu
kétu urutuu na étu madha Yesus. Na manengi

ho Yesus dhuli ému na, séna ka puri-pa'éle ana
na.
Dhaa nare ka, Yesus madhutu dénge ne asa

emu na. Aa dhéu ae madhutu réngu. Ka rengu
paseti éci dénge éci.



Lukas 8:43 lix Lukas 8:49

43 Abhu kahei dheu bheéni eci dhu kako dénge
réngu. Bhéni ne dhu léke paped'a dhéu bheéni
dhu loe boe canguru dua teu kéna. Doi-dhari
denge medha-panyau na ele aa'ile, ho b'ae dote-
matarii. Te ngaa abhu boe dhu bisa puri-pa‘éle
ne. Papéd'a na asa na hoe.t 44 Ka na ara padétu-
detu asa Yesus neti kabodho. Heéia na gai leke
suu kodho Yesus. Ropa na gai leke kodho Yesus
ne, héia papeéed'a na éle dénge ka.

45 Cag'ag'a laa, Yesus titu taha. Heia Na karei,
peka na, “Cee ka dhu goi leke Ja'a?”

Te ngaa abhu boe ca dhéu sa dhu mangaku.
Ka Petrus b'ala, aku néngu na, “Ama! Dheu ae-ae
ka dhu tao paseti aa patule-pajuku neti kabodho.
Semi ne'e ne, te'a na cee ka dhu goi leke Ama!”

46 Te ngaa Yesus peka denge ne, “Aad'o! Deo
na Ja'arasa abhu koasa dhu kalua néti ngi'u Ja'a.
De Ja'a ke'a, na, ca dhéu dhu sangaja gai Ja'a.”

47 Ropa bhéni ne ne'a, na, néngu bisa boe
pasili, héia na madha'u titu kéna. Isi na rebha-
rébha, ka la'e patitu kétu urutuu etu madha
Yesus. Heia na lolo mi dhéu ae séra, nga tao
ka néngu gai Yesus. Aa na lolo kahei, na, ropa
nengu gai leke Yesus, nengu éle dénge néti
paped'a na.

48 Heia Yesus lii dénge ne, peka na, “Ana heni!
Eu éle néti papeéd'a, lula éu parcaya Ja'a. Lépa
ka dénge mera-milu!”

49 Lod'o Yesus padhai lii era denge bheni ne, ca
dhéu neti Yairus mai peka dénge ne, “Ama, ee!

Jr 8:43 Ftu sasuri lii Yunani, cahag'e dhu suri boe, “Doi-dhari
dénge médha-panyau na éle aa'i le ho b'ae dote-matarii.”

Ana ama aad'o heka. Na madhe le, de paj'éra ia

ka Ama Mese.” o 3
50 Te ngaa ropa Yesus tadengi nare lii peka

dheu eena, heia Yesus lii denge Yairus, “Mau-
mau! Baku madha'u! Parcaya mi Ama Lamatua
di. Nengu ka dhu hia mamuri mi ana éu.”

51-53 Ropa réngu d'ai ému Yairus, dhéu ae le.
Ra tangi denge d'ara ped'a. Ka Yesus kai si, peka
na, “Ae eele ka tangi laa! Ana ne madhe boe.
Dhoka na bhej'i di!”

Te ngaa dheu se pahae boe, ra mari pakapengo
héb'a, te réengu redhi unu ra ana ne ma'ete a'ae.
Heéia Yesus manengi séna ka ina-ama neéti ana
bheéni ne, Petrus, Yohanis denge Yakobis maso
lasi palere-lere denge Ne. Dhéu leo séra, Na hia
si mate éetu li'u.

54 Rare d'ara, ka Yesus kepe ai ana ne, héia Na
paroa peka na, “Ana! Ked'i ka!” 55 Cag'ag'a laa,
ana ne mamuri hari, ka na ked'i titu. Héia Yesus
lii dénge ina ana bhéni ne, na, “Hia ana ne na'a!”
56 Ina-ama ana ne malaa-maloha. Te ngaa Yesus
pasanéd'e si, baku palolo dénge dhéu, ngaa dhu
j'aj'l ne.

9

Lamatua Yesus pua ana madhutu Na dhéu
canguru dua séra pakako sasab'a Na
(Mateos 10:5-15, Markus 6:7-13)

1 Ca lod'o, Yesus pakaboko nare ana madhutu
Na, dhéu canguru dua séra. Ka Na hia si koasa,
ho babege eele nidhu, aa puri-pa‘éle dhéu neti
rupa-rupa ei paped'a. 2 Na pua si lasi lole
j'ara-j'ara paredha Ama Lamatua, aa puri-pa‘éle

papéd'a dhéu étu mia-mia. 3 Te ngaa Na peka
denge si, aku Nengu na, “Saned'e paie-iie! Baku
meti kahei ngaa-ngaa etu j'ara. Kako dhoka
denge kodho etu ua di. Baku meti kodho silu.
Baku meti kahéi tatea, tas, gee j'ara, do doi-dhari!
4Ladhe d'ai ka d'ara rae eci, abhu dheu dhu soru
miu, na lami pea déenge ne. Mage mi hag'e-hag'e
emu kahei. Pea taruu etu d'ara emu eena, toke
miu paked'i, teke eele rae eéna. 5 Ladhe miu

maso asa d'ara rae eci, heia dhéu-dheu étu séra
ro‘'o boe sémi miu, aa ro'o boe nanene lii padhai

miu, na, paked'i teke eele rae éena. Lod'o miu
téke eele rae ééna, tao madhutu ad'a ho caro eele
ahu neti haga miu. Aa mi peka denge ra, ‘Miu se
ladhe mo'o boe nanene lii ji'i, pe miu semi mere
pala mil’”#

6 Ele ka, ana madhutu se lasi ka asa rae-
rae. Ra lole denge dhéu-dhéu Lii Lolo Be'a Ama
Lamatua. Aa puri-pa'ele kahei dhéu neti paped'a
etu mia-mia.

Dheu aae Herodes bingu lula Yesus
(Mateos 14:1-12, Markus 6:14-29)

7 Ca teka, rupa-rupa lii lolo lula-neti Yesus
ne d'ai le dhéu aae Herodes Antipas.” Ropa
na tadeéngi lii lolo se, héia na bingu, lula dheu
cahag'e peka na, “Yesus ne, nuka Yohanis tuka
sarani, dhu mamuri hari le.” 8 Aa cahag'e hari
peka na, “Néngu ne, baki Elia dhu mamuri hari.”

% 9:5 Lukas 10:4-11, Lii Lolo néti Dhéu Pajuu-paleha 13:51
* 9:7 Herodes Antipas ne, ana neti Herodes Kapai. Herodes
Kapai eena ka pua pamadhe ana iiki-ana iiki etu Betlehem leke
dénge lod'o rara iisi Lamatua Yesus. Ladhe étu Mateos 2:16-18.

Abhu dhu leo hari, peka na, “Neéngu ne, ca
dhéu neti dheu reti lii padhai Lamatua dhu uru-
uru sera.”#

9 Te ngaa Herodes saned'e era, peka na, “Ca
hari ni, ja'a pua le poro pama'éte kétu Yohanis.
De na mamuri hari, do? Aa ca dheu ne, cee
hari?” Ka na tenge j'ara, séna ka patoo madha
denge Yesus.

Lamatua Yesus panga'a lemi riho dheéeu
14)(Mateos 14:13-21, Markus 6:30-44, Yohanis 6:1-

10 Ca lod'o, ana madhutu dhu Yesus pua sera,
lepa mai pa'eci hari déenge Ne. Ra lolo déenge
Ne aa'i-aa'i dhu rengu tao. Ka Yesus si kako
mesa-mesa ra asa era éci, dhu padetu denge rae
Betsaida, ho ra ae etu eéna. 11 Te ngaa dheu ae
dhu re'a rare, na, Yesus si neo lasi sa mia, ka ra
paki'u re limuri. Yesus semi si, heia Na pa'éle
dheu ped'a aa'i-aa'i, aa Na peka-padhai dénge
ra, j'ara-j'ara Ama Lamatua ned'u paredha.

12 Ropa d'ai lod'o nihia, ka canguru dua ana
madhutu Yesus sera, peka déenge Ne, “Be'a risi
Ama pua dheu se'e lasi asa rae-rae dhu padétu
dénge era ne'e, séna ka ra tenge nganga'a unu
ra. Aa hud'i laa ra lasi tenge era ho j'unu taha.
Te era dhu kaj'éu néti rae semi ne'e, tasamia ka
réngu bisa abhu ra'a-rinu?”

13-14Te ngaa Yesus b'ala si, peka na, “Sémi ne'e!
Miu ka dhu panga'a si!”

Heéia ana madhutu se dhaa, peka na, “Ira ii!
Ama, ee! Tasamia bisa semi eena? Dheu se risi

% 9:8 Mateos 16:14, Markus 8:28, Lukas 9:19

neéti lémi riho dhéu! Eéna dhéu mone di, ige
meéka bhéni dénge ana niki! Etu d'ara adhe-aai
ji'i, abhu dhoka roti lémi bua, dénge i'a dua ngi'u
di. Ladhe Ama neo séna ka ji'i panga'e dhéu
se'e, tasa mera mia ho ji'i héli nganga'a ae-ae hia
ra?!”s

Ka Yesus dhaa, “Pakaboko si madhedi lemi
nguru-lémi nguru dhéu, ca kaboko.”

15 Heia lasi tao semi eéna. 16 Ropa dheu se
madhedi, ka Yesus nare roti lemi bua dénge i'a
dua ngi'u séra. Ka Na tangara sa dedha, ho Na

manéngi makasi. Ele ka Yesus pamae roti dénge
i'a séra. Heia Na j'ole sa ana-ana madhutu Na,
ho papala mi dheu-dheu séra. 17 Dhéu aa'i-aa'i
se ra'a toke becu. Ka nganga'a dhu risi séra,
kaboko rare pénu canguru dua soe.

Petrus mulai ne'a méu, na, Lamatua Yesus,
nuka Kristus
(Mateos 16:13-19, Markus 8:27-29)

18 Ca teka, Yesus la'e mesa Na ho sabaj'a etu
era eci. Heia ana madhutu Na mai ka pa'eci
dénge Ne. Sabaj'a nare, ka Yesus karei si, aku
Néngu na, “Miu tadéngi-tadéngi dhéu palolo na
Ja'a ne, cee?”

19Heia ra dhaa, “Cahag'e peka na, Yohanis tuka
sarani. Aa cahag'e peka na, baki Elia. Ladhe
aad'o, na, ca dheu neti dhéu réti lii padhai Ama
Lamatua uru-uru sera dhu mamuri hari.”#

20 Heia Yesus karei hari si, peka na, “Madhutu
a'abhu miu, na, Ja'a ne, cee?”

% 9:13-14 Mateos 14:21 ¥ 9:19 Mateos 14:1-2, Markus 6:14-15,
Lukas 9:7-8

Ka Petrus dhaa, “Ama ne, Kristus, nuka Dheu
dhu Ama Lamatua paj'uj'u karéi neti uru ka!”#

21 Fle ka Yesus kai si, séna ka baku ale denge
dheéu eéci sa, peka na, Nengu na, Kristus.

Lamatua Yesus peka j'ara mamadhe, deénge
mamuri hari Na
(Mateos 16:21-28, Markus 8:31—9:1)

22 Ka Yesus tuhu hari lii padhai Na, aku Néngu
na, “Ja'a ne, Dhéu Rai-haha Tare'a-re'a. Ja'a
hud'i pasae ku rupa-rupa j'aj'éra dhu bia. Beli-
camed'a dhéu heka ad'a Yahudi, ketu agama
Yahudi dénge mese agama sera, ro'o boe sémi,
ladhe peka, na, Ja'a ne Kristus. Aa éena na, ra
pamadhe Ja'a. Mema tare'a-re'a Ja'a madhe, te
ngaa asa cameéd'a &éna, Ja'a mamuri hari!”t

23Fle ka Na peka dénge dhéu ae se, aku Néngu
na, “Dhéu dhu neo madhutu Ja'a, néngu hud'i
madhutu dénge d'ara kateme etu lod'o beli-lod'o
beli. Nengu hud'i core eele ku dad'ei d'ara na.
Nengu hud'i madhutu taruu, masi ka dhéu neo
pamadhe ne, nuka semi dheéu pasae aj'u palolo-
palébha na, ho la'e asa era ra pamadhe ne.* 24 Te
dhéu dhu sadia madhe lula madhutu Ja'a, béli-
camed'a néngu unu mamuri taa-taa denge Ama
Lamatua. Te ngaa dhéu dhu neo dhoka mamuri

% 9:20 Yohanis 6:68-69 T 9:22 Lii Yunani ladhe ra ige lod'o,
nuka: deo ne'e ne, lod'o ka éeci (1); beéli = lod'o ka dua (2);
cameéd'a = lod'o ka telu (3). De mamadhe Lamatua Yesus ra ige
leke lod'o ka eci (nuka Jumat Agung), aa lod'o Na mamuri hari
neti mamadhe Na leke lod'o ka télu, nuka camed'a (Migu Paska).
< 9:23 Mateos 10:38, Lukas 14:27



Lukas 9:25 Ixv Lukas 9:33

hia ngi'u aae na, béli-cameéed'a néngu pakaj'éu-
j'éu néti Lamatua.» 25 Ladhe dheu unu aa'i ngaa-
ngaa etu rai-haha ne, te ngaa Ama Lamatua tule
eele ne, a'oto na ngaa? 26 Ja'a ne, Dheu Rai-
haha Tare'a-re'a. De dhéu dhu makae madhutu
Ja'a, aa makae semi lii aj'a Ja'a, Ja'a kahei makae
mangaku néngu étu madha Ama Lamatua, lod'o
Ja'a lépa mai neti sorga. Te béli-camed'a Ja'a
puru mai denge dadedha Ama Ku, palere-lere
dénge ana-ana pajuu Na neti sorga. 27 Ja'a peka
patare'a dénge miu. Abhu péri-péri néti miu etu
se'e se, beli-camed'a ladhe redhi unu ra Lamatua
ned'u paredha, heka ra madhe kena.”

Rupa Yesus ub'a eele etu kolo ledhe
(Mateos 17:1-8, Markus 9:2-8)

28 Ele aru lod'o, ka Yesus néti Petrus, Yohanis
denge Yakobis, lasi ca'e asa ledhe eci, ho neo
sabaj'a. 29 Dhu Na sabaj'a era, rehu Na j'aj'i leko-
leo, aa medha-papake Na pudhi lao-lao.

30 Cag'ag'a laa, dhéu dua céu mai. Dheéu se,
nuka baki Musa dénge baki Elia. Ka ra padhai
lii denge Yesus. 31 Dua ra ladhe na le'e-le'e heéti-
heti. Telu ra padhue-padhai lula-neti mamadhe
Yesus beli-camed'a etu Yerusalem.

32 Lod'o eéna, Petrus dénge angalai na dheéu

dua séra musi madha sakaa titu kéna, ka ra
bhéj'i luu. Ropa ra kabédhi, héia rédhi Yesus

titu dénge dheu dua. Aa redhi Yesus dhu kaha'a
kahei.

33 Ropa Musa deéenge Elia neo lepa, Petrus
bingu, ne'a heka tao tasamia. Ka na padhai lii

% 9:24 Mateos 10:39, Lukas 17:33, Yohanis 12:25

leli, na peka na, “Ama! Ji'i etu ne'e, be'a d'ai
seli! De hua iia ji'i tao paleo télu bua. Cue hia
Ama, cue hia baki Musa, aa cue hari hia baki
Elia.” 34 Te ngaa ropa Petrus padhai lii era, ra'i-
liru puru mai, ka saguru rare rengu. Heia Petrus
si madha'u bia. 35Ka ra tadengi lii neti d'ara ra'i-
liru éena, peka na,
“Ne'e ne, Ana Ja'a dhu Ja'a hag'e kore le!
Ladhe Na padhai lii, nanene Ne paie-iie!”#

36 Ropa lii na éle, Petrus si ladhe rédhi dhoka
Yesus mesa-mesa na. Reéngu telu ra, peka boe
dénge dheéu éci sa, ngaa dhu rengu rédhile. D'ai
nébhu ku, heka ra palolo dénge dhéu leo kéna.

Lamatua Yesus puri-pa'éle ana éeci dhu nidhu
bhelu tao ne
(Mateos 17:14-18, Markus 9:14-27)

37 Asa beéli eéna, lod'o Yesus dénge Petrus si
puru mai neti ledhe, dhéu ae mai paraga dénge
Yesus. 38 Ka dheu éci rodhe Ne, peka na, “Ama
Mese! Ladhe ku ana mone ja'a ca dhéu ne laa!
39 Te abhu nidhu dhu loe boe képe ne, ka na
pakéce sahéka, aa nyanyoko ne, toke héb'a na

horo karaka. Nidhu ne loe boe dhadhedhe ana
ne, aa d'ei boe hia ana ne ae nare ciki sa. 40Ja'a

manengi le kahéi ana madhutu Ama se ho ra
babége eele nidhu ne, te ngaa tao rare boe!”

41 Ka Yesus jeke si, peka na, “Eeh! Miu se
parcaya boe, na, Lamatua bisa pa'éle dhéu néti
papéd'a ra. Miu mema dhéu dhu me'a boe
mamuri madhutu j'ara mola! De Ja'a hud'i tatae
hari miu toke peri lod'o?”

% 9:35 2 Petrus 1:17-18, Yesaya 42:1, Mateos 3:17, 12:18, Markus
1:11, Lukas 3:22

Héia Na peka dénge ama ana ne, “Méti ana mu

sa ne'e mai!” . .
42 Ropa pakako reti ana ne asa Yesus, héia

nidhu hake pabébhe, aa rarumu ne. Te ngaa
Yesus paredha nidhu ho kalua téke eele ana ne,
héia na ele dénge. Ka Yesus hia ana ne asa ama

na la'e. 432 Dhéu-dhéu étu séra dhu ladhe rédhi
koasa Yesus, aa'i-aa'i ra malaa-maloha.

Lamatua Yesus peka hari j'ara mamadhe Na
(Mateos 17:22-23, Markus 9:30-32)
43b Ropa dheéu se padhue era tadha malaa dhu
Yesus tao, Nengu lii denge ana madhutu Na, aku
Néngu na, 4 “Miu patadhe paie lii padhai Ja'a ne!
Nébhu boe dhéu neo pahie Ja'a, Dhéu Rai-haha
Tare'a-re'a ne. Ka ra soro Ja'a asa d'ara adhe-aai
dheu leo.” 45 Te ngaa ana madhutu Na se bingu.
Masi ka réengu dhane rare boe sasoa na, te ngaa
ra madha'u karei Ne, sasoa na ngaa.

Cee ka dhu j'aj'i dhéu re madha
(Mateos 18:1-5, Markus 9:33-37)

46 Ca lod'o, ana madhutu Yesus pasisu lula-néti
réngu se, cee ka dhu beli-cameéd'a j'aj'i dheu re
madha.* 47 Te ngaa Yesus ne'a ngaa dhu rengu
pasisu. Ka Na paroa nare ana iiki ca dheu, héia
Na patitu etu karasa Na. 48 Ka Yesus peka dénge
ra, “Nanene paie! Dheu dhu madhutu Ja'a, ho
na ladhe-leru dheu haha, dhu sama semi ana iiki
ne, sasoa na néngu ladhe-leru Ja'a kahéi. Aa na
ladhe-leru kahei Ama Ku etu sorga dhu pua Ja'a
mai asa rai-haha ne. Abhu dhéu ae dhu pusi-
pahae boe dhéu semi se'e se. Dhéu se'e, nuka:

% 9:46 Lukas 22:24

dhu unu aad'o, dhu susa, dhu laku-laku boe, dhu
kalua aapa, aa denge dhéu haha. De dhéu dhu
d'ei lalau-lalo'o dhéu sémi se'e se, madhutu Ama
Lamatua, nengu ka dhu dhéu re madha.”*

Dheu cee dhu lab'a boe edhi, nengu ééna
angalai édhi
(Markus 9:38-40)

49 Heia Yohanis peka dénge Yesus, aku nengu
na, “Ama! Ca lod'o ji'i ngédhi ca dheu babege
eele nidhu, dénge ale kolongara Ama. Ka ji'i kai
ne, séna ka na ale ia ka ngara Ama, lula nengu
ne dheu édhi boe.”

50 Te ngaa Yesus dhaa, peka na, “Baku! Te dheu
dhu lab'a boe edhi, néngu ééna angalai édhi.”

Dhéu ca rae étu Samaria ro'o boe semi rare
Lamatua Yesus

51 Yesus ne'a le lod'o Na ca'e asa sorga detu
le. Ka Na pama'ete nare, ho la'e asa kota
Yerusalem. 52 Na pua dhéu lasi uuru, sena ka ra
lalau nganga'a-nganginu. Ka dhéu lasi uuru se,
maso lasi asa d'ara rae cue eétu propensi Samaria,
ho lalau mema era réengu manubha. 53 Te ngaa
dhéu étu Samaria se, ro'o boe sémi rare Yesus si,
lula Néngu neo la'e sogo-tagu Ama Lamatua étu
kota Yerusalem.f 54 Ropa Yakobis dénge Yohanis
tadengi lii ne'e, ka ra pamako Yesus, aku rengu
na, “Ama! Tasamia na ti manengi Ama Lamatua

& 9:48 Mateos 10:40, Lukas 10:16, Yohanis 13:20 i 9:53 Era
dhéu Samaria sogo-tagu mi Ama Lamatua etu ledhe Gerasim,
etu rai rengu. Réngu se nebhu le dhu tao lii langu denge dhéeu
Yahudi dhu mangaj'i mi Ama Lamatua étu kota Yerusalem.

papuru ai mai neti dedha-liru, ho tunu paképu
Si?”%

55 Te ngaa Yesus ladhe asa dua ra, héia Na kai
si, peka na, “Baku pangee sémi eena.” 56Ele eéna
ka, lasi hari asa rae leo.

J'ara-j'ara madhutu Lamatua Yesus
(Mateos 8:19-22)

57 Ropa rengu kako era, dheu eci lii déenge
Yesus, peka na, “Ama! Ama neo asa mia éena
ka, ja'a neo madhutu Ama taruu!”

58 Heia Yesus b'ala, peka na, “Be'a kahei! Te
ngaa pangee ku laa. Dhéu aa'i-aa'i denge era
pea-palu'u. Semi eéna kahéi denge badha-manu.
Busa hui lepa la'e asa d'ara ro'a na. Manu-bhui
lasi asa d'ara réd'a ra. Te ngaa Ja'a ne, Dhéu Rai-
haha Tare'a-re'a, déenge boe era pea-palu'u ho
pasoru iisi Ja'a ne. Era lalaka ketu, aad'o kahei.”

59 Ca teka, Yesus paroa dheu leo ca dheu, ka
Na peka, “Mai madhutu Ja'a, ho j'aj'i dhéu Ja'a.”

Ka dheu ne dhaa, aku nengu na, “Be'a kahei,
do! Te ngaa semi ne'e, Ama. Hud'i ja'a lepa
ku ladhe-leru ina-ama ja'a. Ladhe padhane kore
ama ku, heka ja'a madhutu kéna.”

60 Te ngaa Yesus peka dénge ne, “Sémi ne'e!
Hud'i laa dhéu dhu parcaya boe Lamatua, uri
dhéu réngu dhu madhe. Te ngaa miu dhu leka
Lamatua, sasab'a miu lami peka-padhai j'ara-
j'ara paredha Ama Lamatua.”

61 Abhu dheu leo dhu peka na, “Be'a kahei.
Ja'a neo madhutu Ama taruu. Te ngaa hud'i ja'a

% 9:54 2 Dhéu Aae séra 1:9-16

laku palangu ku lii dénge a'arija'a, heka ja'a mai
madhutu Ama.”#

62 Te ngaa Yesus lii denge ne, “Semi ne'e.
Ladhe dhéu neo pare rai, te ngaa tao hari ngaa-
ngaa dhu leo, toke bhelu sele, tatu oka na j'aj'i
boe. Sémi éena kahei denge dhéu dhu pama'éte
nare le neo madhutu Ja'a, te ngaa pangee taruu
mamuri na lod'o dhu uru séra. Dheu sémi
éena gaguna na aad'o j'aj'i dhéu sab'a etu d'ara
paredha Ama Lamatua.”

10

Lamatua Yesus pua ana madhutu Na, pidhu
nguru dua dhéu

1Ele ééna, Yesus hag'e nare ana madhutu Na

dhu leo, pidhu nguru dua dhéu.” Ka Na hag'e si,
dua-dua dheu, séna ka lasi uuru asa era-era dhu
Néengu neo la'e. 2 Heia Na pua si, aku Nengu na,
“Abhu dhéu ae dhu nuka semi are dhu karara le.
Ka lamatua oka pua dhéu sab'a na lasi g'etu are
se. De miu hud'i sabaj'a, séena ka Ama Lamatua
hia tabha dhéu-dhéu sab'a Na, ho oru rare dheu-
dhéu dhu neo madhutu Ja'a. Lula dhéu dhu neo
madhutu Ja'a, ae. Te ngaa dheu sab'a dhoka ciki
00'e di.»

3Delamika! Ja'a pua miulami asa dhéu ae. Te
ngaa saneéd'e séemi ne'e. Miu eci eéna ka dénge
ana kahib'i-kalebho dhu lami asa talora aae busa
hui dhu bhelu.»

% 9:61 1Dhéu Aae séra 19:20  10:1 Sasuri lii Yunani cahag'e
suri, na, ‘ana madhutu 72 dhéu’. Dhu leo hari suri, na, ‘ana
madhutu 70 dhéu’. Madhutu terjemahan dhu hiu, ae dhu pili
72 dhéw’. * 10:2 Mateos 9:37-38 < 10:3 Mateos 10:16

4 Miu baku meti doi-dhari, tas tao medha-
papake, do salapa dhu risi etu d'ara kakako miu.
Mage core eele ai lod'o denge padhai lii iia d'ara
denge dheu etu talora j'ara.

>-8Ladhe miu maso asa d'ara rae éci, miu baku
pidha-pidha era pea. Ladhe dhéu sémi rare miu

denge be'a etu d'ara ému cue, pea dhoka etu
eena toke miu paked'i teke eele rae eéna. Ladhe
miu maso asa ému cue, miu hud'i manengi seéna

ka Ama Lamatua hia berkat mi dheu isi ému
ééna. Ladhe lamatua emu étu séra sémi nare
miu denge be'a, tatu Lamatua pad'elo d'ara hua

iia Na mi isi ému éena. Te ngaa ladhe ro'o boe
semi miu, na, hud'i laa Lamatua pad'elo d'ara
hua iia Na hia miu mesa mi. Ladhe miu maso asa
ému cue, do, asa rae éci, ra hia miu nganga'a,
mi'a-minu laa denge karej'e. Te ra hia eéna
pameéci dénge éi kabhésu miu dhu hae.* 9 Puri-
pa'éle dhéu réngu dhu péed'a. Aa peka-padhai
denge dheu sera, na, ‘Paredha Ama Lamatua etu
katanga madha miu leV’

10 Te ngaa abhu kahei rae dhu dhéu ra ro'o boe
semi rare miu. Ladhe ra tao miu semi eena, na,
lami titu asa j'ara-j'ara etu d'ara rae eéna, mi
lii dénge ra, peka na, 11 ‘Nanene paie! Miu dhéu
dhu étu d'ara rae ne. Ji'i maile ngeti Lii Lolo Be'a
Lamatua hia miu, te ngaa miu pusi-pahae boe.
De ji'i caro eele ahu rae ne'e neti haga ji'i, ho
j'aj'i mi tadha dhu peka na, pe beli-camed'a semi
mere pala mi! Te ngaa sanéd'e paie-iie! Paredha
Ama Lamatua etu katanga madha miu le.’*

% 10:5-8 1 Korintus 9:14, 1 Timotius 5:18 ¥ 10:11 Mateos
10:7-14, Markus 6:8-11, Lukas 9:3-5, Lii Lolo neti Dhéu Pajuu--
paleha 13:51

12 Miu me'a, sina ma, bhabhelu dhéu kota
Sodom? Ja'a pasaned'e miu! Beli-camed'a, d'ai
lod'o éle rai-haha ne, Ama Lamatua huku dhéu-
dheu dhu ro'o boe semi rare miu, bia risi neti
dhéu Sodom!”#

Dheu dhu ro'o boe semi rare Lamatua Yesus
(Mateos 11:20-24)

13 Ka Yesus tuhu hari lii padhai Na, aku Néngu

na, “Mate unu miu dhu pea étu rae Korasinf
denge miu etu rae Betsaida! Miu dui mere
j'aj'éra! Ja'a tao tadha-tadha malaa étu katanga
madha miu, te ngaa miu mo'o boe parcaya
Lamatua. Ngaa hari miu dheu Yahudi dhu peka
na, miu tadhe Ne. Ladhe sémi tadha-tadha
malaa se, dhu Ja'a tao étu rae miu, leke étu
kota Tirus denge kota Sidon, tatu neébhu nare
sange ne'e dheu sera ele-ho'a le, aa ra téke eele
sasala-sasigo ra, ho mai madhutu Lamatua. Aa
réngu tatu pake le medha sasusa, denge tao
ahu etu ketu ra j'aj'i mi tadha dhu peka na,
réengu manyasa neti sasala-sasigo ra. Te ngaa
dheu Tirus dénge dheu Sidon sera, dhéu Yahudi
boe. De ra peka boe, na, rengu dhéu dhu tadhe
Lamatua.» 14 Tare'a! Miu ladhe ku laa! Beli-
camed'a d'ai lod'o Lamatua pama'ete lii langu
dhéu aa'i-aa'i, hahuku neti Lamatua mi dheu
Tirus dénge dhéu Sidon samaa risi neti hahuku
miu.

% 10:12 Lii Lolo dhu Uru Téka 19:24-28, Mateos 10:15, 11:24
T 10:13 Suri madhutu lii Idhonesia, ‘Khorazim’. Lii uuru neti
lii Yunani dhu suri téke, XopaCiv ‘Choradzin’. ¥ 10:13 Yesaya
23:1-18, Yeskial 26:1—28:26, Yoel 3:4-8, Amos 1:9-10, Sakaria 9:2-4

15 Mata unu miu, kabarai Kapernaum! Miu
baku pangee, na, beli-caméd'a Lamatua nedhe
miu pamaso asa d'ara sorga. Aad'o! Mola-meu
ei! Eéna na Lamatua péci miu asa d'ara naraka

lamil# .
16 Saned'e pabe'a-be'a. Dhéu dhu nanene lii

miu, nuka sémi réengu nanene Ja'a. Aa dheu
dhu pusi boe nanene miu, eci ééna ka ra pahae
boe Ja'a. Aa dhéu dhu ro'o boe nanene Ja'a, éci
eena ka denge réngu dhu pusi-pahae boe Ama
Lamatua, dhu pua Ja'a mai asa rai-haha ne.”=

Ana madhutu Yesus dhéu pidhu nguru dua
sera lépa hari
17 Ropa ana madhutu pidhu nguru dua séra

lepa hari mai,f d'ara ra karej'e bia. Ka ra lole
dénge Yesus, aku réngu na, “Ira ii! Kakako ji'i
ne, be'a bia! Ropa ji'i pake kolongara Ama ho
babége eele nidhu, na, nidhu sera nanene lii ji'i,

heia ra rai bhaleta.”

18 Te ngaa Yesus b'ala si, peka na, “Mema
tare'a! Lod'o miu tao sera sa, Ja'a ladhe kedhi
Ama Lamatua peéci eele nidhu dénge dhéu aae ra
neti dedha-liru nei, nuka semi bela dhu kaha'a
neti haa, neti dhimu! 19 Saned'e! Dhéu aae
nidhu éena, musu edhi. Aa néngu dénge koasa
kahei. Te ngaa Ja'a pangéd'u le miu koasa, ho
palaho koasa na. Ladhe miu j'eli leke kaisao,
do karaka rai, miu ngaa-ngaa tao boe. Ngaa

¥ 10:15 Yesaya 14:13-15 ¥ 10:16 Mateos 10:40, Markus 9:37,

Lukas 9:48, Yohanis 13:20 i 10:17 Sasuri lii Yunani suri na,
‘ana madhutu 72 dheuv’. Cahag'e hari peka na, ‘ana madhutu 70
dheuw’. Neti terjemahan dhu hiu, ae ka dhu suri, ‘72 dheuw’.

eci sa bisa boe paj'éra miu.* 20 Miu karej'e lula
nidhu nanene miu. Be'a kahei, te ngaa sera sa
ana iiki era! Dhu be'a risi, d'ara miu karej'e,
lula Lamatua suri nare le ngara miu, j'aj'i ana
kabarai Na etu sorga.”

D'ara Lamatua Yesus karej'e-karae
(Mateos 11:25-27, 13:16-17)

21L.od'o ééna, Roh Lamatua dhu Mola-Méci tao
d'ara Yesus karej'e-karae. Héia Na koa-kio Ama

Lamatua, peka na, “Ama dhu j'aj'i Lamatua etu
dedha-liru denge rai-haha. Ja'a manengi makasi
ae-ae, lula Ama pa'abhe j'ara-j'ara se'e néti dheu
dhu tao iisi d'elu-meu déenge dhéu lela dedha. Te
ngaa Ama bhoke patalele aa'i-aa'i se hia mi ana
iiki-ana iiki denge dheu-dheu dhu pahaha iisi.
Tare'a Ama! Lula eéna ka dhu pakarej'e d'ara
Amal”

22 Heia Yesus peka denge dhéu ae séra, aku
Néngu na, “Nanene paie! Ama Ku etu sorga
pangéd'u aa'i le koasa mi Ja'a. Dhu tadhe meu,
Ja'a ne cee, dhoka Ama di. Aa dhu tadhe meu,
Ama eena cee, dhoka Ana neti Ama di, nuka Ja'a
ne. Aa Ja'a hag'e kore dheu leo, séna ka nori si,
ho ra tadhe méu Nengu kahei.”#

23 Ka Yesus kabib'a asa ana madhutu Na, héia
Na peka dénge réngu mesa ra, aku Nengu
na, “Miu se oto titu kena, lula medhi le koasa
Lamatua. 24 Dhéu aae-dhéu aae dénge dheu reti
lii padhai Lamatua uru-uru sera, d'ei titu kéna
neo rédhi ngaa dhu miu limuri ne medhi, te ngaa
redhi boe. Réngu d'éi kahei neo tadéngi ngaa

% 10:19 Lii Sod'a Koa-Kio 91:13 * 10:22 Yohanis 3:35, 10:15

dhu miu nanene ne, te ngaa ra tadengi redhi
boe.”

Dheu Samaria dhu d'ara hualaa

25 Ca teka, ca dheu d'elu-meéu atora agama
Yahudi, titu ho neo séku pamanahu Yesus. Na
karei peka na, “Ama Mese! Mu peka ku laa! Ja'a
ad'u j'ara semingaa, séna ka ja'a mamuri taa-taa
dénge Ama Lamatua etu sorga?”

26 Ka Yesus b'ala ne, aku Néngu na, “Musa
suri tasamia lula-néti j'ara ne'e ne? Aa madhutu
mame'a eu, tasamia?”

27 Heia dhéu ne dhaa peka na, “Na suri séemi
ne'e ka:

‘Eu hud'i sue ku Ama Lamatua, risi néti ngaa-
ngaa aa'i-aa'i ra.
Neti éena ka, d'ara eu hud'i d'ei Nengu titu
kena,
sab'a pa'éra ho madhutu dad'éi Na,
aa tadhe meu Ne. .

Dhu suri kaheéi, peka na, ‘Eu hud'i sue ku dhéu
éu, sama semi eu sue ngi'u éu mesa mu.’”

28 Heia Yesus b'ala ne, “Dhu léke kena! Ladhe
eu tao madhutu sémi séra, na, éu mamuri taa-
taa denge Ama Lamatua.”®

29 Te ngaa dhéu ne, tao iisi na semi dhéu mola
sa. Ka na karei hari Yesus, aku nengu na, “Te
ngaa, ‘dheu ja'a’ ééna, ka cee?”

30 Heia Yesus b'ala ne, peka na, “Semi ne'e.
Ja'a neo lolo denge éu lii pakasame éci. Pe éu

% 10:27 Atora néti Ama-ama Agama 19:18, Lole Hari J'ara-j'ara
Mamuri 6:5 ¥ 10:28 Mateos 22:35-40, Markus 12:28-34, Atora
neti Ama-ama Agama 18:5

mesa mu ka dhu peka, na, mia ka dhu tare'a-
re'a ‘dhéu euw’. Lii pakasame ne, sémi ne'e ka:
ca lod'o, abhu dhéu Yahudi ca dhéu pakéd'i neti
kota Yerusalem, puru la'e asa kota Jeriko. Te
ngaa ropa d'ai talora j'ara, cag'ag'a laa parapo
mai game paroe ne. Ra game, aa parame rare
aa'i doi-dhari denge medha-papake dhéu ne. Ka
parapo se core ne asa sebhe j'ara la'e, aa ra rai
teke eele ne. Dheu ne, oe madhe.

31 Te ngaa nébhu boe, ka ama agama Yahudi
ca dhéu puru mai re j'ara eéna. Te ngaa ropa na
ladhe nédhi dhéu ne dhu diu raa, aa dhu tarenga
etu sebhe j'ara, ama agama ne titu boe sa héi, ho
uri dhéu ne. Na kako paseli eele dhéu ne'e, la'e
asa cabeka j'ara, ka na taruu. 32 Nebhu boe ka
dheu leo hari éci kako re eéna. Néngu ne neti
suku Lewi dhu tema sab'a étu d'ara Emu Kapua
Manengi-Mangaj'i Ama Lamatua. Ropa nedhi
dheu ne dhu baa-baa étu sebhe j'ara, heéia la'e
padetu-détu ho ladhe, te ngaa na bara boe ne
kahei. Na sigo eele j'ara, ka la'e taruu.

33-34 Nebhu boe ka, dhéu éci neti rai Samaria
maire j'ara eéna dénge badha keled'ei na. Dheu
Yahudi pahae boe dhéu Samaria. Te ngaa ropa
dheu Samaria ne nédhi dheu dhu leke rapo
ééna, ka d'ara na meke boe. Na mai padetu-
detu ho neo sarad'e ne. Ka paméu nu'a dhéu ne
denge ei anggor, heia na pana'i denge ei ményi.
Aa na parbaan nu'a na, ele ka na paca'e asa

keled'ei na. Heia neti ne la'e asa d'ara kota. Na
pamaso ne asa d'ara losmen, aa lalau pabe'a-be'a

ne.=

35 Asa béli mad'ae eéna, dhéu ne la'e b'ae uuru
kétu, doi iia dua bua$ mi lamatua losmen ne, ka
na peka, ‘Pake uuru doi ne ho lalau dhéu ne toke
ele. Ladhe d'ai boe, pake uuru doi eu. Pe ja'a
lepa, pula hari doi séra.’”

36 Lii pakasame Yesus ne d'ai sange ne'e ka.
Héia Yesus karéi mi dheu d'eélu-méu atora agama
Yahudi ne, aku Néngu na, “Madhutu eu, mia ka
dhu tare'a-re'a ‘dhéu nengu,” mi dheu dhu leke
rapo ne?”

37 Ka dheu ne dhaa, peka na, “Tatu dheu dhu
lalau ne toke ele.”

Heéia Yesus lii, peka na, “Tare'a! De lamu Kka,
tao madhutu semi eéna.”

Lamatua Yesus, Marta dénge Maria

38-40 F]e ¢éna Kka, Yesus dénge ana madhutu Na,
lasi taruu asa Yerusalem. Heia ra dhuli etu rae
éci. Etu era ne'e, dhéu dua dhu pa'a‘ari, ngara
ra, Marta denge Maria. Marta manéngi ho Yesus
si manubha etu emu rengu. Ka ra pea taha etu
eena.

Ropa Yesus madhedi ho aj'a si, Marta bhute
dénge pananasu. Te ngaa ari na Maria, madhédi
padetu-detu haga Yesus, ho nanene lii padhai
Na. Nebhu boe ka Marta mai ka'ugu etu madha
Yesus, aku néngu na, “Ama! Tasamia, ee? Ja'a
d'ai madhe lalau nganga'a-nganginu mesa-mesa
ku, te ngaa ari ja'a madhédi mau-mau. Peka ku

% 10:33-34 2 Sejara néti Isra'el dénge Yahuda 28:15 § 10:35
Lii Yunani suri, peka na, “dua dinari”.

dénge ne laa, séna ka mai bara ja'a etu dapu
ne.”«

41 Te ngaa Lamatua Yesus dhaa, na, “Marta. Eu
ne bhute dénge ngangee rupa-rupa. 42 Be'a kaheéi
do, te ngaa j'ara eci dhu be'a risi. Maria pili nare
dhu be'a risi le, nuka madhédi ho nanene Lii
Lolo Be'a néti Ja'a. Dheéu bisa boe parame rare
néti néngu Lii Lolo Be'a ne.”

11
“Aj'a ji'i sabaj'a”
(Mateos 6:9-13, 7:7-11)

1 Ca teka, Yesus la'e manengi-mangaj'i.
Manengi-mangaj'i nare, heia ana madhutu Na
ca dhéu mai, ka na maneéngi, aku néngu na,
“Ama! Yohanis tuka sarani, aj'a ana madhutu
na ka re'a sabaj'a. Ji'i manéngi séna ka Ama aj'a
ji'l sabaj'a kahei.”

2 Ka Yesus peka, na, “Be'a! Sabaj'a pake conto
semi ne'e:

Ama! Kolongara Ama dhu mola-meci.

Hud'i laa dheu aa'i-aa'i j'oka padedha-dedha
kolongara Ama dhu kapai na.

Hud'i laa Ama j'aj'i Dhéu Aae mi dheu aa'i-aa'i.

3 Ama hia laa ji'i béli-beli, nganga'a dhu d'ai.

4]Ji'i manéngi Ama pabheélu eele sasala-sasigo ji'i,

nuka semi ji'i kahei pabhélu eele sasala-

sasala dhéu dhu tao mi dedha ji'i.

Ama magee ji'i, séna ka ji'i baku ad'u-ue bhelu-

_katub'a.”

56 Ele eena ka, Yesus nori hari si, j'ara-j'ara

sabaj'a. Na pake upama, peka na, “Sémi d'ai

% 10:38-40 Yohanis 11:1

talora meda, angalai éu mai neti kaj'eu, ho
manubha étu emu éu. Te ngaa éu dhu dénge boe
ngaa-ngaa, sena ka hia ne na'a. Ka éu lamu asa
emu angalai dhu leo, ho pamako neti li'u, peka
na, ‘Lai aae na, ee! Hia taha ku ja'a roti d'ai télu
bua sa! Te ji'i abhu tamu etu emu, te ngaa ji'i
dhu mola-meéu éi! De lai aae na, ee! Dhoka telu
bua di. Pe ja'a g'ati haril

7Ladhe séemi angalai éu dhaa, peka na, ‘Te a'a,
ee! Dheu bhej'i luu, na, éu mai parei! Babedho
dhu patéke le! Ana iiki se dhu bhéj'i aa'i le. De
mage mu nasa kahéi! Pe lod'o leo hari ku laal

8 Te ngaa masi ka semi eéna, ngee paie-iie.
Masi ka dhéu ne kéd'i boe lula éu angalai néngu,
te ngaa ladhe éu loe boe pamako, tatu na ked'i,
ho hia éu roti sera.

9 Semi eéna kahei, déenge manéengi-mangaj'i.

Manengi taruu mi Lamatua;
pe Na hia.
Tenge taruu;
pe Na paj'uj'u j'ara.
Paroa taruu;
pe Na bhoke héb'a emu.

10 Te dheu aa'i-aa'i dhu manéngi taruu mi Ama
Lamatua, eena na rengu semi. Dhu loe boe
tenge, ééna na abhu. Dhu ma'ete boe paroa, pe
Na bhoke babédho. 11 Miu pangee ku laa. Abhu
etu mia ladhe ama, dhu ana na manengi i'a, na
hia mege? 12 Do, ladhe ana manéngi kanadhu
manu, na hia karaka rai? Tatu aad'o, si? 13 Dhéu
rai-haha ne, mema bhelu. Te ngaa Ama miu etu
sorga, Nengu ne mema be'a. De ladhe miu dhéeu
dhu bhelu, d'éi hia médha dhu be'a mi ana-ana

miu, ngaa hari Ama! Néngu ne hia, mesa boe
ngaa dhu miu parluu, te ngaa risi néti ééna. Na
pala-bagi Roh Na dhu Mola-Meéci mi dheu dhu
manengi mi Nengu.”

Lamatua Yesus pake boe koasa néti dhéu aae
nidhu
(Mateos 12:22-30, Markus 3:20-27)

14 Ca lod'o, Yesus magele eele nidhu neti ca
dhéu dhu lii aad'o. Ka dheu ne bisa padhai lii
hari. Dheu-dhéu etu séra malaa. 15 Te ngaa abhu
kahei dhu peka na, “Mema, Néngu bisa magele
eele nidhu, lula Nengu abhu koasa neti dheu aae
nidhu, nuka Baalsebul.”#

16 Abhu dhéu leo neo séku Yesus. Ka_ ra
manengi ho Yesus tao tadha malaa eci hari, séena

ka dheéu re'a, na, koasa Na néti Ama Lamatua.=

17 Te ngaa Yesus ne'a nare le kahadhu kaj'alu
réngu sera. Ka Na lii, peka na, “Ladhe étu rai
cue, kabarai na pamusu, tatu rai ne laho mae-
mae. Sémi eéna kaheéi, ladhe étu d'ara ému cue,
isi ému loe boe patao-palaha, tatu emu ne j'aj'i
boe mi ngaa sa eci! 18 De ladhe nidhu se pamusu
aa pabata eci dénge éci, tatu dhéu aae ra bisa
boe réd'u paredha dénge nebhu. De maso boe
asa d'ara kahadhu, ladhe miu peka, na, Ja'a pake

koasa nidhu ho bata eele hari nldhu 19 Saned'e
paie! Dhéu miu kahéi dhu re'a magele eele

nidhu. Rengu pake koasa neéti nidhu, do? Aad'o,
si! De miu baku sad'i padhai lii di, dhu peka
na, Ja'a ne pake koasa nidhu séna ka bata eele
si. Pe dhéu miu ka dhu pama'éte, peka na, ngaa

% 11:15 Mateos 9:34, 10:25 % 11:16 Mateos 12:38, 16:1, Markus
8:11

dhu miu galaa ne, leke boe. 20 Te ngaa ladhe Ja'a
tare'a-re'a bata nidhu pake koasa Ama Lamatua,
ééna dhu peka na, paredha Lamatua étu katanga
madha miu le. Paredha ne abhu le, te ngaa miu
oe semi pame'a boe sa.

21 Ladhe dheu éra éci dénge réka, dhu bori
teke etu keja g'ana-kariu madhenge ému na, tatu
meédha-panyau na, dheu bani boe lasi mana'u.
22 Te ngaa ladhe abhu dhéu dhu era risi neéti
nengu mai segi ne, aa parame néti reka na.
Héia na parame néti médha-panyau na kahei,
ho papala mi dhéu-dheu na. Nebhu nare sange
ne'e lamatua ému eéna maena dhoka mi réka
na. Te ngaa limuri ne, na maena heka reka na
sera.”

23 Saned'e paie-iie! Dheu dhu pa'éci boe dénge
Ja'a, nengu musu Ja'a. Aa dhéu dhu soru-bara
boe etu d'ara sasab'a Ja'a, néengu ne'a dhoka
ad'u-ue j'ara maruru di.”#

Nidhu neo lépa asa era uru na
(Mateos 12:43-45)
24Yesus tuhu hari lii Na, aku Néngu na, “Ladhe

edhi bata eele nidhu néti ca dhéu, nidhu ne rai
la'e asa era kaliu, ho tenge era ae iisi. Lula na

abhu boe era dhu pameci dénge dad'ei na, heia
na pangee na, ‘Aah! Abhu boe era ae iisi, be'a
risi ja'a lépa hari asa dhéu dhu uru éena ja'a
pea.’ 25 Ropa na lepa, rage hari era uru eéna,
dhu meu le, aa dhu lalau pabe'a-be'a. 26 Heia

* 11:22 Madhutu dhéu d'élu-meéu Alkitab, “dheu éra” etu ne'e,
nuka dheu aae nidhu. Aa “dheu dhu éra risi” ééna, nuka
Lamatua Yesus. * 11:23 Markus 9:40

nidhu ne la'e paroa angalai na pidhu dhu bhelu
risi néti néngu. Ka aa'i-aa'i ra lasi pea étu dheu
eena, ka ra madahu ne. De lépa limuri, mamuri
dhéu ne asa aae ka ele iie.”

Dhu oto risi o . .
27 Lod'o Yesus padhai lii era dénge dhéu ae

sera, dheu bheni eci eétu eéena pa'oo, peka na,
“Ina Mu oto kapai, lula nara iisi Eu, aa pasusu
Eu!”

28 Ka Yesus b'ala ne, peka na, “Tare'a ina! Te
ngaa dhu oto risi, nuka dhéu dhu pasa dhilu

ho nanene Lii Holo-Nori Ama Lamatua aa tao
madhutu!”

Dhéu maneéngi Lamatua Yesus pad'elo uru ku
tadha
(Mateos 12:38-42)

29 Lod'o Yesus padhai lii era, dhéu oke rare Ne,
heéia Na peka, “Dhéu limuri ne re'a dhoka ad'u-ue
bhabhelu di. Réngu loe boe manéngi ho Ja'a tao
tadha malaa hia réngu, séna ka re'a, na, Ja'a ne
tare'a-re'a dhéu unu Lamatua. Te ngaa Lamatua
dhu tao le tadha malaa uru eena, re dheu neti lii
padhai Na, nuka Yunus. Eéna na d'ai le! 30 Ngaa
dhu léke mi dedha Yunus ééna, j'aj'i tadha hia
dhéu etu kota Niniwe, peka na, Ama Lamatua ka
dhu paleha ne mai. Eci ééna ka dénge Dhéu Rai-
haha Tare'a-re'a ne. Ngaa dhu léke mi Ja'a, ééna
na j'aj'i mi tadha hia dheu limuri ne, dhu peka
na, mema Ama Lamatua ka dhu pua Ja'a mai.»

31Ladhe lod'o d'ai éle rai-haha ne, ho Lamatua
j'aj'i ka Hakim, pe bhéni aae néti baleu mamuri

% 11:30 Mateos 16:4, Markus 8:12, Yunus 3:4

hari ho na j'aj'i sakasii. Na paj'uj'u ho galaa miu
aa'i-aa'i mi dhu mamuri taa limuri ne, peka na,
‘Miu aa'i-aa'i mi se, goa!’ Te uru éena, bheni aae
mai neti j'ara kaj'éu, ho nédhi dénge madha na,
mameu dhéu aae Soleman. Te ngaa limuri ne
abhu Dhéu etu talora aae miu, dhu kapai risi
neéti dhéu aae Soleman. Te ngaa miu pusi boe
Ne!> 32 Mesa boe néngu di! Eéna na dhéu-dhéu
neti Niniwe ked'i titu ho paj'uj'u ai asa miu dhu
mamuri limuri ne, peka na, ‘Miu aa'i-aa'i mi se,
goa!” Ra peka sémi eéna, lula uru eéna, ropa
Yunus la'e peka dad'ei Lamatua dénge rengu,
heia ra ele-ho'a déenge. Masi ka Dheu dhu kapai
risi neti Yunus étu talora aae miu, te ngaa mo'o
boe ele-ho'a sa hei.”*

Mamuri dhu saraa
(Mateos 5:15, 6:22-23)

33 Yesus tuhu hari lii padhai Na, aku Néngu
na, “Dheu suru labhu, na padhedi etu era dhu
dedha, sena ka pasaraa d'ara kama hia dheu aa'i-
aa'i dhu maso asa era eéna. Abhu étu mia dheu
suru labhu, ho saguru ne dénge soe, séna ka
pahuni ne!T Eéna guna boe ngaa-ngaa!s 34 Musi
madha miu éci ééna ka dénge labhu. Néngu
ka dhu pasaraa d'ara miu. Ladhe musi madha
maroga, dhéu ladhe ngaa aa'i-aa'i denge d'ara
dhu maroga. Te ngaa ladhe musi madha meu,
dhéu redhi dénge d'ara dhu be'a. 35 Tenge j'ara

% 11:31 1 Dhéu Aae séra 10:1-10, 2 Sejara neti Isra'el dénge

Yahuda 9:1-12 % 11:32 Yunus 3:5 T 11:33 Sasuri lii Yunani
cahag'e suri boe, peka na, “ho saguru ne dénge soe”. % 11:33
Mateos 5:15, Markus 4:21, Lukas 8:16



Lukas 11:36 Ixxxiv Lukas 11:42

sena ka saraa etu d'ara miu, j'aj'i méu aae sémi
saraa madha lod'o. Saraa étu d'ara miu, mage
semi heo héru, dhu pad'elo dhoka mamaho di.
36 Ladhe d'ara miu saraa, abhu boe sasanga eci
sa dhu maroga, tatu mamuri miu j'aj'i méu, nuka
semi labhu aae dhu d'elo mamuri miu.”

Lamatua Yesus jéeke ama agama dhéu Yahudi
séra
(Mateos 23:1-36, Markus 12:38-40)

37Yesus padhai lii nare, ka dhéu eci néti partei
agama Parisi néru Ne, lasi ra'a asa emu na. D'ai
d'ara ému ééna, ka Yesus madhédi etu mei ra'a.
38 Te ngaa lamatua emu ne malaa ladhe Yesus
madhedi na'a, dhu j'amo uru boe ai, madhutu
atora dhéu Parisi.

39 Ka Yesus lii dénge ne, peka na, “Eeh! Miu
dhéu Parisi se seli-kolane! Miu képe pa'era atora
agama miu! Miu bhelu boe rase pega denge
galaa re li'u toke kale'e, te ngaa saned'e boe ho
pameéu d'ara miu dhu kaj'alu, dhu bhelu-katub'a
dénge manga'a déu ngara! 40 Goa, ee! Baku
bhélu. Ama Lamatua ka dhu paj'aj'i re li'u, aa
tao re d'ara kahei. 41 Te ngaa dhu be'a risi
eele, miu pala-bagi dhéu dénge boe unu séra,
néti ngaa dhu miu unu, séna ka miu mola étu
katanga madha Lamatua.

42 Miu dhéu Parisi! Beli-cameéd'a miu dui mere
mamadhe-mamopo! Ca pala néti canguru pala
dhu miu hia mi Lamatua, miu pa'iga taruu neti
dhu ana iiki toke kapai. Toke bubhu-lara dhu
ana iiki-iiki d'ara oka, miu pa'iga hei! Te ngaa
miu pusi boe dénge j'ara dhu kapai risi. J'ara-
j'ara sasue mi Ama Lamatua, aa dénge boe bia

cabéka, miu pabhélu eele! Mema tare'a, edhi
hud'i hia ku pala Lamatua, te ngaa baku bhelu
kahei denge j'ara-j'ara dhu kapai risi séra.>

43 Beli-camed'a miu dui mere mamadhe-
mamopo! Te miu d'éi dhoka tenge era re madha
etu d'ara emu sabaj'a, aa d'ei dheu pakab'ua miu
etu madha dheu ae.

44 Beli-cameéd'a miu dui mere mamadhe-
mamopo! Te miu nuka sémi ro'a dhéu madhe

dhu pamera le dénge rai. Dhéu kako re dedha,
te ngaa re'a boe, na, eétu éena na abhu ro'a dhéu
madhe, lula ro'a éeéna étu dedha na tédhi na
meu, te ngaa d'ara na laho kao-kao. Masi ka
madhutu ad'a édhi, ladhe dheu j'eli leke ro'a
dhéu madhe, pakaj'alu ngi'u na, de néngu nia
boe maso asa d'ara emu sabaj'a. Miu dheu Parisi
se, ca ropa denge ro'a dheu madhe éena! Reli'u,
miu meéu titu kéna. Te ngaa etu d'ara miu pénu
denge kaj'alu. Dhéu dhu padétu denge miu, j'aj'i
mi kaj'alu kahei.”

45 Etu ééna, abhu ca dhéu d'élu-méu atora
agama Yahudi. Ropa na tadeéengi lii Yesus, ka b'ala
denge, aku nengu na, “Lii padhai Ama deo na,
leke mi dedha ji'i!”

46 Heia Yesus b'ala lii na, peka na, “Tare'a!
Miu dheu d'élu-méu agama Yahudi, hud'i dui
mamadhe-mamopo kahei! Miu soru boe dheu
ho pasamaa si, te ngaa miu asa pasusa si dénge
j'ara pabia atora agama miu. Ka miu pua dhéu
sera pasae rupa-rupa babia neti atora miu séra.
Te ngaa miu mesa mi, mo'o boe pasae babia ne
denge kacui-aai miu ca laa sa hei!

% 11:42 Atora néti Ama-ama Agama 27:30

47 Beli-camed'a miu dui mere mamadhe-
mamopo! Te miu bhute dhoka pudhi hadhu tao

tugu hia dheu reéti lii padhai Ama Lamatua dhu
uru séra, sena ka pakab'ua si. Te ngaa bei-baki
miu se'e ka dhu pamadhe si! 48 Miu éci éena
kahei denge beéi-baki miu sera. Réngu tule eele
dheu reti lii padhai Lamatua, ka ra pamadhe si.
Héia miu dame hadhu ro'a ho j'aj'i tadha, peka
na, miu se mo'o kahei denge tatao beéi-baki miu.
49 Neti eéna ka, Ama Lamatua dhu ne'a aa'i, peka
nedhi le, na, ‘Pe Ja'a pua dhéu reti lii padhai Ja'a,
denge dheu pajuu-paleha dhu leo, séna ka lasi
asa dheu séra. Heia dheéu sera kalabhe paj'éra
cahag'e, aa cahag'e hari ra pamadhe si.’

50-51 Dheéu taa limuri ne, hud'i tago rare tatao
neti dheu-dheu dhu pamadhe dhéu reti lii pad-
hai Lamatua. Séra sa, mulai ige neti Lamatua
paj'aj'i rai-haha ne, karei néti mamadhe Habel,
toke d'ai dheu dhu limuri teka, nuka Sakaria.
Néngu ne'e ka dhu ra pamadhe ne étu talora aae
mei korban denge Kama Mola-Meci etu d'ara
Emu Kapua Manéngi-Mangaj'i. Miu se kahei
pasae mere hahuku ra!#

52 Miu dheu d'elu-méu atora agama Yahudi!
Béli-caméd'a miu dui mere mamadhe-mamopo!
Te miu dhu meéd'u gagoe ho bisa bhoke babedho,

séna ka dhéu re'a meu dad'éi Ama Lamatua. Te
ngaa miu mesa mi maso boe asa d'ara. Dhu

karehe risi hari, miu paheb'e dhéu, ho baku ra
lasi asa ééna!”

% 11:50-51 Lii Lolo dhu Uru Téka 4:8, 2 Sejara néti Isra'el dénge

53-54 Ropa Yesus padhai lii nare, ka mese agama
denge dhéu Parisi sera jeke Ne. Karei néti lod'o
ééna ka, rengu karei rupa-rupa j'ara, sena ka
neo pamanahu Ne. Ra loe boe tenge j'ara ho
pabebhe Ne.

12

Baku madhutu j'ara mamuri dhéu Parisi dhu
padhai lii leo, tao leo
(Mateos 10:26-27)

1 Lod'o eéna, abhu dheu peri-péri riho dhu
mai ho nanene lii padhai Yesus. Dheéu se mai
pasuki, lingu rare Ne. Ka Na peka uru dénge
ana madhutu Na, aku Néngu na, “J'aga ngi'u
ho baku madhutu j'ara mamuri dhéu Parisi. Te
réengu padhai lii leo, tao leo.»* 2 Réngu sangaja
be'a, te ngaa beéli-caméd'a abhu hui. Te aa'i-aa'i
dhu pahuni ne, beli-camed'a sabhoka.* 3 Ngaa
dhu deo ne'e miu padhai pahuni, béli-camed'a
dheu tadéngi dénge méu. Ngaa dhu miu paholo
etu d'ara kama, eena na dhéu peka paled'a etu
madha dhéu ae.”

Dheu denge kab'ua étu madha Ama Lamatua
(Mateos 10:28-31)

4 Ka Yesus tuhu hari lii Na, aku Nengu na,
“Ana-ana, ee! Mage miu madha'u, ladhe dheu
neo pamadhe miu. Te rengu pamadhe dhoka
ngi'u aae di, te ngaa ra bisa boe tao ngaa mi
samanga miu. 5 De Ja'a neo peka, na, miu hud'i
madha'u mi cee ku. Miu hud'i madha'u ku

% 12:1 Mateos 16:6, Markus 8:15 ¥ 12:2 Markus 4:22, Lukas
8:17



Lukas 12:6 Ixxxviii Lukas 12:11

denge Ama Lamatua. Te Néngu ka dhu bisa
pamadhe miu, aa peci asa d'ara ai naraka. De
miu hud'i madha'u tare'a-re'a mi Nengu.

6 Miu pangee séku, ana mangungu kab'ua ca
ngaa? Mura titu kena! Lemi ngi'u, dua doi, si?
Masi ka semi eéna, te ngaa Ama Lamatua bhélu

boe ci'u sa heéi. 7 Aa sémi ééna kahéi, Lamatua
tao ai-héb'a mi miu. Lamatua ne'a meéu, abhu
reu ketu peri loa etu kaba ketu miu. De miu

baku madha'u, te Lamatua pakab'ua miu risi
neti ana mangungu ae-ae sera.”

Baku makae mangaku Lamatua Yesus
(Mateos 10:32-33, 12:32, 10:19-20)

8 Ele ka, Yesus padhai lii dénge ana madhutu
Na, aku Nengu na, “Pasa dhilu miu paie-iie!
Ladhe dhéu bani mangaku Ja'a étu madha dheu
ae etu rai-haha ne, pe Ja'a mangaku néngu kahei
étu madha ana pajuu Ama Lamatua etu sorga,
peka na, néngu ne dhéu Ja'a. 9 Te ngaa dheu
dhu padhai lii etu madha dhéu rai-haha, peka na,
nengu tadhe boe Ja'a, beli-camed'a etu madha
ana pajuu Ama Lamatua etu sorga, Ja'a tadhe
boe néngu kahéi.

10 Ja'a ne, Dheu Rai-haha Tare'a-re'a. Ladhe
abhu dheu dhu padhai pakarehe kolongara Ja'a,
Ama Lamatua sadia ho pabhélu eele sasala
na era. Te ngaa ladhe na padhai pakarehe
kolongara Roh Lamatua dhu Mola-Méci éena,
Ama Lamatua bhelu boe sasala na.»

11 Ladhe dhéu ere reti miu asa era uri lii langu
agama, do, reti miu asa dheu paredha, lula miu

% 12:10 Mateos 12:32, Markus 3:29



Lukas 12:12 Ixxxix Lukas 12:20

parcaya Ja'a, mage miu pangee, na, tasamia miu
bisa siri iisi. 12 Te étu d'ara lai-lai éena kahéi,
Roh Ama Lamatua dhu Mola-Meci éena, peka
dénge miu lii dhu paméci ho b'ala dhéu séra.”*

Lii lolo dhéu kaja dhu goa

13 Ele ééna ka, ca dhéu néti dhéu ae séra, karei
Yesus, aku nengu na, “Ama Mese! Peka ku déenge
a'a ku, ho pabagi denge ja'a pusaka ama ji'i.”

14 Te ngaa Yesus b'ala ne, “Waa! Dheu cee ka
dhu ded'e Ja'a j'aj'i hakim, séna ka pama'ete lii
langu miu sémi eena?”

15 Heia Yesus peka mi dheu ae séra, aku Nengu
na, “Saned'e, ee! Miu baku j'aj'i dhéu manga'a.
Te kakaja-sasu'i bisa boe néeti mamuri dhu mera-
milu.”

16 Ele ka, Na padhai lii pake lii pakasame, aku
Néngu na, “Dhéu kaja ca dhéu, isi oka na ae
titu kéna. 17 Ka ému-ému dhu téka nganga'a na
penu tao caceci, aa risi eele hei, ka ne'a heka tao
tasamia. 18 Ka na pama'ete, peka na, Ja'a neo

tao sémi ne'e ka! Emu era téka nganga'a dhu
dhui se, ja'a sag'e eele ho patitu hari dhu kapai
risi, séna ka téke nganga'a neti d'ara oka dénge
medha-panyau ja'a aa'i-aa'i ra. 19 Ladhe j'aj'i ka
semi eéna, ja'a pama'éte kore, na, “Gud'a pénu
le! Nganga'a tesa le, ku'a d'ai teu-téu. De ku'a-
kinu pakarej'e iisi denge pacapa haga!’” 20 Te
ngaa Ama Lamatua peka dénge ne, na, ‘Heeh!
Dhéu goa! Meda ne'e kahei, éu madhe. Aa cee
ka dhu abhu aa'i isi gud'a éu séra?’

% 12:12 Mateos 10:19-20, Markus 13:11, Lukas 21:14-15

21 De semi ne'e! Bisa kahei, dhéu pakaboko
médha-panyau ae-ae étu rai-haha ne hia ngi'u
na, te ngaa etu d'ara ngangee Ama Lamatua,
nengu ne, dhéu unu aad'o, lula pabe'a boe dénge
Lamatua.”

Parcaya dhoka mi Ama Lamatua di
(Mateos 6:25-34)

22 Ka Yesus aj'a tabha hari ana madhutu
Na, aku Nengu na, “Miu mage dhoka pangee
mamuri miu beli-beli, neti nganga'a- ngangmu
do médha-papake. 23 Te mamuri eédhi ne risi
neti ngaa dhu edhi ta'a, aa ngaa dhu edhi pake.
24 Ladhe seku lakaa! Réngu séra séla boe, puu-
g'étu boe, déenge boe gud'a ho teke nganga'a, te
ngaa Ama Lamatua kab'oi si. Ladhe sémi ééna,
tatu Néngu piara miu kahei. Lula Na pakab'ua
miu risi néti manu-bhui séra. 25 Sémi dheu titu
etu madha teru, ho lalau iisi na, nengu bisa
pamadhera mamuri na, do? Aad'o, sina mal
26 De ladhe bhute dénge ngaa-ngaa dhu ana iiki
sera, dhu denge boe kolo-kapua, tasamia hari ka
miu bhute dénge madha j'ara dhu kapai? A'oto
na ngaa?

27 Ladhe seéku bunga dhu muri tab'a étu d'ara
j'ami. Réngu sab'a boe oka-tedhe, aa ra manénu
boe sig'i-rabhi. Te ngaa medha-papake dhéu aae
Soleman dhu kab'ua aae, saraga risi boe hela
bunga dhu muri tab'a étu d'ara j'ami séra.* 28 Te
Ama Lamatua piara j'u'u dhu ana iiki-iiki dhu
kab'ua aad'o, dhu dhoka mamuri deo ne'e, aa
beli madhe, ho dhéeu core asa d'ara ai. Ladhe

% 12:27 1 Dhéu Aae séra 10:4-7, 2 Sejara neti Isra'el dénge

semi éena, na, Nengu bisa kab'oi miu dhu kab'ua
risi eele neti j'u'u séra. De tasamia ka parcaya
miu éra boe mi Lamatua? 29 Semi eéna kahei,
miu baku bhute denge nganga'a-nganginu. Te
€éna na, Lamatua uri hia miu. 30 Dhéu dhu tadhe
boe Lamatua, rengu sera sab'a toke madhe, sena
ka tao j'ara séra. Te ngaa miu baku semi rengu,
te Ama miu étu sorga dhu ne'a aa'i le ngaa
dhu miu parluu. 3! Te ngaa pakako uuru ku
sasab'a Ama Lamatua, pe Na uri j'ara se'e hia
miu kaheéi.”

Téke laa médha-panyau étu sorga
(Mateos 6:19-21)

32 Heia Yesus tuhu hari lii padhai Na, peka na,

“Miu nuka semi cakaboko iiki kahib'i-kalébho
dhu éra boe. Te ngaa baku madha'u! Te Ama

miu etu sorga, Dhéu Aae Kapai. Ngaa dhu
unu Néngu, Na hia mi ana-ana Na denge d'ara
karej'e. 33 De lami pahie médha-panyau miu, ho
kab'ua na pabagi denge dhéu dhu dénge boe
unu. Dénge semi eéna, miu teke le medha-
panyau miu etu sorga étu era dhu ele iie boe
taa-taa. Dhéu mana'u bisa boe lasi mana'u rare.
Ana cangepi bisa boe pa'ele iie. 34 Saned'e paie-
iie! Médha-panyau miu etu mia, na, d'ara miu
etu eéna kahei.”

Ana pajuu dhu bori mema dhari

35-36 Yesus padhai lii hari, peka na, “Méeda-meéu
miu musti bori mema dhari ho lalau Lamatua.
Nuka semi enu dhu beke, mate lamatua ému na
lepa néti pesta kab'i. Ropa lamatua na kad'eu

babedho emu, néengu bhoke dénge.* 37 Ladhe

lamatua mai nedhi dheu sab'a se dhu mate tae-
tae, tatu rengu oto. Pe lamatua ra pad'elo d'ara

be'a na mi réengu. Na pake méedha-papake dhéu
sab'a, ho la'e lalau nganga'a be'a, séna ka hia

dhéu sab'a se'e ra'a-rinu. 38 Dhéu sab'a se mema
oto, lula rengu ladhe-leru lamatua ra denge be'a.

Masi ka lamatua ra lépa ému hake peri eéna ka,
d'ara talora meda, do oe méu, rengu dhu bori
mema dhari.

39 Saned'e paie-iie! Ladhe abhu lamatua ému
dhu ne'a mema hake peri dheu mana'u mai
mana'u, tatu na soro téke boe ho dhéu mana'u
huki ému na. 40 De miu hud'i bori mema dhari,
te ca dhéu sa dhu re'a boe péri lod'o Dheu Rai-
haha Tare'a-re'a eéna mai hari.”=

Ana madhutu dhu satia, dénge dhu satia boe
(Mateos 24:45-51)

41 Heia Petrus karei Yesus, peka na, “Ama
Mese! Lii pakasame Ama deo na, leke dhoka mi
ji'l do, leke mi dhéu aa'i-aa'i?”

42-44 Ka Yesus dhaa, na, “Lii pakasame deo
na léeke mi dheu aa'i-aa'i dhu tao sémi kapala
urusan dhu satia. Néngu d'élu-méu uri j'ara-
j'ara dhu be'a hia mi lamatua na. Te eéna na,
lamatua na ded'e ne, séna ka papala nganga'a
hia mi dhéu sab'a dhu leo séra. Ladhe nengu
maj'éni sab'e madhutu sasab'a na sémi ééna,
masi ka lamatua na mai sange mera mia eena
ka, te ngaa néngu ne dhu loe boe tao j'ara dhu

leke. Heia na oto, lula lamatua na ded'e ne ho
ladhe-leru medha-panyau na aa'i-aa'i.

45 Te ngaa carui bagi kapala urusan dhu
pangee, na, ‘Ele boe nébhu ku, heka lamatua ne
lepa kena.” Heia na kalabhe dheu sab'a dhu leo
sera, mone denge bheni. Ka na madhedi na'a-
ninu dénge kea rae-rae toke mahu. 46 Te ngaa
ca teka kapala urusan ne ne'a nare boe, cag'ag'a
laa, lamatua na lepa. Ka lamatua na kalabhe ne,
héia babége eele ne, séna ka sémi nare pala na
etu li'u, palere-lere denge dheu dhu satia boe,
tao madhutu dad'ei lamatua ra.

47 Te dhéu sab'a dhu re'a dad'ei lamatua ra,
te ngaa pa'éra boe tao madhutu, do, d'éi boe
sab'e madhutu, beli-camed'a ra dui rare hahuku
dhu bia. 48 Te ngaa dhéu sab'a dhu sab'e sale,
lula re'a boe dad'éi lamatua ra, réengu abhu
boe hahuku dhu bia. Te dheu dhu abhu ae, ra
manengi ae neti néngu kahéi. Dhéu dhu abhu
sasab'a kapai, dhadhaa na kapai kahei.”

Lii holo-nori Lamatua Yesus bisa tao dheéu
mae-manyela
(Mateos 10:34-36)

49 Ele eéna ka, Yesus tuhu hari lii padhai Na,
aku Nengu na, “Mamai Ja'a ne ho ceéri eele dheu
Ja'a neti dheu leo etu rai-haha ne. Ne'e nuka
semi dheu pake ai, ho tunu eele maruru. Dad'ei
Ja'a ka ladhe ai ne mulai heo étu mia-mia. 50 Te
ngaa uru neti eena, Ja'a hud'i pasae ku j'aj'eéra
dhu bia. Ja'a béli-caméd'a j'era ae, toke d'ai ele
sasab'a-la'aJa'a.* 51 Miu pangee, na, Ja'a mai keti
dame étu rai-haha, do? Aad'o! Ja'a mai séna ka

tao dhéu rai-haha ne patao-palaha dénge mae-
manyeéla, lula lii holo-nori Ja'a. 52 Néti deo ne'e,
dhéu dhu pa'a‘'ari mae-manyéla. Etu d'ara emu
cue, dheu telu lab'a dheu dua, dua lab'a télu.
53 Ama lab'a ana,

ana lab'a ama.
Ina lab'a ana;

ana lab'a ina.
Teto lab'a ana mantu;

ana mantu lab'a teto na.”#

Patadhe paie-iie tadha lod'o-lod'o j'aj'éra séra
(Mateos 16:2-3)

54 Heia Yesus lii déenge dhéu ae séra, aku
Néngu na, “Ladhe miu medhi ra'i-liru medhi
aae céu néti haa, miu peka na, ‘Ne'e, tadha ej'i
oe mai kéna.” Mema léke sémi eéna. 55 Ladhe
ngelu baleu mai, miu peka na, ‘Ne'e, tadha lod'o
pana titu kena.” Mema tare'a sémi eéna kahei.
56 Weeh! Miu dhéu leko-monya dhu padhai lii
leo, tao leo! Miu d'elu-meu titu kena me'a peka
mia lod'o €j'i, aa mia lod'o pana aae. Te ngaa
tasamia ka mo'o boe me'a denge dad'ei Lamatua
etu taa limuri ne?”

Padame dénge musu miu
(Mateos 5:25-26)

57-58 Ka Yesus tuhu hari lii Na, aku Néngu na,
“Ladhe miu tao lii langu, nga tao ka miu bisa
boe pama'éte unu mi, mia dhu leke! Be'a risi
uri uuru ku dame! Mage dhoka miu d'ai katanga
madha hakim, ho na pama'ete, na, miu maso asa
d'ara bédho. 59 Te ladhe sémi eéna, miu bisa

boe kalua, ladhe miu b'ae mere méka dedha dhu
hakim pama'ete nare ééna.”

13

Teke eele tatao dhu bhelu, ho madhutu dad'éi
Lamatua
1Lod'o eéena, dhéu mai peka dénge Yesus, na,
gubernur Pilatus pamadhe le dheu Yahudi peri-
peri neti Galilea, lod'o dhu mai asa Yerusalem,
réti korban asa Emu Kapua Manéngi-Mangaj'i.
2 Ropa tadengi nare, ka Yesus karei si, “Madhutu
miu, na, tasamia? Dheu dhu ra pamadhe sera,
sasala ra kapai risi neti dheu Galilea dhu leo aa'i-
aa'i ra, do? Neti ééna ka, ra huku pamadhe si,
do? 3 Aad'o! Te ngaa ladhe miu teke eele boe
mamuri miu dhu bhelu, ho lépa madhutu dad'ei
Lamatua, lod'o limuri miu laho nuka semi rengu
kahei. 4 Aa tasa mera mia hari dénge canguru
aru dhéu dhu madhe ca hari ni, ropa etu Siloam
manara guri, héia kabhie nare si, ééna? Sasala
si ae risi neti dhéu aa'i-aa'i etu Yerusalem, do?
5Aad'o! Te ngaa ladhe miu téke eele boe mamuri
miu dhu bhelu, ho lépa asa j'ara Lamatua dhu
mola, miu eéna na laho séemi rengu kahei.”

Aj'u dhu hua boe, nuka sémi dhéu unu

Lamatua dhu tao nare boe dhu be'a
6 Heia Yesus peka lii pakasame éci, na, “Abhu

ca dhéu dhu dénge ana aaj'u™ etu d'ara oka na.

* 13:6 Lii Idhonesia ‘aj'u ara’. Madhutu lii Yunani na sukein.
Te ngaa Alkitab pad'elo aj'u éci étu néi dhu hua na dhéu bisa
ra'a. Etu Idhonesia re béka dhimu dhéu ra'a boe hua ‘aj'u ara’.
De ‘aj'u ara’ etu Idhonesia béka dhimu sama boe dénge ‘aj'u ara’
étu Alkitab.

Béli-béli, na la'e patigi, teko-teko ana aaj'u ne
hua le, do dhae. Te ngaa ana aaj'u ne dhae hua
meka. 7 Ka na pua dheu sab'a étu d'ara oka, aku
neéngu na, ‘Télu téu kéna, ja'a laku-mai ho ladhe
ana aaj'u ne hua le, do dhae, te ngaa ja'a abhu
boe ngaa-ngaa. De patue eele ne, te néengu ne
dhoka na'e era di’

8 Te ngaa dheéu sab'a ne dhaa, peka na, ‘Ama
baku pasori ku. Hud'i nébhu hari ku ciki laa d'ai
ca téu sa. Pe ja'a kakei rai reo kapua na, séna ka
tao pupuk, ho na sega. 9 Ladhe d'ai téu mai néi,
aj'u ne hua, na be'a. Ladhe aad'o, la'a sina ma,
patue eele ka laa.””

Lamatua Yesus puri-pa'éle dhéu bheni eci dhu
kabodho kapo'o, léke dénge lod'o sabaj'a

10 Ca teka, leke denge lod'o sabaj'a dheu
Yahudi, Yesus la'e aj'a dheu etu d'ara emu
sabaj'a. 11 Etu ne'e abhu bhéni ca dhéu dhu
kabodho kapo'o canguru aru teu kena, lula
nidhu tao ne. Bheéni ne bisa boe pamola kabodho
na. 12Ropa Yesus ladhe nedhi, héia Na paroa ne,
aku Nengu na, “Ina! Lamatua patalale le j'aj'éra

néti éu.” 13Ka Yesus tao ai mi bheéni ne, Kaca'a
laa, kabodho bhéni ne mola denge kaheéi. Heia

bhéni ne manengi makasi, aa koa-kio kolongara
Ama Lamatua.

14 Te ngaa kapala ému sabaj'a ne nasa, lula
Yesus puri-pa'éle dheu léke dénge lod'o sabaj'a.
Ka na peka denge dhéu ae séra, aku néngu na,
“D'ara ca migu, dhéu sab'a éna lod'o. De be'a
risi dhéu péd'a mai léke dénge lod'o-lod'o sab'a

sera, séna ka tenge dhéu puri-pa‘éle si. Baku
mai leke dénge lod'o sabaj'al”*

15 Te ngaa Yesus b'ala ne, “Heeh! Dheu
kapod'e-kabeli! Etu d'ara lod'o sabaj'a, miu
sab'a kaheéi, si? Te miu lami patabuli sapi dénge
keled'ei miu, séna ka hia ra'a-rinu, si? 16 Bhéni
ne, ana-epu Abraham sama semi edhi. Dheu aae
nidhu paj'éra ne canguru aru téu kena. Ladhe
Ja'a patabuli ne neti nidhu, léeke dénge lod'o
manengi-mangaj'i, na éena sala, do?”

17Ropa tadéngi rare sémi eéna, ka musu Yesus
sera makae. Te ngaa dhéu ae dhu leo séra
karej'e, lula sasab'a Na sera be'a titu kéna.

Lamatua Yesus peka lii upama lula-neéti aj'u

dhu lamusi na ana iiki-iiki
(Mateos 13:31-32, Markus 4:30-32)

18 Ka Yesus peka hari, na, “Ja'a pasoro dheu-
dhéu Lamatua semi ngaa hari? 19 Hiu-hiu eéna
réngu ciki di, te ngaa nébhu-nébhu ka réngu asa
tabha ae. Réngu sémi aj'u dhu lamusi na ana
iiki-iiki. Dheu sele ne étu d'ara oka. Ka muri
mai, héia j'aj'i ana aaj'u dhu kapai aae. Eéna ka
manu-bhui mai tao réd'a etu dadana na séra.”

Lamatua Yesus peka lii pakasame néti ragi
(Mateos 13:33)

20 Heia Yesus padhai lii hari, peka na, “Ja'a
pasoro dheu unu Lamatua semi ngaa hari?
21 Nengu ne nuka semi ragi dhu dhéu bhéni nare,
ho na pab'ali dénge tarigu dua saku,t séna ka tao

¥ 13:14 Kalua néti Masir 20:9-10, Lole Hari J'ara-j'ara Mamuri

5:13-14 T 13:21 Lii Yunani peka na, tarigu 3 sata. Ca sata, pe
d'ai 12 liter. De 3 sata, 36 liter tarigu.

roti pa‘'ae. Lula ragi dhu ciki oo'e ééna, pab'ali
dénge tarigu ae-ae, héia ca'e aa'i. Dhéu unu
Lamatua pangaru ra asa tabha kapai semi ééna
kahei.”

Babédho sorga kob'o iiki

(Mateos 7:13-14,21-23)

22 Ele ka, Yesus si mulai kako lasi asa kota
Yerusalem. Reéngu kako, lasi dhuli kota-kota
dénge rae-rae, ho Na aj'a dhéu. 23 D'ai era éci,
ka ca dheu karei Ne, “Ama Mese! Ele boe dheu
ciki di, dhu abhu sod'a, do?”

24 Ka Yesus b'ala, aku Nengu na, “Héb'a maso
asa sorga eéena, kob'o. De tenge j'ara paie-iie,
sena ka miu bisa maso re eéna. Te abhu dheéu ae
dhu séku neo maso, te ngaa bisa boe. 25 Ladhe
lamatua emu pateke le babedho, ééna na miu
titu etu li'u, ho kad'eu babédho, dénge pa'oo
manengi, peka na, ‘Ama! Bhoke ku laal’

Te ngaa na b'ala, aku nengu na, ‘Miu séra, cee?
Ja'a tadhe boe miu!

26 Heéia miu peka hari, na, ‘Nga tao ka ama
tadhe boe ji'i? Ji'i se ka dhu tema madhédi nga'a-
nginu dénge ama. Aa ama kahei dhu tema aj'a-
nori ji'i etu j'ara oka-hoo ji'i’

27Heéia na peka, aku néngu na, ‘Deo na ja'a dhu
peka le, na, ja'a tadhe boe miu! Miu se, dhéu dhu
tema ad'u-ue bhabhelu di. De pakaj'éu neti ne'e
nel=

28 Ladhe d'ai lod'o Ama Lamatua pama'ete lii
langu dheu aa'i-aa'i étu rai-haha ne, miu tangi
roma iisi dénge kadhi ngutu lii kico-kico. Te
miu ladhe medhi baki Abraham, Isak denge

% 13:27 Lii Sod'a Koa-Kio 6:9

Yakob, dénge dhéu aa'i-aa't dhu reti lii padhai
Ama Lamatua, madheédi le étu sorga. Te ngaa
miu léke babége asa li'u® 29 Pe dhéu mai
néti suu-suu rai-haha ne, néeti dhimu, neti haa;
neti badae, neti baleu, ho aa'i-aa'i ra madhedi
pa'éci, ra‘'a-rinu rame-rame étu d'ara ému Ama
Lamatua.»* 30 Patadhe pabe'a-be'a j'ara ne'e:
ladhe d'ai ka lod'o Lamatua pama'éete lii langu
dhéu aa'i-aa'i etu rai-haha ne, abhu dheu dhu
uru ééna, pangee, na, néngu ana iiki d'ai seli, aa
te ngaa nengu kab'ua titu kéna. Aa abhu dhu
uru eena peka, na, nengu dhéu kapai, te ngaa
etu madha Lamatua, nengu dhoka ana iiki di.”#

Lamatua Yesus rasa kasia denge isi kabarai
kota Yerusalem
(Mateos 23:37-39)

31Lod'o eéna, abhu dheu Parisi péri-péri, mai
paraga dénge Yesus, ka ra peka, na, “Hua iia Ama
Mese pakaj'éu neti era ne'e, te dhéu aae Herodes
neo pamadhe Ama.”

32-33 Ka Yesus dhaa, aku Néngu na, “Herodes
ne, cakaraa badha dhu d'elu-méu kapod'e-
kabeli. Lami peka dénge néngu, na, Ja'a bata
eele nidhu denge pa'ele dheu néti paped'a-
taregu ra, deo ne'e ne denge beli. Camed'a ku,
sasab'a Ja'a ne heka éle kena. Masi ka tasa mera
mia eéna ka, neti kakako Ja'a asa Yerusalem ne,
Ja'a neo sab'a hari ku ciki. Te dhéu Yerusalem
sera, dhu d'ei pamadhe dheu reéti lii padhai Ama
Lamatua.

% 13:28 Mateos 22:13, 25:30 % 13:29 Mateos 8:11-12 ¥ 13:30
Mateos 19:30, 20:16, Markus 10:31

34 Waa, dhéu kabarai Yerusalem, ee! Miu
dhu loe boe pamadhe dheu reti lii padhai Ama
Lamatua, aa peci pamadhe dhéu pajuu-paleha
sera dhu mai pad'elo j'ara hia miu. Péri-peri
hari le, Ja'a neo kaboko miu ho bhiri mi neti
bhelu-katub'a, nuka sémi manu rena dhu sarimu
nare ana na etu d'ara éla na. Te ngaa miu
mo'o boe. 35 Limuri ne, Lamatua pusi-pahae
heka emu manéngi-mangaj'i miu. Beéli-camed'a
néngu j'aj'i ému pa'ela. Eéna na, miu meédhi
heka Ja'a, toke miu dhaa, na,

‘Ama Lamatua hia méngi-nale mi dhéu dhu mai
neti kolongara Ama Lamatua,
lula Ama Lamatua ka dhu hia Na mai!’”#

14

Lamatua Yesus puri-pa'éle dheu, leke denge
lod'o manengi-mangaj'i
1Calod'o, leke denge lod'o manengi-mangaj'i,
ca dhéu ama neti partei agama Parisi néru Yesus
ho ra'a-sisi étu emu na. Ropa Yesus madhedi
na'a, abhu dheu dhu ma'u, neo redhi Ne tao ngaa
leke denge lod'o manengi-mangaj'i. 2 Lod'o
eena, ca dheu dhu ped'a boho madhedi etu eéna
kahei, 3 Heia Yesus karei dheu d'elu-meu atora
Yahudi denge dheéu Parisi dhu madhedi ra'a etu
sera kahei, aku Nengu na, “Madhutu atora neti
baki Musa, bisa pa'éle dheu ped'a leke dénge
lod'o sabaj'a, do aad'o?”
4 Te ngaa dheu eci sa bhoka boe heb'a. Heia
Yesus gai dhéu peéd'a ne, ka na ele dénge néti

% 13:35 Lii Sod'a Koa-Kio 118:26

papéd'a na. Ka Yesus pua dhéu ne, séna ka lepa

ka. 5 Ele ka Yesus karei hari si, peka na, “Ladhe
ana eci manahu asa d'ara ei leke denge lod'o
sabaj'a, miu lami ére eele ana ne'e, do aad'o?
Ladhe sapi manahu asa d'ara éi la'e, miu soro
teke, do, lami kaso ne asa li'u? Tatu miu kaso
ne asa li'u. De ééna, sasoa na, miu sab'a le, sina
ma?’«

6 Ropa tadengi lii padhai Yesus ne, éci sa bisa
boe dhaa.

Baku padedha iisi

_"Lod'o ééna, Yesus taru kira mi dheu mai ra‘a-
sisi étu d'ara emu ne. Dheu ae ka dhu d'ei era re
madha, ho lasi madheédi. Ropa nédhi sémi eéna,

Yesus peka, 8 “Saned'e, ee! Ladhe dhéu néru miu
asa pesta kab'i, mage lami madhedi ka asa era
dhéu aae-dheu kapai. Mage dhoka lamatua pesta
ne neru tamu dhu kapai risi. 9 Ladhe semi ééna,
lamatua pesta mai gai éu, peka na, ‘Mage mu
nasa kahei, ama! Ama pidha sa kabodho, ee. Te
ja'a teke kadera ne hia dheu kapai nei”’ Heia
eu ked'i denge makae, teke eele kadera ne, ka

lamu madheédi asa kabodho. 10 De ladhe éu abhu
néru, lamu madheédi etu kadera re kabodho
téeka. Ropa lamatua pesta ladhe nedhi eu, na

mai peka, ‘Ama! Mai madhédi asa madha ne.’
Denge j'ara ne, miu abhu pakab'ua étu madha
tamu aa'i-aa'i ra.* 11 Te dhéu dhu padedha iisi
ra, ééna na Lamatua pahaha si. Te ngaa dheu
dhu tao iisi ra sémi dheu haha, eéna na Lamatua
ded'e padedha si.”*

% 14:5 Mateos 12:11 % 14:10 Lii Hini 25:6-7 % 14:11 Mateos
23:12, Lukas 18:14

12 Ele ééna ka, Yesus peka dénge lamatua emu
ne, “Lod'o leo, ladhe ama neo tao tatao, mage
neru dhoka a'ari ama dénge dhéu kaja séra
mesa ra! Te tatu rengu bisa néru hari ama.
13 Te ngaa ladhe ama tao tatao, néru dhéu dhu
denge boe ngaa-ngaa, dheu haga roe cabeéka,
dheu karuku, denge dheu bédhu séra. 14 Tatu
réngu b'ala rare boe ama. Te ngaa ladhe ama
neru si, Ama Lamatua ka dhu b'ala ama. Ladhe
d'ai lod'o Ama Lamatua pamamuri hari dhéu-
dheéu parcaya dhu madhe le, Na bhelu boe babe'a
ama.”

Lii pakasame néti pesta kapai
(Mateos 22:1-10)

15 Ropa tadengi lii padhai lii Yesus ne, ca dhéu
dhu madhedi ca mei dénge Yesus, padhai lii,
peka na, “Dhu karej'e risi ka, réngu dhu mad-
hutu ra'a pa'éci etu d'ara ému Ama Lamatua!”

16 Ka Yesus b'ala, peka na, “Ja‘'a lolo sémi ne'e:
abhu ca dheu dhu tao tatao kapai. Héia na neru
dheu ae titu kéna. 17 Ropa d'ai tadha dheu ra'a-
rinu, ka na pua énu na, la'e paroa dhéu dhu ra
neru sera, peka na, ‘Mai lati ka, te neo mulai
pesta kena.’ 18 Te ngaa dheu se'e padhai lii rupa-
rupa, séna ka lasi boe asa d'ara pesta. Ca dheu
peka sémi ne'e, Ja‘'a heka heli kore oka cue, de
neo laku ladhe séku. De mage nasa, te ja'a lake
kore boe.” 19 Dheéu leo hari peka na, ‘Ja'a heka
heli kore sapi maroo rai lemi pasa. De ja'a neo
laku cob'a si. Baku nasa, te ja'a lake kore boe!’
20 Dhéu leo hari peka na, Ja‘'a heka kab'i kéna,
de bisa boe dhiu’

21 Ka énu ne, lepa peka denge lamatua na.
Ropa tadéngi nare, ka nasa titu kéna. Heéia na
paredha enu na, aku nengu na, ‘Ladhe sémi
eena, éu lamu lai-lai! Lamu asa j'ara-j'ara, dénge
asa sasanga j'ara etu kota ne'e, séna ka neru
dhéu dhu denge boe ngaa-ngaa, dhéu kasia, dhu
haga roe cabeka, dhu bédhu, dénge dheu-dhéu
karuku sera.” 22 Ropa tadéngi nare, la'e denge
ka néru dheu-dheu séra. Ka na lépa hari, héia
na peka denge lamatua na, aku néngu na, ‘Ama!
Dheéu se, ka se'e le. Te ngaa era madheédi ae era’

23 Heia lamatua na peka, ‘Ladhe semi eena,
lamu hari asa rae-rae etu li'u kota, toke d'ai d'ara
oka sei. Lamu pamako sad'i cee ééna ka, meti
si mai ho ra madhedi papenu d'ara pesta ne.
24 Nanene, ee! Dhéu dhu pahae boe dénge lii
neéru ja'a ne, rengu se re'a boe babe'a tatao ne
ciki sa heil’”

Pangee paie-iie ku, heka madhutu Lamatua
Yesus kéna
(Mateos 10:37-38)

25 Ka Yesus si lasi taruu asa Yerusalem. Dheéu

ae madhutu Ne. Heia Na kabib'a ladhe sa rengu,

ka Na peka, na, 26 “Dheu dhu tare'a-re'a neo
madhutu Ja'a, nengu hud'i sue ku Ja'a risi néti
ngaa-ngaa aa'i-aa'i ra; risi neti ina-ama na, risi
neti dheu emu-kamali na, risi neti ana niki na,
risi neti a'ari na, aa risi-risi hari néti ngi'u néngu
unu na. Ladhe aad'o, dhéu ne nia boe j'aj'i ana
madhutu Ja'a.* 27 Te dheu dhu d'eéi boe pasae
j'aj'éra lula nengu madhutu Ja'a, nengu nia boe
j'aj'li dhéu Ja'a. Dheéu dhu neo j'aj'i dheu Ja'a,

% 14:26 Mateos 10:37

masi ka dhéu neo pamadhe ne, te ngaa néngu
pasae j'aj'éra na taruu.*

28 De ladhe neo madhutu Ja'a, ngee pabe'a-be'a
ku. Nuka semi dhéu neo tao ému dhu dénge
tad'a-tad'a. Néngu hud'i ige uuru ku, ogo d'ai
lutu sela. Mage dhoka doi d'ai boe. 29 Ladhe
ige boe paie-iie, ele boe d'ai fanderen di, doi
dhu aad'o heka le. Ladhe sémi eéna, dhéu mari
madhe aa pamakae ne heéi, 30 peka na, ‘Miu ladhe

ku dhéu ne'e laa! Heka na sab'e fanderen kéna,
te ngaa doi na saku aa'i lel

31 Conto dhu leo, nuka sémi dheu lasi pamusu.
Dhéu aae dhu neo la'e pamusu hud'i madhedi
ku, séna ka pare'a uuru ku denge angalai na.
Ladhe sordad'u réngu dhoka canguru riho dheu
di, bisa segi musu dua nguru riho dheu, do
aad'o? 32 Ladhe ige rare, te ngaa rengu bisa boe
segi, be'a risi lod'o musu dhu kaj'éu era, ra pua
dhéu lasi peka séna ka uri padame. 33 Sama sémi
eéna kahei, déenge dhéu dhu neo madhutu Ja'a.
Neéngu hud'i kali bagi ku la'e-mai, dhu peka na,
nengu dhu pa'éra le téke eele aa'i ngaa-ngaa, do
aad'o? Te ladhe aad'o, na, dhéu ne'e nia boe j'aj'i
ana madhutu Ja'a.”

Dhéu dhu pantas boe madhutu Yesus, nuka
semi masi dhu guna heka
(Mateos 5:13, Markus 9:50)

34-35 Yesus tuhu lii padhai pake lii pakasame
dhu leo hari, na, “Masi ne, be'a. Edhi pake ne
ho pabe'a nganga'a. Te ngaa ladhe na sero heka,
j'aj'li ngaa hari? Bisa heka pake ne, ho pabe'a

% 14:27 Mateos 10:38, 16:24, Markus 8:34, Lukas 9:23

nganga'a. Neo tao mi pupuk, bisa boe kahei.

Dhodhoka core eele iia d'ara di. Dhéu cee dhu
dénge ro'a dhilu, nanene paie-iie!”

15

Kahib'i-kaléebho dhu ele
(Mateos 18:12-14)

1Lod'o ééna, dhéu roro bea denge dheu dhu
laku-laku boe mai ae-ae asa Yesus, séna Kka
nanene lii padhai Na. Te ngaa dhéu Yahudi
peka, na, réngu sera dhéu karehe. 2 Ropa redhi
semi eéena, heéia dhéu Parisi denge mese agama
Yahudi séra ka'uu-kamuki, peka na, “Huuh!
Dhéu ne pa'angalai déenge dhéu-dheu dhu laku
boe se. Ngaa hari Na madheédi na'a-ninu dénge
sil”&

3 Ropa tadéngi semi eééna, ka Yesus lolo dénge
ra lii pakasame eci, aku Nengu na, % “Ladhe

neti miu abhu ca dheu dhu unu kahib'i-kalebho
cangasu ngi'u. Ka ci'u ele. Na tao tasamia? Tatu

na teke eele dhu ceo nguru ceo se étu era dhu
be'a, aa la'e tenge dhu ele deo na, toke rage
ne. 5 Ropa nedhi hari kahib'i-kalebho ne, ka
na pasae neti, denge karej'e-karae. ¢ D'ai ému,
ka na paroa angalai na aa'i-aa'i, héia na peka
denge si, ‘Mai, séna ka karej'e dénge ja'a! Te
kahib'i-kalebho ja'a dhu ele ééna, kedhi hari le’
7 Etu sorga, sémi ééna kahei. Ladhe ca dhéu
dhu tao sala, heia ele-ho'a, ka na lepa hari asa
Lamatua, ana kabarai sorga aa'i-aa'l ra karej'e-
karae. Réngu karej'e risi lula ca dhéu dhu lépa

% 15:2 Lukas 5:29-30

hari asa Lamatua, néti ceo nguru ceo dheu dhu
mamuri mola, dhu sala boe j'ara.”

Doi iia dhu ele .
8 Ka Yesus lolo hari lii pakasame dhu leo éci,

peka na, “Abhu ca dheéu ina, dhu doi iia na

canguru bua.” Ne'a na, dhu ele ca doi. Ka na tao
tasamia? Tatu la'e suru labhu ho d'elo paléeme
era, aa saku ému ne d'ai ro'a kakilu, séna ka
tenge doi cue dhu ele ne. 9 Ropa nedhi hari doi
ne, na paroa dénge dhéu dhu étu baboa ému na
sera, heia na peka, aku nengu na, ‘Miu mai, ho
karej'e sama-sama dénge ja'a. Te doi ja'a cue
dhu ele deo na, kédhi hari le!” 10 Etu sorga sémi
eéna kahei. Ladhe abhu ca dheu dhu tao sala, ka
na ele-ho'a, ho lepa hari asa Ama Lamatua, tatu
ana pajuu etu sorga aa'i-aa'i ra karej'e-karae.”

Ana dhu ele
11 Heia Yesus tuhu hari lii padhai Na dénge lii

pakasame kaheéi, peka na, “Ama ca dhéu dénge
ana mone na dhéu dua. 12 Ca lod'o, ana limuri
peka dénge ama na, aku néngu na, ‘Ama! Hia
ka pala ja'a néti pusaka séra, deo ne'e ne kahei!’
Heéia ama na bagi hia dua ra pusaka na, séna
ka eci-eci denge pala ra. 13 Nebhu boe ka ana
limuri ne pahie unu na. Héia na lalau médha na,
ka la'e asa rae kaj'éu. Etu era néi, ana limuri ne
pasaku aa'i-aa'i doi-dhari na, ho pakarej'e iisi.
14 Ropa doi na ele aa'i méu-méu, rai ne dhu
leke manganga bia, ka mamuri ana ne j'éra d'ai

* 15:8 Sasuri lii Yunani peka na 10 drakma. Drakma cue, éci
eéna ka dénge gaji tuka d'ara ca lod'o.

seli. 15 Ka la'e tenge sasab'a. Heia ca dhéu neéti
kabarai éena hia na panga'a hahi. 16 Lula ana ne
manganga d'ai seli, ka neo na'a nganga'a hahi se.
Te abhu boe ca dhéu sa hia ne na'a.

17 Nebhu-nebhu, ka na pangee la'e-mai, aku
nengu na, ‘Anga ee! Ja'a etu ne'e, oe madhe
manganga kéna. Te ngaa étu d'ara ému ama ku,
dheu sab'a ra'a toke becu. 18 De be'a risi ja'a
lepa hari asa ama ku, ho peka dénge ne, “Amal
Ja'a tao le sala dhu kapai titu kéna, mi Lamatua
dénge ama. 19 Ja'a nia boe j'aj'i ana ama ku.
Hud'i laa ama sémi more ja'a ne j'aj'i mi kuli etu
d'ara emu ama, ngaa-ngaa tao boe!”

20 Ropa pangee nare semi eéna, heia na ked'i
denge ka, lépa la'e asa ému ama na. Neti kaj'eu
era, ama na ladhe nedhi le nengu, ka ama na
rasa kasia. Ka na puru neti emu, rai la'e soru

nare ana dhu lepa hari ne. Heia na liku nare, ka
uu ne.

21 Fle ééna ka, ana ne peka dénge ama na, aku
nengu na, ‘Ama! Ja'a ne tao le sala dhu kapai
mi dedha Lamatua denge ama ku. Ja'a nia heka
j'aj'i hari ana ama.’

22 Te ngaa ama na paredha dénge ka dheu-
dhéu sab'a na, peka na, ‘Karohe! Lami mere
kodho madhera dhu be'a risi, ho papake ne.
Mere kadheli, ho pasaluu mi kacui-aai na. Aa
papake salapa mi haga na. 23 Lami ere mere sapi
kab'oi eéna ho pare, te édhi neo ta'a-tinu rame-
rame. 24 Lula ana ja'a ne, nuka sémi dhu madhe
le, te ngaa na mamuri hari. Nengu dhu ele le, te
ngaa ja'a abhu hari ne’ Na padhai lii éle sémi
éena, ka mulai ra‘'a-rinu aa'i-aa'i ra.

25 Lod'o eena, ana uuru dhu aad'o étu emu, te
na sab'a étu d'ara oka. Ropa na lépa, neti kaj'eu
era, na tadengi le dhéu karihu musiik denge
roge-ledho. 26 Ka na paroa nare dheu sab'a ca
dhéu, heéia na karei, aku néngu na, “Ee! Tao
rarame ngaa etu ne'e?”

27 Heia dhéu sab'a ne dhaa, peka na, ‘Ari mu
lepa hari le. De ama mu pua pare sapi, séna ka
tao pesta kapai, te ana na lépa hari denge sod'a’

28 Ropa tadengi nare, héia ana uuru ne pasa-

ree. Na no'o boe maso asa d'ara emu. Ka ama
na la'e rarange ne.

29 Te ngaa na ka'ugu, peka na, ‘Ama! Pangee
ku laa! Nebhu nare sange ne'e, ja'a sab'a toke
ei kabhesu hae, nuka semi kuli sa, hia mi ama.
Ja'a ne ke'a boe sisu dad'ei ama. Masi ka semi
eéna, abhu méka ama hia ana kahib'i ci'u, séna
ka ja'a pakarej'e denge mone aanga-angalai ja'a.
30 Te ngaa ropa ana ama dhu bhera-lelu doi-dhari
ama, ho la'e karihu dénge bheni karehe, lepa
hari mai, ka ama pare sapi kab'oi na, tao pesta

aae hia ne’ .
31 Te ngaa ama na b'ala, aku néngu na, ‘Ana

pasue, ee! Nanene paie-ile. Nébhu nare sange
ne'e, éu ne bera-bera dénge ja'a. Aa'i-aa'i dhu
unu ja'a, sera sa unu eu kahei. 32 Te ngaa limuri
ne, edhi hud'i karej'e denge karae ku, lula ari mu
ca dheu ne. Uru ééna, nuka semi dhu madhe le,
te ngaa limuri ne mamuri hari. Néngu dhu ele
le, te ngaa abhu hari.’”

16

Kapala urusan dhu ne'a pa'uri

1 Ka Yesus hia lii upama éci mi ana madhutu
Na, peka na, “Dhéu kaja ca dhéu dhu ded'e
dhéu sab'a na éci j'aj'i kapala urusan. Te ngaa
nebhu-nebhu, na tadengi dheu palolo, peka na,
kapala urusan ne mulai kapod'e-kabeli ka parugi
nengu. 2Heia dhéu kaja ne paroa kapala urusan
na, ka peka dénge ne, ‘Eu ne, tasamia? Ja'a
tadengi, na, éu kapod'e medha-panyau ja'a. De
lamu suri ku ngaa dhu eu ad'u-ue éetu d'ara
sasab'a eu, ho ja'a parisa ku. Ladhe parisa kore,
ja'a kalua eele éu.’

3 Ropa na tadengi nare, heia kapala urusan ne
mulai pajiko, na, ‘Ja‘'a ne j'era kena! Ja'a neo
sab'angaa hari? Parerai, ja'a éra boe. J'aj'i dhéu
heéb'a menyi, ja'a makae. 4 Ladhe ja'a sab'a heka
etu ne'e, ja'a hud'i tenge j'ara ku, séna ka dheu
leo bisa hari sémi rare ja'a ho sab'a’

> Neti eéna ka, na paroa nare aa'i dheu dhu
pakélu lamatua na. Na karei dheu uru, aku
nengu na, ‘Ee! Kelu éu ca ngaa eétu lamatua ja'a?’

6 Dheu ne dhaa, peka na, ‘Ja'a dhu pakelu ei
léngi saitun épa riho liter”™

Heia kapala urusan ne peka, na, ‘Tare'a. Sasuri
pakelu éu ka ne'e. Ciu eele ka, madhedi ho suri
gati sasuri kélu dhu hiu, peka na, kelu eu dua
riho liter di’

7Ka karei dhéu pakelu ka dua, peka na, ‘Aa éu
hari, kelu ca ngaa?’

16:6 Sasuri lii Yunani peka na ‘cangasu batos’. Batos éci sama
semi 35-40 liter.

Ka dhéu ne dhaa, na, ‘Ja'a pakelu are, cariho
karo.’T

Héia kapala urusan ne peka, na, ‘Ciu eele
sasuri dhui eéena, ho suri dhu hiu hari, peka na,
keélu eu, aru ngasu karo di’

8 Na tao semi ne'e ka, toke lamatua na ne'a
tatao nengu. Te ngaa lamatua ne hud'i mangaku,
na, dhéu kapala urusan dhu bhelu ne mema meu
kapod'e-kabeli.

De Ja'a lolo lii upama ne, séna ka miu me'a,
na, ladhe pasoro denge dhéu parcaya, dhéu dhu
parcaya boe d'eélu-meu risi tenge j'ara ho pa'oto
ngi'u ra étu talora aae kabarai limuri ne.

9 Miu ngee seku. Masi ka dhéu rai-haha ne
karihu kaj'alu re medha-panyau ra, te ngaa be'a
risi miu pake medha-panyau miu séra, ho soru-
bara dheu. Deénge j'ara sémi eéna, miu abhu
angalai ae. Masi ka medha se éle, te ngaa beli-
camed'a Lamatua tao teke era hia miu étu sorga.

10 Ladhe dhéu mola étu j'ara dhu ana iiki,
tatu na mola kaheéi éetu j'ara-j'ara dhu kapai. Te
ngaa ladhe dheu meéu kapod'e étu j'ara dhu ana
iiki, tatu na kapod'e kaheéi étu j'ara dhu kapai.
11 Ladhe dhéu parcaya heka miu, ho uri médha-
panyau étu j'ara-j'ara dhu ana iiki étu rai-haha
ne, tasamia ka Lamatua parcaya miu étu j'ara-
j'ara dhu kapai? 12 Ladhe miu bisa boe uri
medha-panyau dheu leo, na, dhéu cee ka dhu
bani ho hia miu medha-panyau ra?

13Dheéu sab'a écibisa boe nanene dua lamatua.
Te aad'o na, néngu d'ei boe eci, aa sue éci.

T 16:7 sasurilii Yunani peka na ‘cangasu koros’. Koros eci nuka,
390 liter.

Néngu d'ara kateme dénge ca dhéu, te ngaa pusi
boe dénge eci. Semi ééna kahei denge miu. Te
dheu bisa boe sue Ama Lamatua palere denge
sue doi-dhari.”=

Lamatua Yesus padhai lii néti doi-dhari, neti
Lii Lolo Be'a, aa neti pa'ia-pa’ela

(Mateos 11:12-13, 5:31-32, Markus 10:11-12)

14 Lod'o eéna, abhu dhéu Parisi peri-peéri dhu
nanene lii padhai Yesus deo na. Ka ra sasei Ne,
lula réngu se dhéu manga'a doi-dhari. 15 Te ngaa
Yesus peka denge si, “Masi ka miu pameu iisi etu
madha dhéu, te ngaa Ama Lamatua ne'a d'ara
bhelu miu. Abhu j'ara ae dhu dhéu rai-haha
ded'e padedha-dedha, te ngaa Ama Lamatua
peka na, j'ara sera karehe, aa dhu madenge
denge rengu.

16 Toke mamai Yohanis tuka sarani, édhi dhéu

Yahudi muri madhutu atora neti baki Musa aa
néti dhéu reti lii padhai Lamatua. Te ngaa limuri

ne, Lii Lolo Be'a néti Lamatua pale-léme le étu
mia-mia. Dhéu ae dhu tenge le j'ara, séna ka ra

mamuri madhutu dad'éi Lamatua.» 17 Masi ka
dedha-liru denge rai-haha ne ele, te ngaa Atora

neti Ama Lamatua ciki sa, ele boe. Ca kated'a sa
ele boe heil=

18 Dhéu dhu pa'ia-pa‘ela denge dhéu ému na,
aa na madhedi hari denge bheéni leo, néngu
bersina. Aa dheu dhuleo dénge bheéni dhu pa'ia-
pa'‘ela, nengu bersina kahei.”#

Lii lolo dhéu kaja denge Lasarus

% 16:13 Mateos 6:24 % 16:16 Mateos 11:12-13 ¥ 16:17
Mateos 5:18 * 16:18 Mateos 5:32, 1 Korintus 7:10-11

19 Ka Yesus lole tabha hari, peka na, “Abhu
dheu kaja ca dhéu. Nengu d'éi pake meédha-
papake dhu be'a-be'a, tao neti bela alus. Meéu-
meda na'a-ninu nganga'a dhu be'a hua, aa karae
taruu. 20 Ftu kota ne'e, abhu kaheéi ca dhéu dhu
denge boe ngaa-ngaa. Ngara na, Lasarus. Ngi'u
na dhu pénu denge kameéu. Beli-béli angalai
na reti pamadhéedi ne étu héb'a tedhe dheu
kaja eéna. 21 Na sanao teko-teko abhu kaha'i
nganga'a néti dheu kaja ne, sena ka bisa na'a,
te ngaa na abhu boe ngaa-ngaa. Dhoka busa di
mai, ho j'ore nana kameéu na.

22 Nebhu boe ka, Lasarus madhe. Heéia ana
pajuu Ama Lamatua mai neti sorga, ka reti lasi
pamadheédi ne étu baboa Abraham.

Aa nébhu boe ka, dheu kaja ne madhe kahei,
ka dheéu ded'e lasi padhane. 23 Te ngaa dhéu
kaja ne maso boe sorga. Nengu maso asa
d'ara naraka, sama-sama denge dheu-dheu leo
dhu madhe le. Etu era nei, dhéu kaja ne
abhu j'aj'era taa-taa. Ca téka na boti ketu, ka

ladhe nedhi Lasarus madhedi etu baboa baki
Abraham. 24 Heéia na pa 00, peka na, ‘Baki

Abraham, ee! Sue ku ja'a laa! Pua ku Lasarus
céb'u kolo ai na asa d'ara ei, séna ka mai pabasa
ku kolo he'o ja'a ne. Te ja'a j'era titu kena etu
d'ara ai naraka ne!

25 Te ngaa Abraham dhaa, peka na, ‘Ana, ee!

Saned'e ku! Uru ééna lod'o éu mamuri era étu
rai-haha néi, éu abhu le aa'i-aa'i dhu be'a. Te
ngaa Lasarus ne, unu dhodhoka sasusa di. Ka

limuri ne, Lamatua pakarej'e ne etu ne'e, te ngaa
éu pasae more j'aj'éra. 26 Risi-risi hari, etu talora

aae éu denge ji'i, Lamatua tao téke loe aae éci
dhu taleo déenge marema. De dheu neti ne'e bisa
boe dhiu asa era éena, aa dheéu neti eéna bisa
boe pége sa ne'e mai’

27 Heia dhéu kaja ne pamako hari, aku néngu
na, ‘Ladhe semi eéna, baki Abraham pua Lasarus
la'e asa emu ama ku. 28 Te ja'a ne denge ari
dheéu mone, dhéu lemi era. Sena ka Lasarus la'e
pasanéd'e si, ho ra lépa ka asa Lamatua. Masi
ka lod'o d'ai ra madhe, rengu maso ia ka asa era
j'aj'éra ne.’

29 Te ngaa Abraham b'ala ne, ‘Ama Lamatua
hia le rengu sasuri neti baki Musa dénge dheu
réti lii padhai Na. Ari mu si, bisa baca pahari-
pahari ho re'a dad'éi Lamatua.’

30 Te ngaa dhéu kaja ne pasisu, peka na, ‘Baki

Abraham, ee! Eéna dhae d'ai méka. Réngu séi
pahae boe Lii Holo-Nori Ama Lamatua! Hud'i

abhu ku ca dhéu neti talora dheu madhe la'e
asa rengu, heka réngu ele-ho'a, aa neo nanene

kéna.’

31 Te ngaa Abraham dhaa, peka na, ‘Ladhe
réngu seiro'o boe nanene lii holo-nori neti Musa
dénge neti dheu reti lii padhai Lamatua, na,
masi ka dheu madhe bhodho neti d'ara ro'a ra,
ho padhai lii denge réngu éena ka, rengu ro'o
boe nanene.’”

17

Lamatua Yesus aj'a lula-néti dhéu dhu manahu
asa d'ara sasala, aa dhu manéngi abho
(Mateos 18:6-7,21-22, Markus 9:42)

1 Yesus peka denge ana madhutu Na, “Ae
ka dhéu manahu asa d'ara sasala, lula tatao
dhéu leo. Te ngaa dhéu dhu pamanahu dheu
asa d'ara sasala eeéna, pasae nare mamadhe-
mamopo. 2 Ladhe dhéu ad'u-ue j'ara karehe,
toke ana iiki parcaya boe Ja'a, ééna na Ama
Lamatua huku ne bia. Dhu samaa risi, ladhe
eki ladha goro dhéu ne'e dénge hadhu aae cue,
ho paréu eele asa d'ara dhasi etu talora leu.
3 De j'aga ngi'u pabe'a-be'a, séna ka miu baku
pamanahu dheéu asa d'ara sasala! Te ngaa ladhe
a'ari mu tao sala, pasaned'e ne. Ladhe na ele-
ho'a, heia na mai manengi abho, na pabheélu eele
sasala na.»

4 Ladhe a'ari éu tao sala pidhu hari d'ara ca

lod'o, ka na ele-ho'a, heia na mai pidhu hari ho
manengi abho, eu hud'i pabheélu eele sasala na
pidhu hari kahei.”

Dheéu hud'i parcaya ku koasa Ama Lamatua

5 Ca lod'o, ana madhutu se® mai asa Yesus, ka
ra manéngi, aku réngu na, “Ama Mese! Parcaya
ji'l se éra boe. De Ama pa'éra ku parcaya ji'i.”

6 Heia Yesus dhaa, peka na, “Ladhe miu
parcaya koasa néti Ama Lamatua, masi ka ciki
00'e eena ka, te ngaa miu bisa paredha aj'u aae
ne, ‘Tahoi eele, ho pidha asa d'ara dhasi!” Ka aj'u
ne madhutu lii paredha miu.”

Dheu sab'a dhu be'a, nuka dhu madhutu dad'éi
lamatua na

*
% 17:3 Mateos 18:15 17:5 Sasuri lii Yunani étu ne'e, peka
na, “dhéu pajuu-paleha”. Lukas d'éi suri na, “dhéu pajuu-paleha”
mi ana madhutu Yesus dhéu canguru dua séra.

7 Ele ka Yesus lii, aku Néngu na, “Tare conto
éci. Nuka sémi enu dhu pare rai étu d'ara oka,
do, ladhe kahib'i-kalebho etu d'ara pad'a sod'a.
Sab'a nare, ka léepa sa emu. Tatu lamatua na
peka boe dénge ne, ‘Mai ho dua ti ta'a sama-
sama!’” 8 Aad'o, sina ma? Dhu léke ka, lamatua
paredha ne, peka na, ‘Lamu lalau mei hia ja'a.
Ku'a-kinu kore ku, pe éu mu'a-minu étu kabodho

neil” 9 Ladhe énu ne lalau nare madhutu dad'éi
lamatua na, miu ngee, na, lamatua ne manengi

makasi mi enu ne, do? Aad'o! 10 Miu éci eéna
kahéi. Ladhe sab'a mere aa'i dhu Lamatua
paredha le, miu peka na, Ji'i dhoka ana pua-

paleha di. Ji'i tenge boe lii koa-kad'iri. Ji'i dhoka
pakako sasab'a-la‘'a ji'i di.’”

Lamatua Yesus puri-pa‘éle canguru dhéu dhu
peéd'a kusta

11 Lod'o Yesus si lasi asa Yerusalem, rengu d'ai
too propensi Galilea dénge propensi Samaria.
12 Ropa rengu neo maso asa d'ara rae cue etu
éena, dhéu canguru dhu ped'a kusta mai, neo
paraga dénge Yesus. Reéngu se titu neéti kaj'eu.
13 Ka ra pa'oo palere-lere, peka na, “Yesus! Mone
Kapali, ee! Sue ku ji'i laa!”

14 Ropa Yesus tadengi lii pa'oo ra, ka Na ladhe
si, héia Na pua, aku Néngu na, “Lami pad'elo
uuru ku isi miu asa ama agama, séna ka ra parisa
papéd'a kusta miu sera, éle le, do dhae!” Ra
tadéngi semi eena, ka lasi denge. Te ngaa ropa
d'ai talora j'ara, cag'ag'a laa, rengu dhu ele le
neti kusta.»

% 17:14 Atora néti Ama-ama Agama 14:1-32

15 Rengu lasi taruu dénge karej'e-karae. Te
ngaa abhu ca dheu di, dhu lépa hari mai asa
Yesus. Na pa'oo, peka na, “Koa-kio Lamatua! Te
ja'a ele le neti paped'a!” 16 Heéia na patitu ketu
urutuu na, ho manéngi makasi ae-ae mi Yesus.
(Te'a boe, te néengu ne dheu Yahudi boe. Néngu
ne ca dheu Samaria dhu loe boe tao lii langu
dénge dhéu Yahudi.)

17 Ka Yesus karéi dhéu séra dhu madhutu
denge Ne, aku Nengu na, “Tasamia, ee? Deo na

Ja'a pa'ele dhéu canguru si? Dhu ceo, mia lasi?
18 Tasamia ka dhoka dhéu leo kara ne'e di, dhu
léepa mai ho manengi makasi mi Ama Lamatua,
denge koa-kio kolongara Na?”

19 Heia Na peka mi dhéu ne, na, “Eu ele le,
lula éu parcaya Ja'a tare'a-re'a. De ked'i, lepa ka
déenge sod'a-mole!”

Lamatua Yesus lole lod'o éle rai-haha, dénge

mamai hari Na
(Mateos 24:23-28,37-41)

20-21 Ca lod'o, dhéu Parisi péri-péri mai karéi
Yesus, peka na, “Ama Mese! Peka ku denge
ji'i, lod'o mia Ama Lamatua neo pakako paredha
Na?”

Ka Yesus dhaa, “Semi ne'e. Mage mi pangee,
na, Lamatua pakako paredha Na deénge rupa-
rupa tadha etu rai-haha ne, dhu dheéu bisa rédhi
déenge musi madha ra. Dhéu abhu boe tadha
dhu peka na, ‘Ladhe ku asa ne'e mai! Te Ama
Lamatua pakako paredha Na etu ne'e!’ Do, ‘Na
pakako paredha Na etu neéi” Aad'o! Te Na
pakako paredha Na etu talora aae miu, étu d'ara
dheu aa'i-aa'i ra.”

22 Heia Yesus peka denge ana-ana madhutu
Na, “Nebhu boe, na, Ja'a, Dheu Rai-haha Tare'a-
re'a ne, pa'eci heka denge miu. D'ai ka lod'o
j'aj'éra séra, miu d'éi titu kena neo medhi
mamai hari Ja'a. Te ngaa d'ai méka lod'o mamai
Ja'a. 23 Ladhe ééna na dhéu mai peka, na,
‘Kristus eétu ne'e!” do, ‘Kristus etu néil” Na,
miu baku bhute ho patangi-tenge, te lii padhai
réngu séra, kapod'e-kabeli. 24 Te ladhe Dhéu
Rai-haha Tare'a-re'a ne, lepa hari mai, tadha na
dhu meu aadha-aadha, nuka semi bela dhu heo
kaceb'a etu dedha-liru néti suu asa suu. 25 Te
ngaa Nengu hud'i abhu uuru ku j'aj'era rupa-
rupa. Ka dhéu rai-haha taa limuri ne, ro'o boe
nanene, aa neo tule eele Ne. 26 Te ngaa beli-
camed'a, ladhe Na neo mai hari, dhéu mamuri
karehe sama biasa, eci eéena ka denge lod'o Noh
mamuri era.* 27 Taa €éna, réengu ra'a-rinu, tao
pesta kab'i toke lod'o Noh maso asa d'ara kapa
na. Te ngaa réengu ro'o boe nanene kahei. Kaca'a
laa, éi aae lala, ka pamadhe aa'i si.*

28 Séemi eééna kahei, lod'o Lot mamuri era, dhéu
mamuri karehe titu kéna. Taa eéna, réngu ra'a-
rinu, bad'aga, sab'a oka-tedhe, patitu ému, aa
mamuri karehe sémi biasa. 29 Te ngaa ro'o boe
nanene kahéi. Héia mad'ae aae era, ropa Lot rai
eele néeti kota Sodom, cag'ag'a laa, &j'i ai denge ei
nasu bhori mai neti dedha-liru, aa labhu pakepu
réngu aa'i-aa'i.»

30 De miu baku pamud'e ku! Mage dhoka beli-

% 17:26 Lii Lolo dhu Uru Téka 6:5-8 ¥ 17:27 Lii Lolo dhu Uru
Teéka 7:6-24 * 17:29 Lii Lolo dhu Uru Téka 18:20—19:25

camed'a Dheu Rai-haha Tare'a-re'a ne, lépa hari
mai, dheu mamuri dhoka sémi biasa di. Te ngaa
kaca'a laa, Na céu mai. 31 Lod'o ééna, dhéu
etu madha emu, maso ia ka asa d'ara ho lalau
médha. Dhéu dhu sab'a etu d'ara oka, lépa ia ka

asa emu ho rare medha ra.* 32 Saned'e ku ngaa
dhu uru eéna j'aj'i mi dheu emu Lot. Na madhe,
lula nengu ngee medha-panyau etu ému na.»
33 Dheéu dhu d'eéi boe madhutu Ja'a lula sue
ngi'u na, eéna na mamuri na ele iia d'ara. Te
ngaa dheu dhu madhutu Ja'a toke soro mamuri
na, lula sue Ja'a, béli-camed'a abhu sod'a-mole,
aa mamuri taa-taa dénge Ama Lamatua.* 34Ja'a
pasaned'e mema! Ropa Dheu Rai-haha Tare'a-
re'a ne, lépa hari mai, ladhe dhéu dua j'unu
etu era eci, kabédhi laa Lamatua ded'e paca'e

ca dheu, aa téke eele ca dhéu. 35 Ladhe abhu
dheu bhéni dheu dua dhu maj'u are, ééna na

Lamatua ded'e paca'e ca dhéu, aa teke eele ca

dhéu. 36 [Ladhe abhu dhéu dua dhu sab'a étu
d'ara oka, Lamatua mai ded'e néti eci, aa téeke

eele ca dheéu.]”T

37 Ropa ana madhutu tadengi rare, heia ra
karei Yesus, “Ama Mese! Sera sa beli-camed'a
j'aj'li etu mia?”

Ka Yesus core lii, peka na, “Semi ne'e! Ladhe

miu medhi ka manu-bhui dhu tema ra'a sisi
badha madhe, ra lela pa'oru etu mia, na, miu

me'a ééna j'aj'i mi tadha, dhu peka na, tatu abhu

% 17:31 Mateos 24:17-18, Markus 13:15-16 % 17:32 Lii Lolo
dhu Uru Téka 19:26 = 17:33 Mateos 10:39, 16:25, Markus 8:35,

Lukas 9:24, Yohanis 12:25 T 17:36 Ayat 36 ne abhu boe étu
d'ara sasuri lii Yunani dhu be'a risi.

sisi héu etu era ééna.” [Dénge sasoa dhu pahuni,
peka na, ladhe Yesus Kristus lepa hari mai, tadha
na dhu meéu aadha-aadha, sad'i dheu re'a baca
tadha sera.]

18

Lii lolo néti bhéni balu éci, dénge hakim dhu
karehe
1 Ca teka, Yesus padhai lii dénge ana mad-

hutu Na, pake lii pakasame ho rengu loe
boe manéngi-mangaj'i, aa baku ma'ete sanao-
maena. Réngu hud'i parcaya taa-taa Lamatua.
2 Lii lolo na sémi ne'e ka: “Etu d'ara kota cue,
abhu ca dhéu ama pama'éte lii langu, dhu pusi-
pahae boe Ama Lamatua. Na pahae boe ca dhéu
sa heéi. 3 Etu era ééna, abhu kaheéi bhéni balu
éci, dhu loe boe mai sa dhéu pama'éte lii ne, ho
manengi, peka na, ‘Ama hakim! J'ue ku lii langu
ja‘a denge molal

4 Hiu-hiu ééna, dhéu pama'éte lii ne pusi boe
déenge bheni balu ne. Te ngaa nebhu-nébhu ka,
na roca nanene ne. Heéia na madhédi pangee
ka, ‘Mema ja'a ne pusi boe denge Ama Lamatua,
risi-risi denge dheu rai-haha. 3> Te ngaa bhéni ne
pakabo'o ketu ja'a. De be'a risi ja'a pama'éte lii
na dénge mola. Te ladhe ja'a panena, na mai
taruu paj'era ja‘'a’

6 De miu pangee ku lii padhai dhéu pama'éte
lii dhu bhelu ne. 7 Ladhe nébhu-nébhu dhéu
pama'éete lii ne tao ai-héb'a mi bhéni balu ne,

tatu Ama Lamatua kahéi neo tao_ai-héb'a mi
dhéu unu Na dhu sabaj'a méu-méda mi Néngu

ho manengi sasue Na. Te ngaa Lamatua mate

heka panebhu. 8 Te Nengu uri lii langu réngu
denge boe pamata. De Ja'a neo karéi sémi ne'e:
ladhe Ja'a, Dheu Rai-haha Tare'a-re'a ne mai
hari, Ja'a bisa paraga denge dhéu parcaya étu
rai-haha ne era, do aad'o?”

Dhéu Parisi éci, denge dheéu roro bea eci lasi
manengi-mangaj'i

9 Ka Yesus lolo tabha hari pake lii pakasame
lula-néti dhéu dhu pangee na ne'a aa'i meu-
meu, aa dhu d'eéi pahaha dhéu leo. Na peka
na, 10 “Abhu ama dheéu dua dhu lasi sabaj'a asa
d'ara Emu Kapua Manéngi-Mangaj'i. Ca dhéu
neti partei agama Parisi, aa éci hari dhéu roro
bea. [Dheu Yahudi peka na dheu Parisi séra,
dheu dhu mola. Te ngaa ra pangee, na, dhéu
roro bea, dheu karehe.] 11 D'ai ému sabaj'a dheu
Parisi ne titu mesa-mesa na, ka na manéngi-
mangaj'i, peka na, ‘Makasi Lamatua, te ja'a ne
dheu be'a. Ja'a ne bhelu boe nuka semi dheu leo
sera. Ja'a mana'u boe. Ja'a manga'a boe. Ja'a
dhéu dhu bersina boe. Makasi Lamatua, te ja'a
ne bhelu boe nuka sémi dhéu roro bea ne. 12Ja'a
ne maj‘'eni puasa ca migu dua hari. Aa ja'a d'éi
hia ca pala neti canguru pala neti aa'i-aa'i dhu
ja‘'a abhu.’ Dheu Parisi ne, sabaj'a semi eéna ka.

13 Te ngaa dheu roro bea ne titu pakaj'éu etu

kabodho néi. Na bani boe boti kétu ho ladhe
sa dedha. Nengu dhoka pacud'u di, dhu denge

d'ara ma'ete mae-mae. Na sabaj'a, peka na,
‘Ama Lamatua! Sue ku ja'a, dhéu dhu pénu
dénge sasala-sasigo ne! Abho eele ku sasalaja'al’

14 Lod'o dhéu dua se lepa lasi asa ému ra, cee
ka dhu pabe'a denge Ama Lamatua? Dhéu Parisi
dhu pamone, do dhéu roro bea ne? Tatu Na sémi
denge be'a, dhéu roro bea dhu pahaha iisi ne. Te
ngaa Na pusi boe denge dheu Parisi ne. Te Ama
Lamatua pahaha dhéu dhu pamone-pabheni, te
ngaa Na padedha dhéu dhu re'a pahaha iisi.”#

Lamatua Yesus padhai lii hia maméngi mi ana-
ana
(Mateos 19:13-15, Markus 10:13-16)

15 Ca téka, dhéu sa'u réti ana ra dhu rara iisi
hiu asa Yesus sena ka Na tao ai Na mi ana iiki
se, aa padha1 lii hia si mameéngi. Ropa rédhi
semi eena, ana-ana madhutu Yesus kai dheu se'e.
16-17 Te ngaa Yesus soru mamai ra denge be'a.
Heia Na kai ana-ana madhutu Na, aku Nengu na,
“Hud'i laa ana iiki séra mai asa Ja'a. Miu baku
bhabhae si. Sanéd'e paie! Dhéu dhu neo j'aj'i
dhéu unu Ama Lamatua, néengu hud'i sanao-
maena dhoka mi Ama Lamatua, nuka sémi ana
iiki dhu sanao-maena dhoka mi ina-ama na.”

Dheéu kaja dhu neo maso sorga
(Mateos 19:16-30, Markus 10:17-31)

18 Ca lod'o, dheu kapai Yahudi éci, mai karei
Yesus, aku néngu na, “Ama Mese dhu hua iia!
Ja'a ne hud'i tao ku tasamia, sena ka ja'a ke'a
tare'a, na, ja'a maso sorga, aa mamuri taruu
denge Ama Lamatua?”

19 Ka Yesus dhaa, “Tasamia ka eu ne peka na,
Ja'a ‘dhu hua iia’? Dhodhoka éci di dhu hua iia,

< 18:14 Mateos 23:12, Lukas 14:11

nuka Ama Lamatua. 20 Eu me'a le atora Ama
Lamatua kareéi neti uru ka, dhu peka na:

Baku j'unu pa'éci dénge dhéu dhu dhéu emu
boe éu;

baku pamadhe dhéu;

baku mana'u;

baku j'aj'i sakasii dhu leko-monya;

aa pakab'ua ina dénge ama mu.”#

21 Ka dheéu ne dhaa, na, “Tare'a, Ama! Ja'a dhu
madhutu le atora séra, karéi néti ja'a ana iiki
era.”

22 Tadengi semi eena, ka Yesus peka, na, “Be'a!
Te ngaa eu kura ca madha j'ara era. Nuka, lamu
ho pahie médha-panyau eu aa'i-aa'i. Kab'ua ra,
lamu pabagi hia dhéu dhu dénge boe ngaa-ngaa
séra. Ele na, éu lépa hari mai séna ka madhutu
Ja'a. Te ééna na, Ama Lamatua b'ala hari medha-
panyau eu etu sorga.” 23 Ropa tadengi nare semi
eena, héia dhéu ne d'ara na susa, te néngu kaja
d'ai seli.

24 Ropa Yesus nedhi dheu ne lépa dénge d'ara
na laho mae-mae, heia Na padhai lii dénge
ana madhutu Na, peka na, “Dhéu kaja mema
carui titu kéna maso sorga. 25 Edhi paséku ku
denge j'ara leo. Mema bisa boe badha unta dhu
kapai bisa maso asa d'ara oka na re ro'a j'aj'au.

Nuka semi eena kahei, dheu dhu maena dhoka
médha-panyau na, te ngaa maena boe Lamatua,

tatu néngu bisa boe maso sorga.”
26 Dheu dhu tadéngi Yesus padhai lii semi sera,
karéi Ne, aku rengu na, “Ladhe dhéeu kaja carui

% 18:20 Kalua néti Masir 20:12-16, Lole Hari J'ara-j'ara Mamuri
5:16-20

maso sorga, dhéu sémi mia ka dhu bisa abhu
mamuri taa-taa?”

27 Ka Yesus b'ala si, “Mi dheu rai-haha, j'ara
ae-ae mema carui. Te ngaa bagi Ama Lamatua,
aa'i-aa'i bisa j'aj'l.”

28 Heia Petrus tuhu lii, peka na, “Ama! Ji'i teke
eele aa'i medha-panyau ji'i, ka mai madhutu
Ama. Beli-camed'a ji'i abhu ngaa?”

29 Ka Yesus dhaa, na, “Petrus! Nanene paie-iie.
Dhéu dhu teke eele emu na, dheu emu-kamali
na, a'ari na, ina-ama na, do ana-ana na, lula
nengu pakako sasab'a Ama Lamatua, 30 tatu na

abhu hari ae risi eétu rai-haha ne. Aa ladhe éle
rai-haha ne, nengu abhu mamuri taa-taa denge

Ama Lamatua kahei.”

Lamatua Yesus peka mamadhe Na télu hari
kena
(Mateos 20:17-19, Markus 10:32-34)

31 Ka Yesus gale neti ana madhutu Na canguru
dua dheu sera, ho lasi padhue-padhai mesa ra.
Heia Yesus peka denge ra, “Miu se aa'i-aa'i mi
me'a, na, edhi kako ne, lati asa kota Yerusalem.
D'ai neéi, j'ara aa'i-aa'i néeti dheu reti lii padhai
Lamatua sera dhu suri teke le, lula-neti Dheu
Rai-haha Tare'a-re'a, pe j'aj'i nuka sémi dhu ra
suri. 32 Eéna na, ra soro Ja'a asa dhéu leo
dhu tadhe boe Ama Lamatua. Aa ra padhai lii
pamakae Ja'a, pahahe Ja'a rupa-rupa, paru'e ilu
ra mi Ja'a, 33 ra hake kalabhe Ja'a. Ele ééna Kka,
ra pamadhe Ja'a. Te ngaa asa camed'a eéna, Ja'a
mamuri hari.”

34 Ropa tadéngi Yesus peka semi eéna, ana
madhutu Na bingu, lula réengu dhane rare meka
sasoa neti lii padhai Yesus.

Lamatua Yesus pa'éle dhéu bédhu ca dheu
(Mateos 20:29-34, Markus 10:46-52)
35 Lod'o Yesus si oe maso kota Jeriko, abhu

dheu bédhu ca dheu dhu madhedi kanata ai etu
sebhe j'ara. 36 Ropa na tadengi dheéu ae kako re

éena, ka na karei, aku nengu na, “Ngaa ne?”
37 Ka dheu peka denge ne, na, “Yesus neti

Nasaret dhu kako re ne'e.”
38 Heia dheu bédhu ne rodhe pamedhu-

medhu, peka na, “Yesus! Ana-épu dhéu aae
Daud, ee! Sue ku ja'a!”*

39 Heia dheu dhu kako uuru neéti Yesus kai ne,
sena ka na mau-mau. Te ngaa asa na hino dénge
lii rodhe, peka na, “Ana-epu dhéu aae Daud, ee!
Sue ku ja'a laa!”

40 Ropa Yesus tadéngi, ka Na titu. Heéia Na
pua dheu lasi pakako reti dheu bédhu ne. D'ai
madha Na, ka Yesus karei ne, 41 “Eu neo Ja'a tao
ngaa hia eu?”

Ka na dhaa, “Ama! Ja'a maneéngi séna ka ja'a
bisa kedhi.”

42 Yesus b'ala ne, peka na, “Be'a. Lula eéu
leka na Ja'a bisa pa'ele eu, de eu bisa medhi
denge kéna.” 43 Kaca'a laa, musi madha dheu
ne be'a denge ka. Ka la'e madhutu Yesus dénge
koa-kio kolongara Ama Lamatua. Dhéu aa'i-aa'i

* .

18:38 Ana-epu dhéu aae Daud na, ca ropa denge ‘Kristus’,
nuka Dheu dhu Lamatua paj'uj'u le neti uuru ka mai. Dénge
semi eena, dhéu bédhu ne mangaku na, Yesus na, Kristus.

dhu ladhe rédhi ne, koa-kio kolongara Lamatua
kahei.

19

Lamatua Yesus paraga dénge dhéu roro bea
eci, ngara na Sakeos
1 Ka Yesus si maso re kota Jeriko, ho neo lasi

taruu. 2 Etu ne'e, abhu ca dhéu kapala roro bea
dhu roro doi hia dheu paredha Roma. Ngara
na Sakeos, aa nengu ne dheu kaja. 3 Ropa na
tadengi Yesus kako re ééna, ka nengu neo nedhi.
Te ngaa bisa boe nedhi denge be'a, lula katitu
na bab'a d'ai seli, aa dheu ae dhu kalibhu rare
Yesus. 4 Neti eena ka, na rai uru, ka na ca'e asa
kolo aj'u ca kapua éetu sebhe j'ara, dhu Yesus neo
re ééna.”

> Ropa d'ai kapua aj'u ne, Yesus ladhe asa
dedha. Heéia Na paroa, peka na, “Sakeos! Puru
ka! Karohe, te deo ne'e kahei, Ja'a neo manubha
etu d'ara ému eu.”

6 Ka Sakeos malaa. Heia na puru pameri-
pameri, la'e dénge Yesus asa ému na. D'ara na
karej'e-karae. 7 Te ngaa dhéu ae dhu ka'ugu,
peka na, “Hmm! Sakeos ne, dheu karehe! Nga
tao ka Yesus manubha étu d'ara ému na?! Dhéu
aa'i-aa'i dhu re'a le!”

8 D'ai d'ara ému, Sakeos titu etu madha Yesus,
ka lii, peka na, “Ama Mese! Neti deo ne'e ne, ja'a
bagi medha-panyau ja'a mi dua, capala hia mi
dheu dhu dénge boe ngaa-ngaa. Ladhe ja'a roro
bea parisi, ja'a b'ae hari mi réngu epa kali lipat.”

* 19:4 Sasuri lii Yunani peka na, aj'u sukomorea. Aj'u ne abhu
boe étu Idhonesia re béka dhimu.

9 Ka Yesus b'ala ne, peka na, “Be'a. Deo ne'e
kahei, Ama Lamatua pala-bagi sod'a-mole mi
éu denge isi emu éu aa'i-aa'i, lula eu parcaya
Lamatua kahei, nuka semi baki Abraham., 10 Te
Ama Lamatua pua Ja'a mai j'aj'i Dheu Rai-haha
Tare'a-re'a etu rai-haha ne. Mamai Ja'a ne, séna
ka tenge dheu dhu sero neti j'ara Lamatua, ho
hia si sod'a-mole.”*

Lii pakasame néti enu dhu pab'unge doi-dhari
lamatua na
(Mateos 25:14-30)

11Lod'o eéna, dheu ae nanene lii padhai Yesus.
Réngu oe detu denge kota Yerusalem. Réngu
pangee, na, Yesus neo pakako paredha Ama
Lamatua etu eééna, nuka semi dheu aae. Heia
Yesus lolo dénge si lii pakasame éeci. 12 Na peka
na, “Abhu dheu kapai éci. Neo la'e asa rai kaj'eu,
ho dhéu ded'e ne j'aj'i dhéu aae étu nei. Ladhe
ele, néngu neo lépa hari mai ho j'aj'i dhéu aae
etu d'ara kabarai na. 13 Lod'o nengu pa'éra neo
pakéd'i, paroa nare dhéu sab'a na canguru dheu,
ka na bagi hia si ca dhéu, juru cue.t Na paredha
si, peka na, ‘Miu pake doi se j'aj'i mi poko. Te
lod'o d'ai ja'a lepa, miu hud'i peka ku leto na ca
ngaa.’ Ele ééna ka, na paked'i.

14 Te ngaa kabarai na d'eéi boe ne. Ka ra
hia dhéu lasi peka, na, Ji'i ngo'o boe dhéu ne
paredha ji'i’

% 19:10 Mateos 18:11 T 19:13 Sasuri lii Yunani peka na, néngu
hia ‘canguru mina.’ Mina eci kab'ua na cangasu dinari, nuka semi
gaji tuka d'ara cangasu lod'o sasab'a.

15 Masi ka sémi éena, ra ded'e ne j'aj'i dheu
aae. Heia na lepa hari ka. D'ai emu na, ka
na paroa dheu sab'a na, dheu canguru sera, ka
karei si, peka na, ‘Miu se leto ca ngaa neti juru
dhu ja'a hia miu seéra?’

16 Dheu sab'a dhu uru, peka na, ‘Ama dheéu
aae! Ja'a leto juru canguru bua néti poko dhu
ja‘a abhu!’

17 Ka dheu aae peka denge ne, ‘Be'a! Eu ne
dhéu sab'a dhu maj'éni. Lula ja'a bisa leka eu
neti j'ara dhu ana iiki, neti eena ka karei neti
deo ne'e, ja'a ded'e éu ho paredha canguru kota.’

18 Fle ka dhéu sab'a ka dua, peka na, ‘Ama
dhéu aae! Ja'a abhu leto juru lémi bua neti poko
dhu ja'a semi.’

19 Ka dheu aae peka, na, ‘Be'a! Ladhe semi
ééna, ja'a ded'e eu ho paredha lémi kota.’

20 Te ngaa dheu sab'a ka télu néti hari juru na.
Ka na peka, ‘Doi ama ka ne'e! Ja'a rapi ka pahuni
ne, mage ele. 21Ja'a tao semi eena, lula madha'u.
Ja'a ke'a ama, dhéu nasa. Te ama d'éi more ngaa
dhu unu boe ama, aa d'éi puu hua dhu ama sele
boe!’

22Ropa dhéu aae tadéngi sémi ééna, ka na jeke
ne, ‘Eu ne, dhéu goa d'ara! Lii padhai éu ne pabia
ngi'u éu mesa mu. Eu me'a, na, ja‘a dhéu nasa,
ho kore ngaa dhu unu boe ja'a, aa puu ngaa dhu

ja'a sele boe. 23 De ladhe sémi eeéna, nga tao ka

lamu boe teke ne asa bank? Ho sena ka lod'o
ja‘a lepa, ja'a bisa abhu leto. Masi ka ciki di’

24 Heia dheu aae ne pua dheu leo étu sera,
peka na, ‘Mere doi néngu ne, sena ka hia mi
dhéu sab'a dhu abhu leto canguru deo na.’

25 Te ngaa ra pasisu, peka na, ‘Ama! Dheu ne
abhu ae le. Nga tao ka neo more néti dheu dhu
unu ciki, ho patabha sa nengu hari?”’

26 Te ngaa dheu aae b'ala, peka na, ‘Pangee
paie-iie ku! Ladhe dhéu dhu meu uri ngaa dhu
dheu hia ne, eéna na nengu abhu tabha hari. Te
ngaa dhéu dhu bai-eed'a, ééna na rare aa'i ngaa
dhu na unu.# 27 De lami képe mere musu ja'a,
dhu ro'o boe ja'a j'aj'i dheu aae. Meéti si mai sa
ne'e, séna ka pamadhe si etu madha ja'a. Lami
ka!) ”X&

Lamatua Yesus maso asa d'ara kota Yerusalem
(Mateos 21:1-11, Markus 11:1-11, Yohanis
12:12-19)

28 Ropa Yesus lolo éle, heia lasi taruu ka asa
Yerusalem. Yesus dhu kako uru. 29 Ropa oe détu
dénge dua rae, nuka Betfage dénge Betania, dhu
étu karasa ledhe Saitun, ka Na pua ana madhutu
Na dheu dua lasi uru. 30 Na pua si peka na, “Miu
dua mi lami asa rae dhu etu madha nei. Pe miu
medhi keled'ei ngéru ci'u dhu éki teke étu ééna.
Keled'ei ne, dhéu manya'e redhi meka. Mi lecu
dhari na, pakako meti mai. 31 Te ngaa ladhe abhu
dheu dhu karei, ‘Tasamia ka mi lecu eele dhari
keled'ei eéna?’ Mi peka denge si, na, ‘Lamatua
ji'i neo pake ne.”

32 Dua ra lasi ka, héia ra rage keled'ei ngeru
nuka semi dhu Yesus peka. 33 Ropa ra lecu dhari

% 19:26 Mateos 13:12, Markus 4:25, Lukas 8:18 % 19:27 Mateos
25:14-30

keled'ei ne, ka lamatua badha ne karei si, na,
“Nga tao ka miu patabuli badha ne?”

34 Ka ra dhaa, aku réngu na, “Lamatua ji'i neo
pake ne.” 35 Lamatua badha ne d'ei kahei, ka
dua ra nuni réti keled'ei asa Yesus. Ra heéle sig'i-
kalolo ra mi dedha kabodho keled'ei ne. Ele
eena ka, ra paca'e Yesus asa dedha na.l 36 Dheu
ae kahéi héle sig'i-kalolo dénge salalu ra mi
j'ara, ho soru Yesus nuka sémi soru dhéu kapai.
37 Ropa Na puru neéti ledhe Saitun, ka dheu se
dénge ana-ana madhutu Na, mulai pa‘'oo koa-
kio kolongara Ama Lamatua, lula réngu redhi le
tadha-tadha koasa. 38 Ra pa'oo peka na,

“Nengu ne, Dheu Aae dhu Ama Lamatua pua
mai!
Ama Lamatua hia Ne berkat!
Dheéu rai-haha limuri ne, bisa padame le

dénge Lamatua étu sorga.
Koa-kio kolongara Lamatua dhu madheédi ned'u
paredha étu dedha-liru dhu dedha risi.”=

39 Te ngaa abhu kahéi dhéu-dhéu Parisi etu
talora aae dheu ae séra. Ka ra peka denge Yesus,
“Ama Mese! Kai ku dheéu se, ho baku ra pakii-
pakece semi ne'e, te seli-kolane!”

40 Te ngaa Yesus dhaa, peka na, “Ja'a pasaned'e

mema! Ladhe dheéu se'e kutu héb'a ra, ééna na,
hadhu se ka dhu koa-kio kolongara Lamatua!”

 19:35 Etu néi, dheu aae-dheu kapai manya'e jara, dhéu haha
manya'e keled'ei. De Lamatua Yesus ca'e keled'ei ne, j'aj'i mi
tadha Na pahaha iisi. Etu Sakaria 9:9, abhu kahei lii padhadha
dhu peka na, beli-camed'a dhéu aae Isra'el mai ca'e keled'ei.
© 19:38 Lii Sod'a Koa-Kio 118:26

Lamatua Yesus tangi lula tatao dhéu
Yerusalem
41 Ropa réngu oe détu Yerusalem, Yesus ladhe
nedhi kota ne, heia Na tangi, 42 peka na, “Ira ii!
Dhéu Yerusalem, ee! Dad'éi Ja'a deo ne'e, miu
abhu dame dhu Ja'a kéti mai. Te ngaa lula miu
pahae boe Lamatua, ka miu unu heka. Dame ne
pakaj'éu le néti miu. 43 Béli-caméd'a musu miu
mai udhu padedha rai paléme li'u tedhe miu ne,
héia ra maso sa d'ara, musu dénge miu. 44 Ra
dhedhe palaho kota miu, toke pamera dénge rai,
heéia ra pamadhe aa'i miu denge ana-ana mi. Ra
teke eele boe hadhu cue sa dhu titu, lula miu

mo'o boe tadhe Lamatua lod'o Na mai hia miu
mamuri!”

Lamatua Yesus maso asa d'ara Emu Kapua
Manéngi-Mangaj'i

(Mateos 21:12-17, Markus 11:15-19, Yohanis
2:13-22)

45 Fle ééna ka, Yesus maso asa d'ara Emu
Kapua Manéngi-Mangaj'i. Etu madha ému ne,
dhéu tao semi pasa sa, ho ra pahia badha korban.
Ropa nedhi, heia Yesus babege si neti era eéna.
46 Ka Na jeke si, peka na, “Dhéu néti lii padhai
Lamatua dhu suri teke le, peka na,

Ja'a patitu Emu ne,
ho dhéu aa'i-aa'i bisa mai manéngi-mangaj'i
étu era ne'e.’®

Te ngaa mi tao ne nuka sémi era pakaboko
dheéu parapo.”

© 19:46 Yesaya 56:7, Yermia 7:11

47 Fle ééna ka, beli-beli Yesus la'e aj'a-nori
dhéu étu Emu Kapua Manéngi-Mangaj'i. Te
ngaa ketu agama Yahudi, mese agama, dénge
dhéu heka ad'a Yahudi séra, patangi-tenge j'ara
ho neo pamadhe Ne.*# 48 Te ngaa ra abhu boe
j'ara, lula dhéu ae dhu d'éi titu kéna, nanene lii
padhai Yesus.

20

Dhéu pakaréi hak dénge koasa Yesus
(Mateos 21:23-27, Markus 11:27-33)

1Calod'o, Yesus la'e asa Emu Kapua Maneéngi-
Mangaj'i, ka Na aj'a-nori Lii Lolo Be'a Lamatua
etu éena. Heia kétu agama Yahudi, mese agama,
denge dheu heka-dheu heka ad'a Yahudi sera,
mai karei Ne. 2 Ra peka na, “Mu peka ku laa!
Cee ka dhu hia Eu hak séna ka ad'u-ue maruru
etu ne'e med'a na?”

3 Ka Yesus b'ala si, “Ja'a neo karéi miu ca
madha j'ara kahei, heka Ja'a dhaa lii karéi miu
kéna. 4 Semi ne'e: miu se tadhe Yohanis tuka
sarani dheu, do? Cee ka dhu hia ne koasa ho
sarani dheu? Ama Lamatua do, dheu rai—haha?”

5 Heéia ra papeka éci dénge éci, “Ira ee! Edhi
semi tare le pala ti ngaa. Ladhe édhi peka
na, ‘Ama Lamatua ka pua’, éena Na b'ala, aku
Néngu na, ‘Ladhe semi eééna, nga tao ka miu
leka boe Yohanis?” ¢ Te ngaa ladhe edhi dhaa,
peka na, ‘dheu rai-haha ka pua’, na dheu ae séra
peci pamadhe edhi. Te dhéu séra parcaya, na,
Yohanis ne dheu neti lii padhai Lamatua.”

% 19:47 Lukas 21:37

7Ka ra dhaa, peka na, “Ji'i nge'a boe.”
8 Heia Yesus peka dénge ra, “Ladhe sémi eéna,
Ja'a ko'o boe peka kahei, cee ka dhu pua Ja'a.”

Lii pakasame dhéu sab'a oka anggor
(Mateos 21:33-46, Markus 12:1-12)

9 Heia Yesus lolo denge dhéu ae sera, pake
lii pakasame, peka na, “Abhu dhéu éci dhu séle
anggor étu d'ara oka na. Na hia dhéu seb'a oka
anggor ne, sena ka rengu pabagi isi rai neti oka-
tedhe ne. Ka na pidha la'e pea panébhu asa rai
kaj'eéu.* 10D'ai héru puu-g'etu, héia lamatua oka
anggor ne pua ana paleha na ca dhéu, la'e nare
pala néengu. Te ngaa dhéu sab'a oka anggor se,
game ana paleha ne, ka ra hia ne lépa dénge

ai hua. 11 Ele ééna ka, lamatua oka ne pua ana
paleha na ca dhéu hari. Te ngaa dhéu sab'a oka
se game, ka ra pamakae ne. Heia ra babége
ne lépa dénge ai hua da'u-da'u. 12 Ele ééna Kka,
lamatua oka ne pua hari ana paleha na ka télu,
te ngaa ra game ne, toke diu raa, ka ra core ne

asa li'u oka. .
13 Heia lamatua oka ne pangee ka, ‘Ja'a tao hari

ku tasamia? Be'a risi ja'a pua ana pasue ja'a ka
la'e. Ele boe ra pakab'ua ne, de ra sémi ne dénge
be'a’ De na pua ana d'elu na la'e.

14Te ngaa ropa dhéu sab'a oka anggor se ladhe
redhi ne, heéia ra papeka eci dénge éci, aku
réngu na, ‘Mi ladhe ku laa! Te lamatua oka ne
hia ana d'élu na nuka mai nei. Nengu ne ka dhu
beli-caméd'a unu pusaka ama na aa'i-aa'i ra. De
ta pamadhe ne! Séna ka edhi ka dhu unu oka

% 20:9 Yesaya 5:1

anggor ne.” 15Ropa ana ne d'ai, héia dhéu se nuni
pa'oro ne reti asa li'u oka, ka ra pamadhe ne.

De Ja'a neo karei miu sémi ne'e: miu pangee,
na, lamatua oka ne tao dheéu sab'a oka seéra
tasamia? 16 Madhutu a'abhu Ja'a, tatu na mai
pamadhe aa'i si, ka na hia hari dhéu leo seb'a
oka ne.”

Ropa dhéu se tadéngi lii padhai Yesus, rengu
peka na, “Ladhe bisa, na, ji'i baku abhu huku
neti Ama Lamatua sémi eéna!”

17 Heia Yesus laladhe patae si, ka Na karei,
“Ladhe huku boe si sémi eéna, nga tao ka dheu
neéti lii padhai Lamatua suri, na:

‘Hadhu cue dhu tuka hadhu core eele le,
te ngaa limuri ne dhu j'aj'i le era padhedi
agarii talora?*

18 Dheu dhu kadhunu léke hadhu ne, néngu
tatu laho teb'o-teb'o, lula abhu huku. Aa ladhe
hadhu ne bébhe leke dheu cee, nengu laho kao-
kao, lula leke huku.”

19 Ropa mese agama dénge ketu agama Yahudi
se tadéngi lii lolo ne, réngu re'a, na, Yesus padhai
lii padhéto denge réngu pake lii pakasame.
Réngu se cakaraa dénge dheéu seb'a oka anggor
deo sa. De ra nasa titu kena. Ka ra tenge j'ara
ho neo kepe Ne. Te ngaa réngu madha'u dénge
dhéu ae séra, dhu d'éi nanene lii aj'a Yesus. Ka
lasi teke eele Ne.

“Hia mi Ama Lamatua ngaa dhu j'aj'i mi hak
Néngu”
(Mateos 22:15-22, Markus 12:13-17)

% 20:17 Lii Sod'a Koa-Kio 118:22

20 Fle ka, musu-musu Yesus ma'u Ne. Réngu
tenge dheéu j'aj'i mata-mata dhu bisa tao iisi ra
semi dheu mola, séna ka ra kepe Ne. Réngu
sanao sena ka Yesus padhai lii dhu palab'a denge
dheu paredha Roma, ho ééna na lasi peka dénge
gubernur, séna ka ra pua dheu lasi képe Yesus.
21 Ka ra pua mata-mata, séna ka pakaréi dénge
Yesus, aku rengu na, “Ama Mese! Ji'li nge'a
Ama ca dhéu dhu d'ara mola. Ama me'a boe
kapod'e-kabeli, aa hag'e boe dhéu. Ama aj'a-nori
dhéu madhutu Lii Lolo Be'a Ama Lamatua denge
mola. 22 De ji'i neo karei ca j'ara: madhutu atora
agama edhi dhéu Yahudi, hud'i ji'i b'ae ku doi
bea mi dheu aae kapai paredha Roma, do aad'0?”

23 Te ngaa Yesus ne'a le ngangee kaj'alu réngu
ho neo pamanahu Ne. Ka Na dhaa, aku Nengu
na, 24 “Pad'elo seéku Ja'a doi iia cue.” Heia ra
pad'elo dénge Ne doi éci. Ka Yesus kareéi si, “Ne'e
ne, rupa cee ka ne? Aa ngara cee, ne?”

Ra dhaa, peka na, “Eéna, dhéu aae kapai,
Keser.”

25 Heia Yesus peka na, “Ladhe semi eéna, hia
asa dhéu paredha, ngaa dhu unu réngu. Aa
hia mi Ama Lamatua ngaa dhu j'aj'i hak Ama
Lamatua.”

26 Tadéngi semi eéna, dhéu se malaa, lula
réngu bisa boe sii pamanahu rare Ne étu madha
dheu ae. Ka héb'a ra kutu meéno.

Lamatua Yesus aj'a lula-néti mamuri hari neti
mamadhe
(Mateos 22:23-33, Markus 12:18-27)
27 Ele ééna ka, péri-péri dhéu néti partei
agama Saduki mai ho neo képe Yesus. Dheu

Saduki aj'a, na, dheu madhe mamuri heka étu
lod'o éle rai-haha ne. Réngu mai pakarei dénge
Yesus, na,* 28 “Ama Mese! Atora Musa dhu
suri teke hia edhi, peka na: ladhe dhéu mone
madhe, aa dhu dénge meka kolo, na, ari neti
dhéu madhe ne madhedi nare hari bheni balu
ne, sena ka abhu kolo hia a'a dhu madhe ne.»
29 Mema uru eéna baki Musa aj'a semi éena ka.
Te ngaa ji'i neo karéi semi ne'e: ana mone dhéu
pidhu dhu pa'a‘ari. Dhu uru leo-ému, te ngaa
madhe dénge boe ana. 30 Heia ari na todhe nare
hari bheni balu ne. Nébhu boe ka, na madhe,
dhu denge meka kolo kaheéi. 31 Semi éena kahei
déenge ana ka telu. Na leo dénge bhéni balu
ne, te ngaa madhe kahei denge boe ana. Toke
ari ra limuri teka, madhe kahei denge boe kolo.
32 Heia bheni balu ne madhe. 33 De ji'i neo kareéi
Ama sémi ne'e: bhéni ne leo nedhi le dénge ana
mone dhéu pidhu séra. Ladhe d'ai éle rai-haha
ne, ho Lamatua pamamuri hari dhéu madhe
sera, bheni ne j'aj'i mi dheu emu cee?”

34 Ka Yesus b'ala si, peka na, “Dheu dhodhoka
paleo ému étu rai-haha ne di. 3536 Te ngaa etu
sorga dhéu paleo boe emu. Aa éetu era nei, dhéu
madhe heka. Reéngu eci eéna ka dénge ana
pajuu neti Ama Lamatua étu sorga. Te, lod'o
Ama Lamatua pamamuri hari dhéu madhe, Na
hag'e nare si, séna ka j'aj'i mi ana Na. 37 Etu
d'ara sasuri baki Musa, dhu lole aj'u iiki ca kapua
dhu ai na'e, te ngaa kepu boe. Néti lii lolo ne,

edhi te'a, na, dhéu madhe bisa mamuri hari. Etu

% 20:27 Lii Lolo neéti Dhéu Pajuu-paleha 23:8 % 20:28 Lole

éena, Ama Lamatua peka denge Musa, na, ‘Ja‘'a
ne, Ama Lamatua neti baki éu dhu uru-uru sera.
Nuka baki Abraham, Isak denge Yakob. Réngu
se mangaj'i taa-taa mi Ja'a toke d'al sange ne'e
ne.’* 38 Masi ka baki mu se madhe karei jahi
ali. Te ngaa, lula Ama Lamatua ka dhu peka na,
Néngu j'aj'i mi Lamatua réngu era, de édhi te'a
le, na, rengu se mamuri era. De masi ka dhéu
madhe le, te ngaa ra mamuri hari. Te dhoka
dheu dhu mamuri di, dhu pahaha iisi mi Ama
Lamatua; dheu madhe, aad'o si!”

39 Tadéngi Yesus dhaa semi eéna, ka mese
agama padhai lii, peka na, “Lii dhaa Ama Mese
eena, leke kena.” 40 Néti lod'o ééna, abhu heka
ca dhéu sa dhu bani karei Yesus, lula abhu boe
j'ara dhu bisa pamanahu rare Ne.

Kristus mema ana-épu dhéu aae Daud, aa j'aj'i
Lamatua néngu kahéi
(Mateos 22:41-46, Markus 12:35-37)

41 Yesus aj'a-nori dhéu etu Emu Kapua
Maneéengi-Mangaj'i era. Ka Na karei dhéu sera,
peka na, “Madhutu a‘'abhu miu, tasamia? Mese
agama sera, aj'a peka na, Kristus eéna, nuka
Dhéu dhu Ama Lamatua paj'uj'u karei neti
uru-uru ka. Madhutu a'aj'a réngu, Néngu ne
dhodhoka ana-epu dheu aae Daud di. Te ngaa
éena dhae d'ai meéka. 42 Lula uru éena, dheu
aae Daud mesa na dhu suri le, étu d'ara Lii Sod'a
Koa-kio, na,

‘Ama Lamatua peka le déenge Lamatua ja'a, na,
“Mai madhedi mi era dhu kab'ua etu babo
g'ana Ja'a ne.

% 20:37 Kalua néti Masir 3:6

43 Te beli-camed'a Ja'a tao musu-musu eu,
toke ra pahaha iisi mi eu.””*

44 De neti sasuri ne, édhi te'a, na, dhéu aae
Daud mesa na paroa Kristus ne, ‘Lamatua’. Sasoa
na, ladhe dhéu peka na Kristus ne dhoka ana-
epu neti dheu aae Daud di, eéna dhae d'ai meka!
Lula Néngu ne j'aj'i Lamatua neti dhéu aae Daud
kahei!”

Baku pamud'e dénge mese-mese agama dhu

pahuni sasala ra
(Mateos 23:1-36, Markus 12:38-40)

45 Ropa dheu aa'i-aa'i taru kira mi lii padhai
Yesus, heia Na peka dénge ana-ana madhutu
Na, aku Néngu na, 46 “Baku pamud'e dénge
mese agama séra. Te rengu d'ei kako pake
kodho robho rai, lasi paraga dénge dheu ae, ho
dhéu koa si, peka na, ‘Réngu se dheu kapail’
Réngu d'éi tenge era re madha etu d'ara emu
sabaj'a, etu d'ara pesta, aa etu era-era dheu
ae pakaboko. 47 De miu baku pamud'e, lula
réngu d'eéi kapod'e-kabeli bhéni balu ho parame
rare emu ra. Te ngaa étu madha dheu ae,
réngu pahuni bhabhelu ra dénge titu ho sabaj'a
panebhu-nebhu. Réngu d'éi dheu koa ra, peka
na, réngu dhéu mola. Te ngaa Lamatua ne'a
sasala ra, de eena na Nengu huku si bia risi.”

21

Bhéni balu dhu unu boe ngaa-ngaa, hia kolete

dhu ae risi
(Markus 12:41-44)

1Lod'o Yesus aj'a étu Emu Kapua Manéngi-
Mangaj'i, ladhe nédhi dhéu kaja mai pamaso doi

asa d'ara boaraka derma. 2 Ladhe nédhi kaheéi
bhéni balu ca dhéu dhu unu boe ngaa-ngaa mai

madhutu sabaj'a. Na pamaso kahéi doi dua sen
asa d'ara boaraka ne. Doi na se'e, kab'ua ciki
oo'e di. 3 Ka Yesus lii déenge ana madhutu Na,
peka na, “Nanene pabe'a-be'a! Bheéni balu ne,
dhoka pamaso doi dua sen di, te ngaa na hia risi
neti dhéu aa'i-aa'i ra. 4 Dhéu leo se pamaso doi
kolete néti doi karisi rengu. Te ngaa bheni balu

ne hia aa'i méu-meéu doi na tao mi doi kolete.
Masi ka neti doi ne'e, nengu ako taha mamuri.”

Lamatua Yesus peka gaguri Emu Kapua
Manéngi-Mangaj'i

(Mateos 24:1-2, Markus 13:1-2)

5> Lod'o eena, ana madhutu Yesus dhu koa-

kad'iri Emu Kapua Manéngi-Mangaj'i, peka na,
“Ama! Ladhe ku laa, Emu ne be'a titu kéna! Ra
pake hadhu cetak dhu kapai hua, ka ra paca'e
mera titu kéna. Aa dhéu hia kahéi médha ra dhu
kab'ua, séna ka pasaraga Emu Lamatua ne!”

Te ngaa Yesus b'ala, na, © “Emu ne mema
saraga. Te ngaa nébhu heka, dhéu paguri eela
hadhu se, toke mera dénge rai.”

Lod'o-lod'o sasusa dénge j'aj'éra
(Mateos 24:3-14, Markus 13:3-13)

7 Heia ana madhutu Yesus se karéi, peka na,
“Ama Mese! Ngaa dhu Ama peka-padhai deo na,
j'aj'aj'li na peéri lod'o? Ladhe lod'o na détu le,
tadha-tadha na sémi ngaa sa?”

8Ka Yesus dhaa, aku Néngu na, “Sad'i miu j'aga
paie-iie, ho baku léke tipu. Te eéna na rupa-
rupa dheu mai téb'a kakara ra, peka na, Ja'a ne,
Kristus.” Abhu kahei dhu peka na, ‘Lod'o a'ele
rai-haha detu kena!” Te ngaa baku mi parcaya
kahei! 9 Ladhe miu tadengi ka dheu palolo, peka
na: dhéu patao-palaha, denge papara-pakej'i etu
mia-mia, baku mi cag'ag'a. Sera sa hud'i j'aj'i
uru ku. Te ngaa d'ai meka lod'o éle rai-haha ne.

10 Béli-camed'a suku éci pamusu dénge suku
leo. Negara éci papara-pakej'i déenge negara leo.
11 Eéna na, j'aj'i rai opo dhu kapai aae. Etu
mia-mia, manganga-mad'eu dhu seli eele, aa éi
paped'a pad'ai ceu paléme era. Beli-camed'a
dheu ladhe rédhi kahei tadha dhu pamadha'u
dhéu, aa tadha-tadha dhu kapai aae etu dedha-
liru. 12J'ara se'e se j'aj'i aa'i meka, te ngaa eéna
na dhéu mai képe rare miu, aa paj'éra miu, lula
miu parcaya Ja'a. Heéia ra soro miu asa dheu
dhu uri lii langu étu d'ara emu-emu sabaj'a, aa
ra taha miu étu d'ara bédho. Ra reti miu asa
madha dhéu aae-dheu aae, denge dhéu paredha
leo. Aa'i-aa'i se j'aj'i, lula miu madhutu Ja'a.
13 Te ngaa miu hud'i pake lod'o ne'e, sena ka
peka dénge réngu Lii Lolo Be'a Ja'a. 14 De mage
pangee tasamia miu siri iisi. 15 Te lod'o ééna,
Ja'a hia miu lii-lii dhu pameéci denge lii dhaa.
Deénge sémi eéna, musu miu sera, re'a heka
peka-padhai sémi ngaa hari.» 16-17 Beli-camed'a
dhéu teka d'ara dénge miu, lula miu madhutu
Ja'a. Abhu neti a'ari miu unu mi, sémi ina-

ama, a'ari, kera ba'i, rae lesa dénge mone anga-
aangalai. Eéna na néti réngu se'e ka, tenge j'ara
ho pahie eele miu, toke ra pamadhe miu cahag'e.
18 Te ngaa miu baku madha'u, te Lamatua bhelu

boe miu. Reéu ketu miu ca loa sa kabhui eele
boe, ladhe déenge boe dad'éi Na. 19 Ladhe miu

taha mere taruu, tatu Ama Lamatua pala-bagi
mamuri hia miu.”

Eéna na kota Yerusalem ele iie
(Mateos 24:15-21, Markus 13:14-19)

20 Yesus padhai lii tabha hari, aku Néngu na,
“Ladhe miu medhi ka sordad'u mai pamusu reo
rare Yerusalem, miu me'a le, na, d'ai lod'o ele
iie Yerusalem kéna. 21 Ropa ladhe medhi sémi
ééna, dhéu étu propensi Yudea rai déenge ka asa
ledhe-ledhe. Dhéu etu d'ara kota ked'i kahei,
sena ka rai. Aa dheu etu rae, mai ia ka asa
d'ara kota. 22 Te Lamatua hia lod'o-lod'o sasusa
sera, ho huku dhéu-dhéu dhu ro'o boe nanene
Neéngu. Se'e se léeke nuka sémi lii padhai neti

dheu reti lii padhai Ama Lamatua dhu suri téke

karei neti uru ka.» 23 Lod'o_ééna, dhéu dhu
j'era risi, nuka, dhéu bheni dhu dénge babia,

aa ina-ina dhu denge ana susu. Lod'o ééna,
abhu susa paléme rai-haha, aa dheu Yahudi j'éra
bia, lula Ama Lamatua nasa denge réngu séra.
24Féna na musu mai pamadhe si cahag'e, aa taha
cahag'e ho j'aj'i énu etu mia-mia etu rai-haha
ne. Ka dheu leo rai kara dhu tadhe boe Ama
Lamatua, mai j'aj'éli pakaj'alu kota Yerusalem,
aa koasa rare kabarai na, toke ele lod'o ra.”

Mamai hari Dheu Rai-haha Tare'a-re'a
(Mateos 24:29-31, Markus 13:24-27)

25 Fle ka Yesus lole mamai hari Na, aku Néngu
na, “Beli-camed'a ladhe Dheéu Rai-haha Tare'a-
re'a neo mai hari, abhu tadha ét}l madha lod'o,
héru, denge hua hetu-hua hétu. Etu rai-haha ne
abhu tadha kaheéi, séemi uli sea, dhasi ko'a dhu
loe boe, aa naha aae lalulu mai. Se'e se tao dheu
rai-haha ne, madha'u dénge ele ngangee, toke
re'a heka tao ngaa-ngaa.* 26 Koasa-koasa etu
dedha-liru loe boe karebha. Ropa ladhe réedhi
aa'i-aa'i, heia ra madha'u titu kena, lula rai-haha
ne oe ele iie kéna! 27 Ele ku heka dhéu ladhe
reédhi Ja'a kena, ‘Dhéu Rai-haha Tare'a-re'a ne
puru mai etu d'ara ra'i-liru’. Ja'a mai denge
koasa, aa denge dadedha dhu kapai risi eele.»
28 Ladhe mulai j'aj'i ka tadha séra, na, miu boti
ka ketu miu, te lod'o d'ai kéna, Lamatua hia
mamuri mi miu.”

Lii pakasame néti aj'u
(Mateos 24:32-35, Markus 13:28-31)
29 Ele ééna ka, Yesus lolo pake lii pakasame,
aku Nengu na, “Miu taru kira pabe'a-be'a ku mi
aj'u sera. 30 Ladhe d'ai ka héru réu ra karara,

eéna tadha na héru hadhu détu le. 31 Sémi ééna
kahei dénge lod'o-lod'o sasusa. Ladhe ceu, éena

tadha na paredha Ama Lamatua dhu détu iiki le.

32 Ja'a pasaned'e mema miu! Neéti dheu aa'i-
aa'i dhu mamuri limuri ne, béli-caméd'a cahag'e
dhae madhe meéka, te lod'o-lod'o j'aj'éra se mai

% 21:25 Yesaya 13:10, Yeskial 32:7, Yoel 2:31, Rai-haha Rupa Hiu
6:12-13 ¥ 21:27 Daniel 7:13, Rai-haha Rupa Hiu 1:7

le. 33 Masi ka liru dénge rai-haha ele, te ngaa Lii
Holo-Nori Ja'a taha taa-taa.”

Mate tatae mamai hari Lamatua Yesus
34 Heia Yesus tuhu lii padhai Na, aku Nengu

na, “Mi j'aga-j'aga, te cag'ag'a laa Ja'a mai hari
saheka! Mage dhoka miu taru kira heka, heia
miu mamuri denge minu mahu, aa bhute dhoka
tenge mamuri karej'e di. Mage dhoka miu me'a
boe tadha ne, lula miu bhute dénge j'ara dhu leo.
35 Ladhe Ja'a lepa hari mai, abhu boe ca dhéu sa
dhu bisa pahuni iisi ra néti madha Ja'a. 36 De
miu hud'li mate tatae ku. Baku ma'éte manéngi-
mangaj'i, sena ka miu bisa taha étu talora aae
sasusa sera. Denge seémi eéna, ropa Ja'a lepa
hari mai, miu makae boe titu etu madha Dheu
Rai-haha Tare'a-re'a ne.”

37 Beli-beli, ladhe re méu, Yesus la'e aj'a Lii
Holo-Nori Lamatua étu Emu Kapua Manéngi-
Mangaj'l. Te ngaa ladhe re meda, kalua neti
Yerusalem ho la'e bhej'i asa rae etu ledhe
Saitun.= 38 Mad'ae aae era, dheu ae-ae dhu mai
le pakaboko etu Emu Kapua Manéngi-Mangaj'i,
ho nanene lii aj'a-nori Na.

22

Kétu agama Yahudi tenge j'ara ho neo pa-

madhe Lamatua Yesus ]
53)(Mateos 26:1-5, Markus 14:1-2, Yohanis 11:45-
1Lod'o eéna, oe d'ai lod'o hua iia dhéeu Yahudi,

nuka pesta Roti dhu dénge boe Ragi. Etu d'ara

% 21:37 Lukas 19:47

lod'o hua iia se, ra roro kahib'i-kalebho tao
kalela Paska kahei. Réngu tao semi ne'e, séna ka
pasaned'e uru ééna, lod'o bei-baki rengu kalua
neti Masir* 2 Lod'o ééna, ketu agama Yahudi
dénge mese agama sera tenge j'ara ho pamadhe
Yesus. Te ngaa ra mage dhéu ae séra maruru,
lula dheu se d'éi nanene Ne.

Yudas Iskariot pahie Lamatua Yesus
(Mateos 26:14-16, Markus 14:10-11)

3 Neti dheu pajuu-paleha Yesus, dhéu canguru
dua sera, eci ngara na Yudas Iskariot. Lod'o
ketu agama Yahudi sera tenge j'ara ho pamadhe
Yesus, dheu aae nidhu maso asa d'ara Yudas
Iskariot. 4 Heia la'e tenge kétu agama Yahudi
se dénge ketu néti dhéu madhenga Emu Kapua
Maneéengi-Mangaj'i. La'e neo pane'a dénge ra,
sena ka pahie Yesus dénge réngu. S Ropa
tadengi lii padhai Yudas, héia ra karej'e titu
kéna. Ra pamoa, peka na, “La‘'a, ma! Ladhe
éu neo pahie Yesus dénge ji'i, na ji'i b'ae.” 6 Ka
Yudas d'éi, héia na mulai tenge lod'o dhu lake
nare, sena ka dhéu ae baku re'a néngu pahie eele
Yesus.

Ana madhutu Lamatua Yesus sadia nganga'a

kalela Paska
(Mateos 26:17-25, Markus 14:12-21, Yohanis
13:21-30)

7 Heia d'ai ka lod'o hua iia dhéu Yahudi, dhu
rengu biasa roro ana kahib'i-kalebho séna ka
tao kalela Paska. 8 Ka Yesus pua Petrus denge
Yohanis, aku Nengu na, “Dua mi lami uuru, sena

% 22:1 Kalua néti Masir 12:1-27

ka sadia téke nganga'a kalela Paska ho ta'a sama-
sama.”

9Ka duara karei, “Amal! Ji'ila'a sadia nganga'a
asa mia?”

10 Heia Na b'ala, “Ladhe miu maso asa d'ara
kota Yerusalem, pe miu paraga dénge dhéu
mone ca dhéu dhu pasae g'ala éi cue. Madhutu
ne toke d'ai emu na. 11 Peka dénge lamatua
ému ne, ‘Ama Mese ji'i manéngi ca kama, ho neo
pake tao kalela Paska dénge ana-ana madhutu
Na. Abhu, do? 12 Eéna na lamatua ému ne
pad'elo denge miu kama éci dhu taleo etu emu
dedha. Néngu lalau pameci nare aa'i le kama
eena. Ate dhoka miu dua milami sadia nganga'a
etu eena.”

13 Ka dua ra lasi. Heéia ra paraga ka nuka
semi ngaa dhu Yesus peka le. Ka dua ra sadia
nganga'a-nganginu Kalela Paska étu nei.

Kalela Paska
(Mateos 26:26-30, Markus 14:22-26, 1 Korintus
11:23-25)

14 Ropa lalau rare aa'i, Yesus si mai. Yesus
madhedi etu mei, aa ana-ana pajuu-paleha Na
madhedi kahei ra'a pesta. 15 Heia Yesus peka
denge si, “Ja'a d'ei titu kena madhedi ku'a kalela
Paska denge miu aa'i-aa'i mi, uru neti Ja'a abhu
j'aj'éra. 16 Patadhe pabe'a-be'a. Te ele ne'e ne,
Ja'a madhedi heka ku'a kalela Paska denge miu.
Ladhe dhéu aa'i-aa'i re'a méu ku, peka na, Ama
Ku néd'u paredha, Ja'a heka ku'a hari kena.”

17 Heéia Na képe nare galaa cue dhu isi
éi anggor. Ka Na manéngi makasi mi Ama
Lamatua, ele ka Na soro galaa ne asa réngu.



Lukas 22:18 cxlv Lukas 22:24

Héia Na padhai lii, aku Nengu na, “Sémi mere
galaa ne, ho éci-eci minu. 18 Saned'e paie-
iie! Karei neti méda ne'e ne, Ja'a kinu heka éi
anggor. Ladhe dhéu aa'i-aa'i re'a méu ka, peka
na, Ama Ku néd'u paredha, Ja'a heka kinu hari
kéna.”

19 Heia Na kepe nare roti cue, ka manengi
makasi mi Ama Lamatua. Ka Na pamae roti
ne, heia Na soro sa réngu aa'i-aa'i ra. Ka Na
peka, “Roti ne'e ne, ngi'u aae Ja'a dhu Ja'a hia
sa miu aa'i-aa'i mi. Lod'o-lod'o dhu miu mi'e ne,
pasaneéd'e taruu miu, lula tatao Ja'a.” 20Ropara'a
rare, ka Na ded'e nare galaa dhu isi ei anggor.
Héia Na lii, peka na, “Ei anggor ne'e ne, raa Ja'a
ka ne, dhu bhori mai séna ka hia sod'a-mole mi
miu. Neéti raa ne'e ka, Ama Lamatua pa'eki lii
pajaji dhu hiu denge miu.»

21 Mage pamud'e, te abhu dhéu dhu madhedi
sama-sama denge edhi etu mei ne, éena na,
nengu pahie eele Ja'a.* 22 Mema Ja'a, Dhéu Rai-
haha Tare'a-re'a ne, hud'i madhe ku madhutu
dad'éi Ama Lamatua. Te ngaa dhéu dhu pahie
eele Ja'a, saned'e, ee! Te beli-caméd'a, néengu
pasae nare mamadhe-mamopo!”

23 Ropa ra tadeéngi lii ne, ana-ana pajuu-paleha
se pakarei, peka na, “Cee ka dhu ad'u-ue madha
j'ara bhelu ne mi dedha Na?”

Ana-ana madhutu Lamatua Yesus pasisu lula-

néti cee ka dhu dhéu re madha _
24 Ka ana madhutu Yesus se pasisu, peka na,

neti réngu aa'i-aa'i ra, cee ka dhu dheéeu re

% 22:20 Yermia 31:31-34 * 22:21 Lii Sod'a Koa-Kio 41:10

madha.» 25 Te ngaa Yesus Kkai si, peka na, “Etu
rai-rai dhu kabarai ra tadhe boe Lamatua, dheu
aae ra hia paredha dhu bia risi mi kabarai réngu.
Te ngaa réngu neo séna ka kabarai paroa réngu,
peka na, ‘Ama dhu taru kira kabarai’. 26 Te ngaa
miu baku madhutu j'ara sera. Cee dhu neo j'aj'i
dheu kapai, mamuri na hud'i tare'a-re'a sama

semi dheu haha ho lalau-lalo'o dheu aa'i-aa'i ra.
Dhu neo j'aj'i kétu, hud'i ladhe-leru ku sama

semi ana pua-paleha.* 27 Miu pangee seku, dheu
kapai séra nuka mia? Dhéu dhu madhedi étu
mei, do, dhu lalau mei? Tatu dhéu dhu madhedi
ne, dhéu kapai, si? Te ngaa Ja'a ne, tao boe ngi‘u
semi sera. Ja'a mai lalau-lalo'o miu.*

28 Miu se'e ka dhu bera-bera denge Ja'a, lod'o
Ja'a paraga dénge j'aj'éra. 29 Ama Ku ded'e le
Ja'a, séna ka ked'u paredha étu era paredha Na.
Ka limuri ne, Ja'a ded'e miu kahei, 30 ho miu beli-
camed'a madhedi mi'a denge Ja'a ca mei étu
sorga. Ja'a hia koasa kahéi, séna ka miu paredha
canguru dua suku dhéu Isra'el.”*

Lamatua Yesus peka mema, na, beli-camed'a
Petrus pasili, na tadhe boe Néngu

(Mateos 26:31-35, Markus 14:27-31, Yohanis
13:36-38)

31 Ka Yesus lii dénge Petrus, peka na, “Petrus.
Dhéu aae nidhu neo hia miu paceri neéti Ja'a,
nuka semi dheu tatai ho hag'e eele eto néti

% 22:24 Mateos 18:1, Markus 9:34, Lukas 9:46 % 22:26 Mateos
20:25-27, 23:11, Markus 9:35, 10:42-44 % 22:27 Yohanis 13:12-15
% 22:30 Mateos 19:28

laludhu.™ 32 Te ngaa Ja'a sabaj'a hia eu, Petrus,
ho éu léka Ja'a taruu. Ladhe eu lépa hari mai asa
Ja'a, na, éu hud'i pa'éra ku d'ara a'ari eu, nuka
dheu unu Lamatua séera.”

33 Heia Petrus b'ala, aku néngu na, “Aad'o,
Ama! Masi ka tasamia ééna ka, ja'a bisa boe
teke eele Ama. Te ja'a pa'éra maso bui sama-
sama denge Ama. Masi ka ja'a madhe palere-
lere dénge Ama, ngaa-ngaa tao boe.”

34 Te ngaa Yesus peka na, “Petrus! Nanene
paie. Meéda ne'e kahei, manu dhae kokotoo
meéka, eu pasili le telu hari, na, éu tadhe boe
Ja'a.”

Dhéu unu Lamatua Yesus hud'i pa'éra d'ara
ladhe paraga dénge j'aj'éra

35 Ele ééna ka, Yesus padhai lii dénge ra, aku
Néngu na, “Ca hari na, Ja'a pua miu lami lole Lii
Lolo Be'a Ja'a asa mia-mia, Ja'a peka denge miu,
ho baku meti doi, tas, denge salapa. Lod'o eéna,
miu kura ngaa?”

Ka aa'i-aa'i ra dhaa, aku réngu na, “Ca hari na,
ji'l kura boe ngaa-ngaa éci sa!”

36 Heia Yesus peka tabha hari, na, “Te ngaa
limuri ne, leo. Ladhe miu denge doi, na todhe
meti. Ladhe dénge tas, na meti kahei. Ladhe
denge boe samala, pahia kodho miu, seéna ka
heli. 37 Te dheu Yahudi pangee na, Ja'a ne dhéu
bhelu. Heia nebhu heka, réengu mai kepe Ja'a.
J'ara ne, nuka semi dhu baki Yesaya suri téke le:

* 22:31 Sasuri lii Yunani, peka ngara Petrus dhu leo, nuka
Simon. % 22:35 Mateos 10:9-10, Markus 6:8-9, Lukas 9:3, 10:4

‘Ra tao Ne sémi dhéu bhelu-katub'a!l’”=
38 Ka ra peka na, “Ama! Ji'i ngeti hela dua.”

Heéia Yesus peka, “D'ai le. Ale ia ka séra!”

Lamatua Yesus la'e sabaj'a asa ledhe Saitun
(Mateos 26:36-46, Markus 14:32-42)

39 Ra'a rare Paska, ka Yesus dénge ana mad-
hutu Na lasi asa ledhe Saitun, semi biasa. 40 D'ai
nei, Yesus peka denge si, “Miu hud'i sabaj'a ku,
ho baku leke dadugu-rariu.”

41 Heia Na teke eele si, la'e kaj'eéu boe. Ka
Na patitu ketu urutuu Na, ho sabaj'a, peka na,
42 “Ama! Ladhe Ama d'ei na, pakaj'eéu ku j'aj'éra
ne neti Ja'a. Te ngaa mage madhutu dad'ei
Ja'a; hud'i laa madhutu dhoka dad'ei Ama di.”
43[Ka ana pajuu Ama Lamatua eci mai néti sorga
pa'éra d'ara Na. 44 Lula d'ara Na j'era titu kéna,
toke @i kabhésu Na suti sémi raa sa.]t

45 Ropa sabaj'a nare, Na ked'i la'e paraga
dénge ana madhutu Na. Te ngaa réngu dhu
bheéj'i, lula ngi'u roe aa d'ara susa. 46 Héia Yesus
lii denge ra, “Tasamia ka miu se bhej'i? Be'a
risi miu sabaj'a, ho ladhe paraga denge dadugu-
rariu, miu baku manahu.”

Ra képe Lamatua Yesus
(Mateos 26:47-56, Markus 14:43-50, Yohanis
18:3-11)

47 Ropa Yesus padhai lii era, Yudas (ca dhéu
neti canguru dua ana madhutu Na), mai dénge
dhéu ae-ae. Na mai padetu-détu dénge Yesus,
neo kepe ho uu Ne. 48 Te ngaa Yesus lii dénge

% 22:37 Yesaya 53:12 T 22:44 Sasuri lii Yunani dhu uru teka
denge dhu be'a risi, suri boe ayat 43-44 se'e.

ne, peka na, “Yudas! Eu neo pahie eele Dheu
Rai-haha Tare'a-re'a denge a'uu, do?”

49 Ropa ana madhutu leo séra re'a tatao bhelu
neti Yudas ne, ka ra karei Yesus, peka na, “Ama!
Ji'i lab'a si, do? Te ji'i dhu ngeti hela.” 50 Ka
ca dheu neéti rengu se, bete hela na, ka na pare
pama'ete réu dhilu g'ana neti dheu éci. Dhéu
ne, énu néti kétu kapai risi agama Yahudi.

51 Te ngaa Yesus dhaa si, peka na, “Sange eena
ka! Baku lab'a si.” Héia Na g'ag'e dhilu dhéu ne,
ka pa'éle.

52 Dhéu-dheu dhu mai képe Yesus, nuka:
kétu agama Yahudi séra, dhéu heka d'ara rae,
kétu neti dhéu madhenga Emu Kapua Maneéngi-
Mangaj'i, dénge dheu leo hari kahéi. Yesus
kareéi si, “Tasamia? Miu se ngee, na, Ja'a ne dheu
bhelu, ka mai kepe Ja'a meti samala denge aj'u
ceki, do? 53 Beli-beli eéna, Ja'a aj'a miu etu Emu
Kapua Manéngi-Mangaj'i, te ngaa abhu boe ca
dheu sa dhu mai képe Ja'a. De hud'i laa! Ne'e

d'ai lod'o miu. Ne'e ne mai neti koasa dhéu aae
nidhu!”#

Petrus pasili, peka na, néngu tadhe boe
Lamatua Yesus

(Mateos 26:57-58,69-75, Markus 14:53-54,66-
72, Yohanis 18:12-18,25-27)

54 Heia ra képe rare Lamatua Yesus, ka nuni
reti Ne asa ému kétu kapai risi agama Yahudi.
Petrus kako mau-mau re kabodho. 55 Etu madha
emu ne, dhéu tao ai raci. Heéia Petrus la'e
manyiru ai kahei. 56 Ka bheéni sab'a ca dheu

% 22:53 Lukas 19:47, 21:37

ladhe nédhi Petrus dhu manyiru ai. Na ladhe
patae rehu Petrus, ka peka dénge dhéu leo etu
sera, aku néngu na, “Dheu ne'e ne dhu madhutu
Yesus kahei!”

57 Te ngaa Petrus pasili, ka na peka, “Aad'o!
Ja'a tadhe boe Dhéu ne. Eu me'a ngaa?”

58 Nebhu boe ka, ca dhéu ladhe sa Petrus, éle
ka na lii, aku nengu na, “Tare'a. Eu ne, mema ca
dheu néeti dheu Yesus sera, si?” .

Te ngaa Petrus pasili, ka na peka, “Aad'o! Eu
peka leli na!”

59 Pe d'ai ca jam sa, ca dheu leo hari, peka
na, “Ja'a ke'a dhéu ne'e ne, ca dhéu néti ana
madhutu Yesus. Te néengu ne, dheu Galilea
kahei.”

60 Te ngaa Petrus pasili hari kahei, aku nengu
na, “Eu monya ééna!” Ropa Petrus padhai lii
semi eeéna, kaca'a laa manu kokotoo.

61 Heia Yesus kabib'a sa néngu. Ka Petrus
sanéd'e lii Yesus deo na, dhu peka na, “Meéda ne'e
ne kahei, manu dhae kokotoo méka, te éu pasili
le Ja'a télu hari kéna.” 62 Ngee nedhi semi eéna,
heéia Petrus kalua neti madha ému ne, dénge
tangi dhu d'ara laho mae-mae.

Ra game aa pahaha Lamatua Yesus
(Mateos 26:67-68, Markus 14:65)

63 Ele @éna ka, dhéu dhu j'aga Yesus, padhai lii
pahaha Ne, dénge game pa'oke Ne. 64 Ra pahutu
rehu Na pake béla, ka ra karei Ne, aku réngu
na, “Wee! Ladhe éu ne dhéu meti lii padhai
Lamatua, na, eu peka seku! Cee ka dhu j'ubhu

eu?” 65 Ele ka, ra padhéd'a aape Ne.

Lamatua Yesus etu era pama'éte lii langu
agama

(Mateos 26:59-66, Markus 14:55-64, Yohanis
18:19-24)

66 Mad'ae aae era, ketu agama Yahudi, mese
agama, denge dhéu heka-dhéu heka ad'a Yahudi
sera, pakaboko le uri lii langu Yesus. Ka ra pua
dheu lasi nuni reti Yesus asa era pama'ete lii
langu agama. 67 Ropa Yesus maso, ka ra kareéi
Ne, “Eu peka ku laa! Eu ne, tare'a Kristus, do?”

Heia Na b'ala, peka na, “Masi ka Ja'a dhaa na
tare'a, miu se leka boe. 68 Aa ladhe Ja'a bari miu
ca madha j'ara, tatu miu dhaa boe. 69 Nébhu
heka Ama Lamatua pake koasa Na dhu kapai
éena, ded'e padedha-dedha Ja'a, Dhéu Rai-haha
Tare'a-re'a ne. Ho éena na, Ja'a madheédi etu
baboa g'ana Na, séna ka paredha sama-sama
denge Ne.”=

70 Ropa ra tadéngi semi eéna, ka aa'i-aa'i ra
karei, peka na, “Ladhe sémi ééna, Eu ngee, na,
Eu ne Ana Ama Lamatua, do?”

Ka Yesus dhaa, aku Néngu na, “Mema tare'a,
semi dhu miu peka na.”

71 Heia dheu dhu uri lii langu se, aa'i-aa'i peka,
na, “Edhi aa'i-aa'i ti tadengi le, si? Na ded'e iisi
Na, j'aj'li Ana Ama Lamatua. Ne'e ne lii pahahe
kolongara Ama Lamatua! Madhutu atora agama
edhi, ladhe dheu tao iisi ra nuka sémi Lamatua,

dhéu ne hud'i madhe ku. De tasamia? Edhi
parluu heka sakasii. Huku pamadhe Ne!”

% 22:69 Lii Sod'a Koa-Kio 110:1

23

Lere reti Lamatua Yesus asa gubernur Pilatus
(Mateos 27:1-2,11-14, Markus 15:1-5, Yohanis
18:28-38)

1 Masi ka dhéu uri lii langu agama Yahudi séra
pama'éte rare le séna ka huku pamadhe Yesus,
te ngaa rengu denge boe hak ho huku pamadhe
dhéu. Neti eena ka, lere reti Yesus asa madha
gubernur néti paredha Roma, dhu étu ééna nuka
Pilatus. Réngu d'ei ladhe gubernur ka dhu huku
Ne. 2De ropa d'ai madha gubernur, ra lole sasala
Yesus éci-éci, peka na, “Dheu ne'e ne, tuka lab'a
paredha Roma. Na aj'a peka na, dhéu baku b'ae
bea sa dheu paredha. Na ded'e iisi Na, peka na,
Neéngu ne, Kristus, dhéu aae dheu Yahudi.”

3 Tadéngi nare semi eena, ka gubernur karei
Ne, peka na, “Tare'a, do? Eu ne, dhéu aae dhéu
Yahudi, do?”

Héia Yesus dhaa, peka na, “Tare'a. Semi lii
padhai ama.”

4 Parisa ele ka, gubernur ladhe sa ketu agama
Yahudi, denge dhéu ae séra. Ka na lii, peka na,
“Sémi ne'e. Ja'a abhu boe sasala Dheéu ne ciki sa
hei.”

5> Te ngaa dhéu se pakadhii taruu, aku réngu
na, “Aad'o, ama gubernur. Dheu ne la'e aj'a
sa mia-mia, ho kakej'i kabarai, séna ka palab'a
dénge dhéu paredha. Na tao maruru mulai neti
propensi Galilea toke d'ai kota Yerusalem ne'e.”

Gubernur hia reti Lamatua Yesus asa dheu aae
Herodes

6 Tadéngi sémi eena, heia gubernur karei si,
aku néngu na, “Ladhe sémi ééna, Nengu ne dheu
Galilea, do?”

Ka dheu se dhaa, “Tare'a. Nengu neti Galilea.”
7 Ropa ne'a nare sémi eéna, héia gubernur
pua lere réti Yesus asa dhéu aae Herodes, dhu
paredha propensi Galilea. Lod'o éena, nengu
etu kota Yerusalem. 8 Herodes ne, dhu tadengi
ae le, dheu palolo tatao Yesus, aa nébhu le neo
paraga dénge Ne kahei. Nengu dhu sanao-
maena bisa nedhi denge madha na tadha malaa
éci-dua sa neti Yesus. Neti eéna ka, lod'o lere
reti Yesus asa néngu, d'ara na karej'e. 9 Heia na
karei Yesus rupa-rupa j'ara, te ngaa Yesus dhaa
boe ca héb'a sa. 10 Ropa Herodes padhai lii era
denge Yesus, te ngaa ketu agama Yahudi denge
mese agama séra galaa hari Yesus dénge rupa-
rupa sasala. 11 Héia dheu aae Herodes dénge
sordad'u na padhai lii pahahe Ne. Ka ra papake
Yesus kodho saraga dhu madhera robho d'ai rai
eci, semi dhéu aae tema pake, héia ra padhai
lii pahahe Ne taruu. Ka reti hari Ne la'e asa
gubernur Pilatus. 12 Uru néti ééna, gubernur
denge dheu aae Herodes dhu pamusu. Te ngaa
neti lod'o eéna, dua ra pa'‘angalai.

Gubernur pama'éte huku madhe mi Lamatua
Yesus

(Mateos 27:15-26, Markus 15:6-15, Yohanis
18:39—19:16)

13 Ele ééna ka, gubernur Pilatus paroa keétu
agama Yahudi déenge dhéu heka-dhéu heka ad'a
Yahudi, sama-sama denge dhéu ae sera, mai
pakaboko ho nanene lii pama'éte. 14 Aku néngu

na, “Miu meti le Yesus asa ja'a, aa mi galaa
Ne, peka na, Nengu d'ei kakéj'i kabarai ho lab'a
paredha Roma. Ja'a parisa le toke lutu etu
madha miu, te ngaa ja'a abhu boe sasala Na éci
sa. 15 Dhéu aae Herodes parisa le kahei. Te
ngaa na abhu boe sasala ngaa-ngaa kahei. Neti
eena ka, na hia hari Ne mai sa ja'a. Dheu Ne
dénge boe sasala ngaa-ngaa. De ja'a bisa boe
huku pamadhe Ne. 16 Ja'a neo pama'ete semi
ne'e: ja'a pua kalabhe Ne pake gui, éle na ja'a
patabuli eele Ne.”

17-18 Ropa tadéngi semi eena, héia ra pa'oo-
parodha, peka na, “Bisa boe! Pamadhe Ne!
Patabuli Barabas.”

[Ra pa'oo-parodha semi ééna, lula téu mai-
teu mai, dhu tema le, ladhe d'ai lod'o kalela
Paska dhéu Yahudi, gubernur patabuli ca dheu
néti d'ara bédho madhutu dad'é¢i réngul.*
19 (Barabas ne maso bédho, lula na kakej'i dheu
lab'a paredha Roma étu kota Yerusalem, aa na
pamadhe dheu kahei.)

20 Te ngaa gubernur neo patabuli Yesus. Ka
na karei hari dheu ae séra, “Tasamia ladhe ja'a
patabuli Yesus?”

21 Te ngaa asa ra pa'oo-parodha, peka na,
“Aad'o! Paku pamadhe Ne étu aj'u palolo-
palebha! Paku pamadhe Ne étu aj'u palolo-
palébha!”

22 Te ngaa gubernur ngee na j'ara ne leke
boe, ka na karéi d'ai télu hari, peka na, “Nga

* 23:17-18 Ayat 17 dhu etu d'ara kurung, abhu boe etu d'ara
sasuri lii Yunani dhu uru seéra.

tao ka ja'a madhutu miu ho paku pamadhe Ne?
Bhabhelu Na ngaa? Ja'a parisa le Néngu ne,
te ngaa abhu boe j'ara eci sa kahei, ho huku
pamadhe Ne. De ja'a neo dhoka kalabhe Ne, éle
ku, heka patabuli Ne.”

23 Te ngaa dheu se aa'i-aa'i ra pa'oo-parodha
hari pamedhu-medhu, séna ka laka-seti ne ho
paku pamadhe Yesus etu aj'u palolo-palebha.
Heéia gubernur taha nare heka, 24ka na pama'ete
madhutu dad'éi dhéu séra. 25 Heia na patabuli
Barabas, ca dheu dhu d'éi palab'a, dénge pa-
madhe dhéu. Te ngaa na soro Yesus la'e asa
adhe-aai dheu se'e, séna ka ra tao Ne madhutu
dad'ei réngu.

Ra paku pamadhe Lamatua Yesus étu aj'u

palolo-palébha
(Mateos 27:32-44, Markus 15:21-32, Yohanis
19:17-27)

26 Ele ka, sordad'u Roma sera nuni reti Yesus
asa li'u kota Yerusalem. Etu talora j'ara, ra
paraga denge dheu éci neti kota Kirene, dhu
ngara na Simon, dhu neo maso asa d'ara kota
Yerusalem. Ka ra laka-seti ne, séna ka pasae
aj'u palolo-palébha ne gati Yesus. Ka na kako
re limuri madhutu Yesus.

27 Lod'o_eéna, dhéu ae mai laladhe Yesus.
Abhu kahéi ina-ina dhu pasuti ei madha, lula

d'ara ped'a ropa rédhi Ne. 28 Ropa Yesus ladhe
bhéni se tangi, heia Na lii, aku Néngu na, “Ina-
ina neti Yerusalem. Baku tangi Ja'a ne. Tangi hiu
ngi'u miu mesa mi, dénge ana niki miu. 29 Te
beli-caméd'a, sasusa dhu kapai risi mai, héia

dhéu peka na, ‘Bhéni dhu kalua hua iia, nuka,
bhéni dhu rara iisi rédhi boe, aa dhu pasusu
redhi boe ana.’ 30 Lod'o sasusa aae na mai, dhéu
j'éra titu keéna, toke ra manengi, peka na, ‘Be'a
risi, ledhe guri mai ho kabhie ka ji'i’ Aa ra
peka kahéi, ‘Denge j'aj'éra semi ne'e ne, be'a risi
kabhuku dheénu eele ka ji'i’* 31 Ladhe dhéu bisa
paj'éra dheu dhu denge boe sasala, tasamia hari
mi dhéu bhelu?”{

32 Ropa sordad'u se réti Yesus, ra nuni reti
kahei dheu bhelu dhéu dua, ho huku pamadhe
palere-lere denge Ne. 33 Rengu d'ai era eci, dhu
ngara na ‘Rui Ketu.” Héia ra paku Yesus dénge
dheu bhelu dhéu dua se, mi aj'u palolo-palebha
ra eci-eci. Ka ra séle patitu aj'u palolo-paléebha
sera. Ra hia dhéu bhelu éci étu karasa g'ana
Yesus, aa eci hari etu karasa kariu Na.

34 [Lod'o eéna, Yesus sabaj'a peka na, “Ama!
Bhelu eele sasala dhéu se, te réngu re'a boe ngaa
dhu ra ad'u-ue.”’]f Ele ka sordad'u se ére lot,
sena ka neo re'a cee ka dhu abhu medha-papake
Na.«

35 Dhéu ae mai laladhe étu era ééna. Dheu
aae-dheéu kapai Yahudi sera, peka pa-aape Yesus,

aku réngu na, “Néngu dhu patabuli nare le dheu
leo neti mamadhe-mamopo, te ngaa bhisa boe
patabuli ngi'u Nengu mesa Na. Ladhe Néngu

% 23:30 Hosea 10:8, Rai-haha Rupa Hiu 6:16 1 23:31 D'ara
sasuri lii Yunani uru ééna, peka na, “Ladhe dheéu re'a tao semi
ne'e mi aj'u dhu mamuri era, ngaa hari dénge aj'u dhu madhele.”

i 23:34 a: Lii padhai etu d'ara kurung ne'e, abhu boe étu d'ara

sasuri lii Yunani dhu uru téka dénge dhu be'a risi. * 23:34 Lii
Sod'a Koa-Kio 22:19

ne, tare'a-re'a Kristus, dhu Ama Lamatua hag'e
nare, hud'i laa Na puru unu Na néti aj'u palolo-
palébha ne.”*

36 Sordad'u se padhai lii pa-aape Ne kahei. Ra
hia Ne ninu ei anggor manyilu,* 37 aa ra parodha
pahaha Ne, peka na, “Ladhe Eu ne tare'a-re'a
dheu aae Yahudi, na, patabuli eele ka ngi'u Mu
neti mamadhe!” 38 Ra suri étu papa eci, peka na,
“Ne'e ne, dheu aae dheu Yahudi.”

Ka ra paku papa ne re dedha ketu Yesus, sena
ka dheéu re'a, na, ra huku Ne lula j'ara ne'e ka.

39 Ca dheu bhelu dhu paku étu karasa Yesus
padhai lii pa-aape Ne kahéi, aku Néngu na, “Eu
ne tare'a Kristus, do? Ladhe tare'a, na, patabuli
eele ka edhi!”

40 Te ngaa dhéu bhelu eci hari kai ne, aku
néngu na, “Weh! Eu ne me'a boe madha'u dénge
Ama Lamatua, hei? Te eu ne abhu huku madhe
eci eéna ka dénge Nengu kahei. 4! Edhi dua
ti pasae tare huku madhe ne, léke dénge tatao
edhi. Te ngaa Dhéu ne, tao boe sasala ngaa-
ngaa.” 42 Ka dheu ne, peka hari, aku néngu na,
“Yesus! Ladhe Ama maso ka asa era paredha
Ama, na baku bhelu ja'a.”

43Heia Yesus dhaa, “Ja'a peka tare'a-re'a denge
éu kéna, na, lod'o deo ne'e kahéi, eu lamu asa
sorga palere-lere dénge Ja'a.”

Lamatua Yesus madhe
(Mateos 27:45-56, Markus 15:33-41, Yohanis
19:28-30)

% 23:35 Lii Sod'a Koa-Kio 22:8 ¥ 23:36 Lii Sod'a Koa-Kio 69:22




Lukas 23:44-45 clviii Lukas 23:50-51

44-45 Lod'o éena, dhu lod'o netu le. Te ngaa
madha lod'o saraa boe, aa maroga kiu-kiu abhe
nare era é‘éna, toke d'ai hake telu lod'o nihia.
Etu d'ara Emu Kapua Manengi-Mangaj'i, abhu
bela bhela aae eci dhu ra kadhoe pa'abhe Kama
Luri Mola-Meci Ama Lamatua. Kaca'a laa, bela
ne mae bagi mi dua.=

46 Etu era dhu ngara na ‘Rui Kétu’ ééna, Yesus
pa'oo, aku Néngu na, “Ama! Ja'a panged'u
samanga Ja'a mi d'ara adhe-aai Ama.” Ropa
padhai lii éle, héia Yesus ma'ete a'ae.®

47 Abhu komedhaa sordad'u Roma titu etu
era éena, dhu padétu dénge aj'u palolo-palebha
Yesus. Ropa ladhe nédhi Yesus madhe, ka na koa-
kio Ama Lamatua, peka na, “Ira ii! Dhéu ne'e ne,
tare'a re'a Dhéu d'ara mola!”§

48 Ropa dheu ae seéra redhi mamadhe Yesus, ra
manyasa, dénge d'ara ra roe bhilu, ka ra lépa
dénge d'ara susa. 49 Te ngaa dheéu-dhéu Yesus
titu etu kaj'eéu, redhi Na madhe. Ina-ina dhu
madhutu Ne neti Galilea toke Yerusalem, etu
eena kahei.»

Dheéu padhane Lamatua Yesus
(Mateos 27:57-61, Markus 15:42-47, Yohanis
19:38-42)

50-51 Ropa Yesus madhe, dhéu éci tenge j'ara,
sena ka papuru ngi'u aae Na neti aj'u palolo-
palebha. Dhéu ne, ngara na Yusuf neti kota
Arimatea. Nengu ne, dhéu d'ara mola, tao

% 23:44-45 Kalua néti Masir 26:31-33 * 23:46 Lii Sod'a Koa-Kio

31:5 § 23:47 Lii Yunani etu ne'e, sasoa na, bisa kahei, peka
na, “Dhéu ne dénge boe sasala.” ** 23:49 Lukas 8:2-3

j'ara-j'ara dhu be'a. Yusuf ne dhu tatae Ama
Lamatua pad'elo, na, Néengu néd'u paredha Na.
Yusuf kahei ca dhéu neti dhéu dhu uri lii langu
agama Yahudi. Te ngaa néngu d'ei boe denge lii
pama'ete huku madhe mi Yesus. 52 Lula na neo
papuru ngi'u aae Yesus neti aj'u palolo-palébha,
ka la'e asa gubernur Pilatus, manéngi séna ka
nengu uri ngi'u aae Yesus. 353 Ka Pilatus d'ei,

héia Yusuf la'e papuru ngi'u aae Yesus. Ele ka
na pahutu ngi'u aae denge béla alus. Ka ded'e
reti asa d'ara ro'a hadhu eci, dhu heka pae rare

kéna. Etu ro'a ne, padhane rédhi méka ca dhéu
sa. >4 Mamadhe Yesus leke dénge hari Jumat.
Lod'o Yusuf si padhane rare Ne, lod'o nihia le.
Ladhe lod'o cena, d'ai lod'o sabaj'a dhéu Yahudi.

55 Ina-ina dhu mai palere dénge Yesus neéti
Galilea, lasi madhutu Yusuf neti limuri, séna
ka neo re'a era padhane Yesus étu ro'a mia.
56 Ropa redhi era ne, ka ina se lepa lasi sadia
bunga denge éi héu mengi. D'ai lod'o cena,
rengu ae neti sasab'a ra, madhutu atora lod'o
a'ae sasab'a dheu Yahudi. Rengu mate éle ku
lod'o sabaj'a, heka neo lasi tao bunga mi ngi'u
aae Yesus kena.>

24

Lamatua Yesus mamuri hari! ]
10)(Mateos 28:1-10, Markus 16:1-8, Yohanis 20:1-
1Lod'o hari Migu oe meu sa, ina se réti bunga
déenge ei heu meéngi, ho lasi ro'a Yesus. 2 Ropa

% 23:56 Kalua néti Masir 20:10, Lole Hari J'ara-j'ara Mamuri 5:14

réngu d'ai nei, ladhe redhi hadhu aae dhu Yusuf
pake katange ro'a Yesus, dhu bhaloli le sa karasa
na. 3 Heia lasi dénge ka asa d'ara, te ngaa abhu
boe ngi'u aae Yesus. 4 Ka réngu ele ngangee.
Cag'ag'a laa dhéu dua dhu pake medha kale'e,
mai titu ka etu sebhe rengu. 5 Ina se madha'u
bia, ka ra pacud'u d'ai rai. Ka dheu se kareéi
si, peka na, “Nga tao ka miu mai tenge dhéu

mamuri étu era dhéu madhe? 6 Yesus aad'o heka
etu era ne'el Te Na mamuri hari le. Ele boe
miu bhélu eele le, ngaa dhu peka nare, lod'o

Na etu Galilea era, sina ma? 7 Te Néngu peka
mema le, na, beli-caméd'a ra pahie eele Dheu
Rai-haha Tare'a-re'a ne, asa d'ara adhe-aai dheu
bhelu-katub'a. Heéia ra paku pamadhe Ne etu
aj'u palolo-palebha. Te ngaa asa camed'a €éna,
Néngu mamuri hari.”#

8 Ropa tadengi rare, heka réngu saned'e lii
padhai Yesus uru eééna. 9 Heia ra lepa denge
ka, lasi peka dénge ana madhutu Yesus dhéu
canguru eci séra, dénge dheu-dhéu leo dhu

madhutu Ne, 10 (Ina-ina_dhu étu ro'a_ééna,
nuka Maria ina Yakobis, déenge Maria neti rae

Magdala. Abhu kahéi Yohana dénge ina-ina
dhéu peéri dhu leo. Rengu se'e ka dhu lasi
peka aa'i-aa'i denge ana-ana pajuu-paleha Yesus
sera.)

11 Te ngaa ropa ana madhutu séra tadéngi lii
lolo ne, ra pangee na ina se monya.

12 Heia Petrus ked'i denge ka, rai la'e asa ro'a.
D'ai néi, na patigi sa d'ara ro'a, te ngaa nédhi

% 24:7 Mateos 16:21, 17:22-23, 20:18-19, Markus 8:31, 9:31,
10:33-34, Lukas 9:22, 18:31-33

dhoka béla hutu di. Héia na lépa, ka na pangee,
“Sa mia ka ne?”*

Ana madhutu dhéu dua paraga dénge
Lamatua Yesus etu j'ara la'e asa Emaus
(Markus 16:12-13)
13 Lod'o eéna kahei, ana madhutu Yesus dheu
dua lasi asa rae cue, ngara na Emaus. Kaj'eu
na pe d'ai canguru ca kilo néti kota Yerusalem.f

14 Etu j'ara, ra palolo néti mamadhe Yesus.
15 Kabeédhi laa, Yesus padetu-detu le dénge
réengu dua ra, ka kako palere-lere denge ra.
16 Te ngaa dua ra tadhe boe, Dhéu ne, Yesus, te
Lamatua ka dhu tao si, séna ka baku ra tadhe.
17 Heia Yesus karei si, aku Néngu na, “Miu dua
mi se, padhue-padhai ngaa?”

Ropa ra tadéngi sémi ééna, ka ra titu. Rehu
ra semi dheéu susa titu kéna. 18 Ka dhu ngara
na Kleopas, karei Ne, “Ama ne semi dheu hiu sa,
dhu me'a boe ngaa-ngaa dhu lai-lai ne j'aj'i étu
Yerusalem, do?”

19 Heia Yesus kareéi si, peka na, “Tasamia?”

Ka ra b'ala, peka na, “Yesus néti Nasaret
ééna! Néngu na tare'a dhéu néti lii padhai Ama
Lamatua. Aa Lamatua pangéd'u Na koasa, ka Na
tao tadha malaa rupa-rupa. Néngu d'elu-méu
kahei aj'a-nori dhéu. Dhéu aa'i-aa'i ra karej'e
denge Ne. Aa Lamatua karej'e denge Ne kahei.

* N o qes . .

24:12 Etu sasuri lii Yunani cahag'e dhu suri boe ayat 12
ne. T 24:13 Sasuri lii Yunani suri, peka na, “60 stadia neti
Yerusalem”. 60 stadia eena, eci ééna ka denge canguru eci koma
eci (11,1) kilometer.

20 Te ngaa te'a boe, na, kétu agama edhi denge
dheu heka ad'a sera, képe rare Ne. Ka ra hia
Ne asa gubernur sena ka huku pamadhe Ne. De
ra paku Ne étu aj'u palolo-paléebha toke madhe.
21 Uru eena, ji'i sanao Nengu ne'e ka Kristus,
dhu mai patabuli dhéu-dhéu édhi néti paredha
Roma, dhu paj'éra edhi. Te ngaa étu d'ara hari
Jumat lai-lai ne, ra pamadhe Ne.

22 Limuri ne, ji'i asa ele ngangee. Te deo na,
ina-ina ji'i mai peka, na, mad'ae aae era réngu
lasi asa ro'a. 23 Te ngaa ra palolo, peka na, ngi'u
aae Yesus ele le. Héia ladhe redhi ana pajuu Ama
Lamatua neti sorga dhu peka dénge réngu, na,
Yesus mamuri hari le! 24 Ropa tadengi ngare,
heéia angalai ji'i dheu peri-peri, rai lasi asa ro'a.
Ka redhi sémi dhu ina-ina sa peka. Rengu redhi
boe ngi'u aae Yesus heéi.”

25 Ropa lolo rare, Yesus lii dénge si, peka na,
“Gagoa miu se! Nga tao ka miu mo'o boe parcaya
ngaa dhu uru eéena dheu reti lii padhai Ama
Lamatua sera peka téke! 26 Te rengu suri le,
na, Kristus ne hud'i pasae ku j'aj'éra rupa-rupa,
heka Na abhu pakab'ua denge dadedha kéna.”
27 Ka Yesus aj'a si, aa'i-aa'i dhu dheu reti lii
padhai Lamatua suri téke lula-neti Kristus ne.

Karei neti sasuri baki Musa toke dheu reti lii
padhai dhu leo sera.

28 Ropa rengu oe d'ai Emaus, ka Yesus pasabhe
eele neo kako taruu. 29 Te ngaa ra manengi, peka
na, “Ama! J'unu taha ku dénge ji'i meda ne'e, te
lod'o oe céna kéna.” Ka Yesus maso palere-lere
denge réngu asa d'ara emu.

30 Ropa rengu madhédi neo ra'a, héia Yesus
nare roti ca balok. Ka Na sabaj'a manéngi
makasi mi Ama Lamatua, héia Na pamae roti ne.
Ropa Na j'ole roti ne sa réngu dua ra, 31 heka
ra tadhe, na, Néngu ne Yesus. Te ngaa kabedhi
laa, Na ele néti madha réngu dua ra! 32 Heéia
dua ra padhue, peka na, “Waa! Deo na ropa Na
peka paled'a lii padhai neéti dheéu reti lii padhai
Lamatua, d'ara edhi taleo moro-moro sange rai-
haha.”

33 Lod'o eéna kahei, dua ra ked'i dénge ka,
lepa asa Yerusalem. Lasi paraga denge canguru
ca dhéu ana madhutu Yesus sera, denge dheu
leo dhu pakaboko étu era ééna. 34 Heéia ana
madhutu se peka denge rengu dua ra, na,
“Mema tare'a! Lamatua Yesus mamuri hari le!
Deo na pad'elo iisi Na dénge Petrus.”}

35 Ele ka dhéu dua se lole aa'i-aa'i dhu j'aj'i
etu j'ara, toke rengu dua ra tadhe Yesus ropa Na
pamae roti.

Lamatua Yesus pad'elo iisi Na mi ana-ana
madhutu Na
(Mateos 28:16-20, Markus 16:14-18, Yohanis
20:19-23, Lii Lolo néti Dhéu Pajuu-paleha 1:6-8)
36 Lod'o rengu palolo era, kaca'a laa, Yesus titu
etu talora aae rengu. Na hia maho'o mi rengu,
peka na, “Saloom!”
37 Ka ra cag'ag'a aa madha'u, lula ra ngee na

nidhu. - _
38 Te ngaa Yesus lii, peka na, “Nga tao ka miu

madha'u? Miu parcaya boe, na, Ja'a ne mamuri

i 24:34 Sasuri lii Yunani peka na, ‘Simon’ etu ne'e. Simon ne,
ngara leo na Petrus.

hari le, do? 39 Miu ladhe seku ai denge haga Ja'a
ne. Ja'a ka ne'e ne. J'ole ai miu ho g'ag'e unu mi!
Sena ka mi léka, na, Ja'a ka ne'e ne, nidhu boe.
Te nidhu dénge boe ngi'u, te ngaa miu medhi
ngi'u Ja'a ne, si?!”

40 Ropa Na padhai lii era, Na pad'elo denge
si era nu'a dhu étu adhe-aai denge haga Na.
41 Rengu karej'e titu kéna, lula Yesus mamuri
hari le. Dhoka ra bingu, te re'a boe tasamia
ka bisa j'aj'i semi eéna. Heia Yesus kareéi si,
“Miu mi'a ngaa?” 42Ka ra j'ole hia Ne i'a paga
ca kadheli. 43 Yesus sémi nare i'a ne, héia na'e
denge ka etu madha rengu.

44 Fle ka, Na lii dénge réngu, peka na,
“Tasamia? Miu saned'e era lod'o Ja'a uru ééna
dhu bera-bera dénge miu? Ja'a peka déenge miu
ca hari ni, hud'i j'aj'i ku aa'i-aa'i dhu dhéu reti
lii padhai Ama Lamatua sera suri téeke lula-néti
Ja'a ne. Nuka neti baki Musa, aa néti dheu réti lii
padhai Ama Lamatua dhu leo sera, aa neti sasuri
Lii Sod'a Koa-Kio.”

45 Ele ka, Na bhoke paled'a, séna ka re'a meéu
sasoa neti isi Sasuri Lamatua. 46 Na peka tabha
hari, na, “Dheéu réti lii padhai Lamatua se dhu
suri le, na, Kristus dhu Lamatua hia mai ééna,
hud'i abhu ku rupa-rupa j'aj'éra, heka Na madhe
kéna. Te ngaa ladhe d'ai camed'a, Na mamuri
hari. Te dhu suri aa'i le j'ara se'e! 47 Neti
deo ne'e, Ja'a hia miu koasa, ho lami meti Lii
Lolo Be'a mi suku aa'i-aa'i, mulai neti Yerusalem
ne. Peka denge réngu, na, dhéu dhu mangaku
sasala ra, aa lepa hari asa Lamatua, pe Lamatua
saku pameu sasala ra aa'i-aa'i. 4 Miu hud'i j'aj'i

ku sakasii, séna ka miu lolo, peka na, Ja'a dui
j'aj'éra, ka madhe, héia mamuri hari. 4% Eéna na,
Ja'a hia Roh dhu Mola-Meci, dhu Ama Ku pajaji
nare le. Te ngaa miu hud'i tatae ku Néngu étu
kota Yerusalem ne, toke abhu koasa néti sorga.”=

Lamatua Yesus ca'e asa sorga
(Markus 16:19-20, Lii Lolo néti Dhéu Pajuu-
paleha 1:9-11)

50 Ca lod'o, Yesus neéti si asa li'u kota. Ropa
rengu déetu denge rae Betania, Na baa ai séna
ka hia ra berkat.» 51 Yesus padhai lii hia berkat
era, heia ded'e Ne ca'e la'e asa sorga. 52 Ladhe
redhi sémi eééna, héia réngu aa'i-aa'i ra patitu
kétu urutuu ho pahaha iisi mi Yesus. Ka ra lépa
asa Yerusalem denge d'ara dhu karej'e-karae.
53 Beli-beli ééna, réngu pakaboko étu d'ara Emu
Kapua Manéngi-Mangaj'i ho koa-kio kolongara
Ama Lamatua.

Ama Teofilus! Lii lolo ja'a ne, d'ai sange ne'e
ka.

Salam,
Lukas

% 24:49 Yoel 2:28-29, Yohanis 14:16-17, Lii Lolo néti Dhéu
Pajuu-paleha 1:4 ¥ 24:50 Lii Lolo néti Dhéu Pajuu-paleha
1:9-11

